
ᖃᐅᔨᒋᐊᕐᕕᑦᓴᖅ

 

ᒪᑐᐃᖓᕙᑦᑐᒍᑦ ᓇᒡᒐᔾᔭᐅᒥ ᑕᓪᓕᒥᕐᒧᑦ 8:30-ᒥ ᐅᓪᓛᒃᑯᑦ 
5:00-ᒧᑦ ᐅᓐᓄᓴᒃᑯᑦ ᑲᓇᓐᓇᐅᑉ ᓯᕿᙳᔭᖓ ᒪᓕᑦᓱᒍ, 
ᐋᒡᒐᐅᒐᓗᐊᖅ ᕿᑲᕐᓇᐅᑎᓪᓗᒍ. 

ᐊᑭᖃᙱᑦᑐᖅ 
1-855-449-8118

ᐃᖃᓗᓐᓂ 
867-975-5090

ᓱᑲᑦᑐᒃᑯᑦ 
867-979-0444

ᐊᖅᑯᑎᐅᑉ ᑐᕌᕈᑎᖓ 
ᖁᓛᓂ ᐱᖓᔪᐊᓐᓂ, ᖃᒧᖅᑎᒃ ᐃᓪᓗᐊᓗᒻᒥ 
ᐃᖃᓗᐃᑦ, ᓄᓇᕗᑦ

ᑎᑎᖅᑲᑎᒍᑦ ᑐᕌᕈᑎ 
PO Box 488, Iqaluit, NU X0A 0H0

ᖃᕆᑕᐅᔭᒃᑯᑦ 
contact@rcynu.ca

ᐃᑭᐊᖅᑭᕕᒃ 
www.rcynu.ca

ᐅᑯᐊ ᐅᓂᒃᑳᑦ ᑕᑯᔭᑦᓴᐃᑦ ᖃᕆᑕᐅᔭᒃᑯᑦ ᐅᕙᓂ 
www.rcynu.ca.

ᐊᖓᔪᖅᑳᖅ ᔪᐊᔾ ᖁᓚᐅᑦ 
ᐅᖃᖅᑎ ᒪᓕᒐᓕᐅᕐᕕᖕᒥ 
ᑎᑎᖅᑲᒃᑯᕕᐊ 1200 
ᐃᖃᓗᐃᑦ, ᓄᓇᕗᑦ X0A-OH0

ᐃᓚᓐᓇᕆᔮᒃ ᒥᔅᑕ ᐅᖃᖅᑏ:

ᖁᕕᐊᓱᒻᒪᕆᑉᐳᖓ ᐊᑐᐃᓐᓇᐅᑎᑦᓯᒋᐊᑦᓴᖅ 2014-2015 ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓂᒃ 
ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᒥ ᒪᓕᒐᓕᐅᕐᕕᖓᓄᑦ ᓄᓇᕗᑦ. 

ᐅᑯᐊ ᑎᑎᕋᖅᓯᒪᔪᑦ ᐅᓂᒃᑲᐅᑎᓖᑦ ᑕᖅᑭᓂᒃ 9−ᓂᒃ ᔫᓂ 16, 2014−ᒥᒃ, ᒫᑦᓯ 31, 2015−ᒧᑦ.  
ᐅᑯᐊ ᐅᓂᒃᑳᑦ ᐸᕐᓇᑕᐅᓯᒪᔪᑦ ᑐᙵᕕᖃᖅᓱᑎᒃ ᑎᑎᕋᖅᓯᒪᔪᒥᒃ 35(1) (h) ᑎᑭᑦᓱᒍ (j) ᓄᑕᖅᑲᓄᑦ 
ᒪᒃᑯᒃᑐᓄᓪᓗ ᑭᒡᒐᖅᑐᐃᔨ ᒪᓕᒐᕐᔪᐊᑉ.

ᐃᓚᓐᓇᕆᔭᐃᑦ, 

ᓯᐅᕆ ᒪᒃᓂᐅᓪ−ᒧᓚᒃ 
ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ 
ᓄᓇᕗᒻᒥ

...ᑐᙵᓇᖅᑐᒥᒃ, ᐊᑦᑕᓇᙱᑦᑐᒥᒃ ᐊᒻᒪᓗ ᐃᑲᔪᖅᑐᐃᓂᓕᖕᒥᒃ 
ᓇᔪᒐᕐᒥᒃ ᑎᓕᐅᕆᓂᖃᖅᑐᒥᒃ ᒪᒃᑯᑐᓂᒃ ᐊᐅᓛᖓᐃᓪᓗᑎᒃ 

ᐃᓚᐅᑎᖁᓗᒋᑦ 
ᑭᓱᑐᐃᓐᓇᕐᓄᑦ ᐊᑦᑐᖅᑕᐅᔾᔪᑎᒋᓲᖏᓐᓄᑦ. ᐱᓕᕆᕝᕕᐅᔪᖅ 

ᐱᓕᕆᐊᖃᕐᓂᐊᕐᓂᕋᖅᓯᒪᔪᖅ ᓈᓚᓪᓗᑎᑦ ᐊᒻᒪᓗ 

ᐅᖃᐅᓯᖃᖅᑎᓪᓗᒋᑦ ᐱᒻᒪᕆᐅᒋᔭᒥᓂᒃᒐᕙᒪᒃᑯᓐᓄᑦ...

ᓄᑕᖅᑲᓄᑦ ᒪᒃᑯᑦᑐᓄᓪᓗ ᓄᓇᕗᒻᒥ, 
ᐊᐱᕆᔭᐅᒐᔪᓲᖑᒐᒪ ᑭᓇᒃᑯᓐᓄᑦ ᐃᖅᑲᓇᐃᔭᕐᒪᖔᕐᒪ ᑭᐅᔾᔪᑎᒐᓗ  

ᑐᑭᓯᓇᕆᐊᑭᑦᓱᓂ. ᐃᓕᖕᓄᑦ ᐃᖅᑲᓇᐃᔭᖅᑐᖓ: 
ᓄᑕᖅᑲᓄᑦ ᒪᒃᑯᑦᑐᓄᓪᓗ ᓄᓇᕗᒻᒥ. 
ᐱᓕᕆᖃᑎᒌᑦᑐᑎᒍᑦ ᐃᓕᑦᓯᓐᓄᑦ ᐃᖅᑲᓇᐃᔭᖅᑐᒍᑦ. ᑎᒍᒥᐊᕐᓂᕗᑦ 
ᐃᓕᑦᓯᓐᓂᒃ ᐱᒻᒪᕆᐅᑎᑕᕗᑦ ᑲᒪᑦᓯᐊᖅᓱᒪᑦᓱᑕᓗ ᑕᖅᑭᓂ 9-ᓂᑦ ᐊᓂᒍᖅᑐᓂ 
ᓴᖅᑮᒍᒪᓪᓗᑕ ᐊᒡᓚᕕᖕᒥ ᑎᑭᐅᑎᓯᒪᓂᐊᖅᑐᒥᒃ ᑭᙴᒪᒋᔭᑦᓯᖕᓄᑦ, 
ᓂᐱᒋᔭᐅᓗᑕᓗ ᐱᔪᓐᓇᐅᑎᑦᓯᓐᓄᑦ ᓴᐳᑎᓗᒋᓪᓗ ᐃᓕᑦᓯᖕᓄᑦ 

ᓈᒻᒪᓈᖅᓯᒪᓂᖅᐹᖑᔪᑦ. ᐊᔭᐅᖅᑎᐅᔪᓯ ᐃᓗᐊᓂ 

ᐃᑲᔪᕈᒪᓂᑦᑕ  
ᐃᓕᑦᓯᓐᓂᒃ. ᓯᕗᓂᑦᓴᕆᔭᐅᔪᓯ ᑕᕝᕗᖓ ᓄᓇᕗᑦᓯᐊᕌᓗᒻᒧᑦ. ᑭᐅᔭᕆᐊᖃᖅᑐᒍᑦ 
ᐃᓕᑦᓯᓐᓄᑦ. ᐱᒃᑯᒋᔭᖃᑦᓯᐊᖅᐳᒍᑦ ᐃᓕᑦᓯᓐᓄᑦ ᓂᐱᐅᒋᐊᑦᓴᖅ. 

ᐊᔾᔨᓕᐅᕆᓯᒪᔪᖅ: ᕗᕆᑦᔅ ᒧᐊᓚ - ᓄᓇᕗᒻᒥ ᐳᓚᕋᑦᑐᓕᕆᔨᒃᑯᑦ

ᓯᐅᕆ ᒪᒃᓂᐅᓪ-ᒧᓚᒃ



2014-2015 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ 1

ᑭᒡᒐᖅᑐᐃᔨᑉ ᐅᖃᐅᓯᒃᓴᖏᑦ

ᐅᑯᐊ ᑎᑎᕋᖅᐸᓪᓕᐊᔭᒃᑲ, ᑕᖅᑭᓂᒃ 9−ᓂᒃ ᐱᕙᓪᓕᐊᓕᖅᓱᑕ ᐊᓪᓚᕕᑦᑐᓐᓂ ᓂᕈᐅᑦᓱᑕᓗ 
ᒪᑐᐃᖅᓯᒐᔭᕆᐊᑦᓴᖅ ᒪᑐᑦᑎᓐᓂᒃ ᑭᒡᒐᖅᑐᕐᓗᒋᑦ ᓄᑕᖅᑲᑦ ᒪᒃᑯᑦᑐᓪᓗ ᓄᓇᕗᒻᒥᐅᑦ ᓯᑏᕝᕙ 
30, 2015. ᖁᕕᐊᓱᒻᒪᕆᑉᐳᒍᑦ ᑕᒪᑦᓱᒥᖓ ᐱᕕᑦᓴᖃᕆᐊᑦᓴᖅ ᓄᖅᑲᐅᒥᑲᐃᓐᓇᕐᓗᑕ 
ᐊᒥᖅᑲᐅᑎᒋᓗᒋᓪᓗ ᐃᖅᑲᓇᐃᔮᕆᓯᒪᓕᖅᑕᕗᑦ ᐃᓕᓐᓄᑦ ᒫᓐᓇᒧᑦ, ᐊᒻᒪᓗ ᐅᖃᐅᓯᕆᖃᓯᐅᑎᒻᒥᓗᒋᑦ 
ᐃᖅᑲᓇᐃᔮᕆᒋᐊᖃᓚᖓᔪᒧᑦ ᓯᕗᓂᑦᑎᓐᓄᑦ. 

1999−ᓐᓂᑦ, ᐊᒥᓱᑦ ᐃᓄᐃᑦ ᐃᑲᔪᖅᓯᓯᒪᓕᖅᑐᑦ ᓴᖅᑮᕙᓪᓕᓂᕐᒧᑦ ᐃᒻᒥᒃᑯᑦ ᓄᑕᖅᓄᑦ ᒪᒃᑯᑦᑐᓄᒡᓗ 
ᓂᐱᒋᔭᐅᓂᐊᖅᑐᒥᒃ ᐊᓪᓚᕕᒻᒥᒃ ᓄᓇᕗᒻᒥ, ᑭᓯᐊᓂᓕ, ᐃᖅᑲᓇᐃᔮᖃᖅᐸᓪᓕᐊᓂᖅ ᑕᖏᓕᒻᒥᒃ ᐊᒡᓚᕕᖕᒥ 
ᑭᓯᐊᓂ ᐱᒋᐊᔪᔪᖅ ᔫᓂ 16, 2014. ᑕᐃᑲᓂ ᐅᓪᓗᕐᒥ, ᑭᒡᒐᖅᑐᐃᔩᑦ ᓄᑕᖅᑲᓂᒃ ᒪᒃᑯᑦᑐᓂᓪᓗ ᐊᓪᓚᕝᕕᖓ 
ᐃᖅᑲᓇᐃᔭᖅᑎᖃᔪᔪᖅ ᐊᑕᐅᓯᕐᒥᒃ, ᐅᕙᖓ, ᐸᐃᑉᐹᑎᒍᑦ, ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ ᒪᓕᒐᕐᔪᐊᖅ, 
ᑐᙵᕕᐅᔪᖅ ᖃᐅᔨᒪᓕᑕᐅᑦᓱᓂᓗ ᐃᓘᓐᓇᖏᓐᓄᑦ ᐊᒡᓚᕕᖕᒥ ᐱᓕᕆᐊᖑᔪᓄᑦ. 

ᐅᑯᐊ ᐊᕐᕌᒍᑕᒫᖅᓯᐅᑎᒧᑦ ᐅᓂᒃᑳᑦ 2014-2015−ᒨᖓᔪᑦ, ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ 
ᐱᓕᕆᖃᑎᒌᑦᑐᑦ ᐱᓕᕆᓯᒪᒻᒪᕆᑦᑐᑦ ᑕᐃᒪᓐᖓᓂᑦ ᔫᓂ 16, 2014. ᐱᓕᕆᖃᑎᒌᑦᑐᖁᑎᕗᑦ 
ᐱᕈᖅᓯᒪᓕᖅᑐᑦ ᒫᓐᓇᓗ ᑕᓪᓕᒪᐅᓕᖅᓱᑎᒃ ᑐᓂᒪᓂᖃᖅᑐᑦ ᐃᖅᑲᓇᐃᔭᖅᑏᑦ ᐱᔭᕇᖅᓯᒪᓕᖅᓱᑕᓗ 
ᐊᒥᓱᓂᒃ ᑲᒪᒋᒋᐊᓕᓪᓗᐊᑕᕐᓂᒃ ᒪᑐᐃᓚᐅᙱᓐᓂᖓᓂ ᖁᓚᕐᓂᐊᙱᑦᓯᐊᕐᓗᑕ ᓯᑏᕝᕙ 30, 2015. 

ᐊᑦᓱᕉᑎᒋᔭᕗᑦ ᐱᔭᕇᖅᓯᒪᔭᕗᓪᓗ 2014-2015−ᒥ ᑐᙵᕕᐅᓂᐊᖅᑐᖅ ᐊᓪᓚᕕᑎᓐᓂ ᐃᖅᑲᓇᐃᔮᓄᑦ 
ᐊᕐᕌᒍᕋᓴᓐᓂᒃ ᐊᒡᒋᖅᑐᓂᒃ. ᑕᐃᒪᐃᓐᓂᖓᓄᑦ, ᐃᓱᒪᒋᔭᖃᖃᓯᐅᑎᓯᒪᒻᒥᔪᒍᑦ ᑐᙵᕕᐅᔪᖅ 
ᐱᕈᖅᐸᓪᓕᐊᑎᑕᕗᑦ ᐱᔭᕆᐊᖃᕐᒪᑦ ᓈᒻᒪᓈᖅᓯᒪᔪᓂᒃ ᑕᒻᒪᖅᓯᒪᙱᑦᑐᓂᓪᓗ ᐸᕐᓇᐅᑎᓂᒃ ᓯᕗᓂᑦᓴᒥ 
ᐋᖅᑭᑦᓯᒪᓂᕆᓂᐊᖅᑕᖓᓄᑦ. ᑕᒫᓂ ᐊᑯᓐᓂᕐ, ᑕᐃᒃᑯᑐᐊᑦ ᐃᓗᓕᕆᔭᐅᔪᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ 
ᑭᒡᒐᖅᑐᐃᔨ ᒪᓕᒐᕐᔪᐊᖓᓃᑦᑐᑦ ᐃᑲᔪᖅᑐᖅᑐᑦ ᐊᒡᓚᕕᖕᒥ ᐱᕙᓪᓕᐊᓂᕐᒥ ᐊᑑᑎᔪᔪᑦ. ᓄᖅᑲᖓᑎᑕᐅᔪᑦ 
ᐊᓯᖏᑦ ᑎᑎᕋᖅᓯᒪᔪᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ ᒪᓕᒐᕐᔪᐊᖓᓐᓂ ᐊᒡᓚᕝᕕᒃ ᒪᑐᐃᙱᓐᓂᖓᓂ 
ᐱᕕᖃᕈᑕᐅᓯᒪᒻᒪᑦ ᐃᖅᑲᓇᐃᔭᖅᑎᑎᓐᓄᑦ ᑐᕌᒐᖃᖅᓱᑎᒃ ᐱᔭᕆᐊᓕᓐᓂᒃ ᐱᕈᖅᐸᓪᓕᐊᑎᑦᓯᓂᕐᒧᑦ 
ᑐᙵᕕᑦᓯᐊᒥᒃ. ᐱᕕᖃᕈᑎᒋᓯᒪᖕᒥᔭᕗᑦ ᐊᑑᑎᓱᑕ ᓴᓇᑐᓂᒃᑯᑦ ᐃᓱᒪᑦᓴᖅᓯᐅᕐᓂᒃᑯᓪᓗ ᐊᐅᓚᓂᐅᔪᒥᒃ 
ᐊᒡᓚᕝᕕᐅᑉ ᐱᕙᓪᓕᐊᓂᖓᓄᑦ, ᐋᖅᑭᓱᖅᐸᓪᓕᐊᑦᓱᒍ ᐊᒡᓚᕝᕕᒃ ᐊᔾᔨᐅᙱᑦᑐᓄᑦ ᑭᙴᒪᒋᔭᐅᔪᓄᑦ 
ᒪᒃᑯᑦᑐᓄᑦ ᓄᓇᕗᒻᒥᐅᓄᑦ. ᖁᔭᓕᓪᓚᕆᑦᑐᖓ ᓇᓗᓇᐃᖅᓯᑦᓱᖓᓗ ᐃᖅᑲᓇᐃᔭᖃᑦᑕᖅᓯᒪᓂᖏᓐᓂᒃ 
ᐊᑦᓱᕉᑎᖃᖅᓱᑎᒃ ᐊᑐᓂᑦ ᐃᖅᑲᓇᐃᖅᔭᑎᓄᑦ ᐃᖅᑲᓇᐃᔮᕆᔭᒥᓐᓂᒃ, ᐊᒻᒪᓗ ᐃᑲᔪᖅᓯᓂᖏᓐᓂᒃ 
ᓇᒻᒥᓂᖏᑦᑕ ᑕᕝᕘᓇ ᐃᖏᕐᕋᓂᖃᖅᑎᓪᓗᒋ.

ᓵᑉᐸᓪᓕᐊᖔᓕᕐᒥᔭᕗᑦ ᐊᕐᕌᒎᑉ ᐊᐃᑉᐸᖓ, ᐱᓕᕆᖃᑎᒌᑦᑐᖁᑎᕗᑦ ᖁᕕᐊᓪᓚᕆᑉᐳᑦ 
ᐃᖅᑲᓇᐃᔮᕆᓂᐊᖅᑕᒥᓐᓂᒃ ᐊᒡᒋᐸᓪᓕᐊᔪᓂᒃ: ᐱᕙᓪᓕᐊᑎᒋᐊᒃᑲᓐᓂᕐᓗᒍ ᐊᒡᓚᕝᕕᕗᑦ ᐊᒻᒪᓗ 
ᑐᕋᐃᓐᓇᖅᑐᒥᒃ ᐃᑲᔪᖅᑐᐸᓪᓕᐊᓕᕐᓗᒋᑦ ᐱᓕᕆᖃᑎᒋᓗᒋᓪᓗ ᓄᑕᖅᑲᑦ ᒪᒃᑯᑦᑐᓪᓗ ᓄᓇᕗᒻᒥᐅᑦ 
ᒪᑐᐃᕐᓂᖃᓕᕈᑦᑕ ᓯᑏᕝᕙ 30, 2015. ᒥᑭᓪᓕᑎᓐᖏᑕᒃᑲ ᓯᕗᓂᑦᑎᓐᓃᑦᑐᑦ ᐊᑦᓱᕈᕐᓇᖅᑐᑦ. ᑭᓯᐊᓂ, 
ᑐᓂᒪᓂᖃᖅᑐᖓ ᐊᑐᕐᓂᐊᕐᓗᒍ ᐃᖅᑲᓇᐃᔮᕐᓅᖓᕙᖓ ᐃᖏᕐᕋᑦᓯᐊᓂᖅ ᑖᒃᑯᑎᒎᓇ ᐊᑦᓱᕈᕐᓇᖅᑐᑎᒍᑦ 
ᐊᔭᐅᖅᑐᐃᓗᖓᓗ ᐊᓯᔾᔨᖅᑐᕆᐊᓕᓐᓂᒃ ᖃᐅᔨᑦᓴᑦᓯᐊᕈᑕᐅᓗᑎᒃ ᐱᔪᓐᓇᐅᑎᖏᓐᓂᒃ ᐱᔪᒪᔭᕆᔭᖏᓐᓂᓪᓗ 
ᓄᑕᖅᑲᑦ ᒪᒃᑯᑦᑐᓪᓗ ᓄᓇᕗᒻᒥᐅᑦ ᑲᔪᓯᑎᑕᐅᒐᓗᐊᕐᒪᖔᑕ. 

ᐱᒃᑯᒋᔭᖃᓪᓚᕆᑉᐳᒍᑦ ᑭᒡᒐᖅᑐᐃᒋᐊᑦᓴᖅ ᓄᑕᖅᑲᓂᒃ ᒪᒃᑯᑦᑐᓂᓪᓗ ᓄᓇᕗᒻᒥᐅᓂᒃ ᓱᓕᓂᕋᖅᓱᑕᓗᒃ 
ᐊᑑᑎᓂᐊᕆᐊᑦᓴᖅᓂ ᓇᓪᓐᓂᕐᓂᒥᒃ ᐊᒻᒪᓗ ᐅᔾᔨᖅᑐᕐᓂᕐᒥᒃ ᐊᑐᓂᑦ ᐊᒻᒪᓗ ᖃᐅᑕᒫᑦ ᐱᓕᕆᐊᕆᔭᑦᑎᓐᓄᑦ 
ᑭᒡᒐᖅᑐᖅᓱᒋᑦ.

ᐃᓚᓐᓇᕆᔭᐃᑦ, 

ᓯᐅᕆ ᒪᒃᓂᐅᓪ−ᒧᓚᒃ 
ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ

ᑎᐊᕕ ᒍᕇ,	ᐃᖃᓗᒃᑑᑦᓯᐊᕐᒥ	ᐃᓕᓐᓂᐊᑎᑦᓯᔨ,	
ᐅᖃᐅᓯᖃᖅᑐᖅ	ᑭᙴᒪᓇᕐᓂᖏᓐᓂᒃ	ᓄᓇᕗᒻᒥ	
ᓄᑕᖅᑲᓄᑦ	ᓂᐱᒋᔭᐅᔪᒥᑦ	ᐊᒻᒪᓗ	ᑮᑦ ᐲᑕᓴᓐ,	
ᒪᐃᔭᖓᑦ	ᐃᖃᓗᑦᑑᑦᓯᐊᕐᒥᐅᑦ	ᑕᐃᑦᓱᒪᓂ,	
ᑕᖅᑲᐅᖓ ᑐᑦᓯᕋᓕᖅᑐᖅ ᓄᓇᕗᒻᒧᑦ 
ᓄᑕᖅᑲᓄᑦ ᓂᐱᒋᔭᐅᔪᒥᒃ .

ᓯᕗᓪᓕᖅᐹᑦ ᑎᑎᕋᕆᐊᙵᖅᓯᒪᔪᑦ 
ᓄᑕᖅᑲᓄᑦ	ᒪᒃᑯᒃᑐᓄᓪᓗ	ᑭᒡᒐᖅᑐᐃᔨ	
ᒪᓕᒐᕐᔪᐊᖅ ᐱᔭᕇᖅᑕᐅᔪᖅ .

ᓯᕗᓕᖅᑎ ᐄᕙ ᐋᕆᐊᒃ	ᐊᒻᒪᓗ	
ᒐᕙᒪᒋᔭᖏᑦ	ᓇᓗᓇᐃᖅᓯᔪᑦ	ᓴᖅᑮᓪᓗᑎᑦ	
ᐃᒥᒃᑯᑦ ᑭᒡᒐᖅᑐᐃᔨᐅᓂᐊᖅᑐᒥᒃ 
ᓄᑕᖅᑲᓄᑦ	ᒪᒃᑯᑦᑐᓄᓪᓗ	
ᐊᐅᓚᓂᓪᓗᐊᑕᐅᑎᓪᓗᒍ . 

ᔫᓂ 2, 2014  
ᓯᐅᕆ ᒪᒃᓃᐅᓪ-ᒧᓚᒃ	ᑎᓕᔭᐅᔪᖅ	
ᓄᓇᕗᒻᒥ ᓯᕗᓪᓕᖅᐹᖑᑦᓱᓂ 
ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ . 

ᓯᑏᕝᕙ 17, 2013 
ᓄᑕᖅᑲᓄᑦ	ᒪᒃᑯᒃᑐᓄᓪᓗ	ᑭᒡᒐᖅᑐᐃᔨ	
ᒪᓕᒐᕐᔪᐊᖅ ᑲᔪᓯᑎᑕᐅᔪᖅ ᒪᓕᒐᓕᐅᕐᕕᒻᒧᑦ 
ᓄᓇᕗᒻᒥ . 

1999

2012

2009

2014

2013

ᐊᒡᓚᕕᑦᑎᓐᓄᑦ ᐱᐅᓯᐅᓯᒪᔪᑦ
ᕿᕕᐊᑲᐃᓐᓇᕐᓗᒋᑦ

ᓇᓗᓇᐃᖅᓯᓂᖅ ᐊᓪᓚᕕᑦᑕ ᐱᐅᓯᐅᓯᕆᓯᒪᔭᖓᓂᒃ

ᑎᐊᕕ ᒍᕇ, ᐃᖃᓗᒃᑑᑦᓯᐊᕐᒥ ᐃᓕᓐᓂᐊᑎᑦᓯᔨ, 
ᓯᕗᓪᓕᖅᐹᒥ ᐅᖃᐅᓯᖃᓚᐅᖅᓯᒪᔪᖅ ᓄᓇᕗᒻᒥ ᓄᑕᖅᑲᓄᑦ 
ᓂᐱᒋᔭᒥᒃ 1999−ᖑᑎᓪᓗᒍ, ᑕᐃᑲᓂᑦᓴᐃᓐᓇᖅ ᓄᓇᕗᑦ 
ᐱᙳᖅᑎᑕᐅᕕᖓᓂ ᐊᕐᕌᒍᒥ. ᐃᓱᒪᖃᓚᐅᖅᓯᒪᒻᒪᑦ ᐃᒻᒥᒃᑯᑦ 
ᓂᐱᒋᔭᐅᔪᖅ ᐃᑲᔪᕐᓂᖃᕋᔭᕆᐊᖓ ᒐᕙᒪᑖᖅᑲᐅᓂᒃ 
ᑎᑭᐅᑎᑎᓪᓗᒋᑦ ᐊᔾᔨᐅᙱᑦᑐᓄᑦ ᑭᙴᒪᓇᖅᑐᓄᑦ ᓄᑕᖅᑲᓄᑦ.

ᑮᑦ ᐲᑕᓴᓐ, ᒪᐃᔭᒋᔭᐅᔪᖅ ᐃᖃᓗᒃᑑᑦᓯᐊᕐᒥ ᑕᐃᑦᓱᒨᓇ, 
ᐅᖃᐅᓯᖃᓕᖅᖢᓂ ᕿᓚᒥᒃᑯᑦ ᑕᖅᑲᐅᖓ ᐃᓄᓐᓄᑦ. 
ᑭᐅᔾᔪᑕᐅᑦᓱᓂ, ᓄᑖᑦ ᒐᕙᒪᐅᔪᑦ ᓄᓇᕗᒻᒥ ᐱᒋᐊᓕᓚᐅᖅᓯᒪᔪᑦ 
ᕿᒥᕐᕈᕙᓪᓕᐊᑦᓱᑎᑦ ᑕᒪᑦᓱᒥᖓ 2000-ᖑᑎᓪᓗᒍ. 
ᐊᖏᖃᑎᖃᖅᖢᑎᑦ ᓄᑕᖅᑲᓄᑦ ᑭᙴᒪᒋᔭᐅᔪᑦ 
ᐅᔾᔨᕆᔭᐅᑦᓯᐊᕆᐊᖃᕆᐊᖏᑦ ᐃᑲᔪᖅᑐᖅᑕᐅᓗᑎᓪᓗ. ᑭᓯᐊᓂ 
ᑐᓂᒪᓂᖃᑦᓴᐅᑎᒋᓚᐅᖅᓯᒪᙱᑦᑐᑦ ᓴᖅᑮᓂᕐᒧᑦ ᐃᒻᒥᒃᑯᑦ 
ᓄᑕᖅᑲᓄᑦ ᓂᐱᒋᔭᐅᔪᓄᑦ ᐊᒡᓚᕕᒻᒧᑦ. 

ᐊᕐᕌᒍᐃᑦ ᖁᓕᐅᙱᒐᖅᑐᑦ ᐊᓂᒍᖅᐸᓪᓕᐊᑎᓪᓗᒋᑦ, 
ᑭᖑᓕᕇᑦᑐᑦ ᒐᕙᒪᑐᐃᑦ ᑲᔪᓯᓯᒪᐃᓐᓇᖅᑐᖅ ᐱᓕᕆᐊᖃᖅᖢᑎᑦ 
ᑕᒪᑦᓱᒪᙵᑦ ᐃᓱᒫᓘᑕᐅᔪᒥᒃ. ᓄᑕᖅᑲᓅᖓᔪᖅ ᓯᕗᓪᓕᖅᐹᒥ 
ᐊᒡᓚᕝᕕᐅᔪᖅ ᓴᖅᑭᑕᐅᓚᐅᖅᓯᒪᔪᖅ. ᑖᒃᑯᓇᓂ ᒫᓐᓇ 
ᒐᕙᒪᐅᔪᓂᒃ ᐱᓕᕆᖃᑎᒌᑦᑐᑦ ᐊᖏᓪᓕᒋᐊᕆᓕᓚᐅᖅᓯᒪᔪᑦ 
ᐃᓚᒍᑦᓯᐅᑦᔨᑦᓱᑎᒃ ᒐᕙᒪᐅᙱᑦᑐᓂᒃ ᑎᒥᐅᔪᓂᒃ 
ᖃᐅᔨᒪᔭᐅᓕᖅᓱᑎᓪᓗ ᓄᓇᕗᑦ ᓱᓕᓂᕋᖅᓯᒪᓂᖓ ᓄᑕᖅᑲᓄᑦ 
ᒪᒃᑯᑦᑐᓄᓪᓗ. 

2009−ᖑᑎᓪᓗᒍ, ᓄᓇᕗᒻᒥ ᒐᕙᒪᐅᔪᑦ, ᓯᕗᓕᖅᑎᖃᖅᖢᑎᑦ 
ᐄᕙ ᐋᕆᐊᕐᒥᒃ, ᓴᒃᑯᐃᓚᐅᖅᓯᒪᔪᑦ ᑕᒪᑉᑕ ᑎᓕᔭᐅᔾᔪᑎᖏᓐᓂᒃ 
2009-2013−ᒧᑦ. ᑖᒃᑯᐊ ᑎᑎᕋᖅᓯᒪᔪᑦ ᓇᓗᓇᐃᖅᓯᓪᓗᑎᑦ 
ᓴᖅᑭᖅᑕᐅᓂᖓᓂᒃ ᐃᒻᒥᒃᑯᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ 
ᑭᒡᒐᖅᑐᐃᔨᑉ ᐊᐅᓚᓂᓪᓗᐊᑕᖏᓐᓂᒃ. ᑖᓐᓇ 
ᐊᐅᓚᔾᔭᒋᐊᕈᑎᓪᓗᐊᑕᐅᓯᒪᔪᖅ ᓯᕗᒧᑦ. ᒐᕙᒪᒃᑯᑦ ᓄᓇᕗᒻᒥ 
ᐱᓕᕆᐊᖃᕐᓂᐊᕐᓂᕋᖅᑐᒥᓃᑦ ᓴᖅᑮᓗᑎᑦ ᐃᒻᒥᒃᑯᑦ ᓄᑕᖅᑲᓄᑦ 
ᒪᒃᑯᒃᑐᓄᓪᓗ ᑭᒡᒐᖅᑐᐃᔨᒥᒃ. 

ᑖᒃᑯᐊ ᓯᕗᓪᓕᐅᑎᒋᐊᓖᑦ ᓇᓗᓇᐃᖅᑕᐅᒌᕐᒪᑕ, 
ᒥᓂᔅᑕᐅᕕᖓᑦ ᐊᐅᓚᑦᓯᔩᑦ ᒐᕙᒪᐅᖃᑎᒌᑦᑐᓪᓗ 
ᓯᕗᓕᓚᐅᖅᓯᒪᔪᑦ ᐊᔭᐅᖅᑐᖅᑎᓂᒃ ᑲᑎᒪᔨᕋᓛᓂᒃ 
ᐊᔾᔨᒌᙱᑦᑐᓄᑦ ᒐᕙᒪᒃᑯᓐᓂ ᒥᓂᔅᑕᐅᕕᐅᔪᓄᑦ ᐊᓯᖏᓐᓄᓪᓗ 
ᑎᒍᒥᐊᖅᑎᓪᓗᐊᑕᐅᔪᓄᑦ, ᐱᖃᓯᐅᑎᑦᓱᑎᒃ ᓄᓇᕗᑦ 
ᑐᙵᕕᒃᑯᑦ ᑎᒥᖓᑦ. ᐊᒥᓱᐊᖅᑎᖅᓱᑎᒃ ᑲᑎᒪᓂᖃᖃᑦᑕᖅᓯᒪᔪᑦ 
ᑐᑭᓯᓂᐊᕐᓂᖃᖅᓱᑎᓪᓗ. ᐱᖃᓯᐅᑎᑦᓱᑎᑦ ᐱᓕᕆᖃᑎᖃᕐᓂᖅ 
ᑐᑦᑕᕐᕖᑦ, ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔩᑦ, ᒪᒃᑯᑦᑐᓄᑦ 
ᑐᑭᒧᐊᑦᑎᑦᓯᔩᑦ ᐊᓯᖏᓪᓗ ᑲᓇᑕᒥ ᒪᒃᑯᑦᑐᓐᓄᑦ 
ᓂᐱᒋᔭᐅᔪᓄᑦ ᐊᒡᓚᕝᕕᒋᔭᐅᔪᑦ, UNICEF ᑲᓇᑕ, ᓄᓇᓕᓐᓂ 
ᐋᓐᓂᐊᖅᑐᓕᕆᓂᕐᒧᑦ ᑲᑎᒪᔨᕋᓛᑦ, ᐊᔾᔨᒌᙱᑦᑐᓄᑦ 
ᓯᕗᓕᖅᐸᑦᑐᑦ ᐃᓄᓕᕆᓂᕐᒧᑦ ᐊᒻᒪᓗ ᑕᖅᑳᙵᑦ ᐃᓄᓐᓂᒃ. 

2012−ᖑᑎᓪᓗᒍ, ᓯᕗᓪᓕᖅᐹᑦ ᑎᑎᕋᕆᐊᙵᖅᑕᐅᔪᑦ 
ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ ᒪᓕᒐᕐᔪᐊᖅ 
ᐱᔭᕇᖅᑕᐅᔪᒧᖅ. ᓯᑏᕝᕙ 17, 2013−ᖑᑎᓪᓗᒍ ᓄᑕᖅᑲᓄᑦ 
ᒪᒃᑯᒃᑐᓄᓪᓗ ᑭᒡᒐᖅᑐᐃᔨ ᒪᓕᒐᕐᔪᐊᖅ ᑲᔪᓯᑎᑕᐅᔪᔪᖅ 
ᓄᓇᕗᒻᒥ ᒪᓕᒐᓕᐅᕐᕕᒻᒥ. ᔫᓂ 2, 2014−ᖑᑎᓪᓗᒍ, ᓄᓇᕗᒻᒥ 
ᓯᕗᓪᓕᖅᐹᖅ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ, ᓯᐅᕆ 
ᒪᒃᓂᐅᓪ−ᒧᓚᒃ, ᑎᓕᔭᐅᔪᔪᑦ. ᓄᑕᖅᑲᓄᑦ ᒪᒃᑯᒃᑐᓄᓪᓗ 
ᑭᒡᒐᖅᑐᐃᔨ ᐊᓪᓚᕝᕕᖓᑦ ᒪᑐᐃᕈᒫᖅᑐᖅ ᓯᑏᕝᕙ 30, 2015. 

ᓇᓗᓇᕈᓐᓃᖅᑐᖅ ᐊᑯᕐᖓᓐᓂ 1999 ᐊᒻᒪᓗ 2015, ᐊᒥᓱᑦ 
ᓄᓇᕗᒻᒥᐅᑦ − ᒐᕙᒪᓂᒃ ᓯᕗᓕᖅᑎᓂᒃ ᐃᖅᑲᓇᐃᔭᖅᑎᓂᓪᓗ 
ᑕᖅᑲᐅᖓ ᐃᓄᓐᓄᑦ − ᐃᑲᔪᖅᓯᓂᖃᖅᓯᒪᔪᑦ ᐱᔪᒪᓂᕐᒥᑎᒍᑦ 
ᐃᑲᔪᖅᑐᖅᓯᒪᑦᓱᑎᓪᓗ ᓴᖅᑭᖅᑕᐅᓂᖓᓄᑦ ᐊᓪᓚᕕᑦᑕ. 
ᐱᓕᕆᖃᑎᒌᑦᑐᑎᒍᑦ ᐱᒃᑯᒋᔭᖃᑦᓯᐊᖅᑐᒍᑦ ᑎᒍᒥᐊᖅᑕᑎᓐᓂᒃ 
ᒫᓐᓇ ᑭᒡᒐᖅᑐᕐᓂᐊᖅᓱᒋᑦ ᓂᐱᖏᑦ ᓄᑕᖅᑲᑦ ᒪᒃᑯᑦᑐᓪᓗ 
ᓄᓇᕗᒻᒥᐅᑦ ᖃᐅᔨᓴᑦᓯᐊᕈᑎᒋᓗᒍᓗ ᒐᕙᒪᒃᑯᖏᑦ ᓄᓇᕗᑦ 
ᓴᐳᔾᔨᒐᓗᐊᕐᒪᖔᑕ ᓯᕗᕙᖅᑎᑦᓯᓗᑎᓪᓗ ᐱᔪᓐᓇᐅᑎᖏᓐᓂᒃ. 
ᖁᔭᓕᓂᖃᓪᓚᕆᑦᑐᒍᑦ ᐆᒻᒪᖅᓯᒪᒋᐊᖏᑦ ᐊᑦᓱᕉᑕᐅᓯᒪᔪᑦ 
ᑕᐃᒃᑯᓄᖓ ᓯᕗᓕᕆᓯᒪᔭᑦᑎᓐᓄᑦ. 



4 ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ 2014-2015 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ

ᐊᓪᓚᕕᑦᑕ ᒥᑦᓵᓄᑦ

ᓄᑖᖑᓪᓗᑕ ᑎᒥᐅᓪᓗᑕ, ᐊᒥᓱᑦ ᓄᓇᕗᒻᒥᐅᑦ 
ᐊᐱᖅᑯᑎᑦᓴᖃᕐᒪᑕ ᓱᓇᓂᒃ ᑲᒪᒋᔭᖃᕐᒪᖔᑦᑕ 
ᖃᓄᕐᓗ ᐃᖅᑲᓇᐃᔮᖃᕐᓂᐊᕐᒪᖔᑦᑕ ᒪᑐᐃᖓᓕᕈᑦᑕ.
ᖃᓄᓪᓚᕆᒃ ᐃᑲᔪᕈᓐᓇᖅᐱᑕ ᓄᑕᖅᑲᓂᒃ ᒪᒃᑯᒃᑐᓂᓪᓗ? 
ᖃᓄᖅ ᐊᔾᔨᐅᖏᓪᓚᒍᑦ ᒐᕙᒪᒃᑯᖏᓐᓂᒃ ᓄᓇᕗᑦ? 
ᖃᓄᖅ ᐱᓕᕆᖃᑎᖃᖅᐱᑕ ᒐᕙᒪᒃᑯᖏᓐᓂᒃ ᓄᓇᕗᑦ? 
ᐅᑯᐊ ᑎᑎᕋᖅᓯᒪᔪᑦ ᐊᕐᕌᒍᑕᒫᖅᓯᐅᑎᓂ ᐅᓂᒃᑲᑎᓐᓂ 
ᐊᑐᐃᓐᓇᐅᑎᑦᓯᔪᑦ ᐃᓘᓐᓈᒍᑦ ᕿᒥᕐᕈᓂᕐᒥᒃ ᑲᒪᒋᔭᑦᑎᓐᓂᒃ, 
ᑎᒍᒥᐊᖅᑕᑎᓐᓂᒃ ᐊᒻᒪᓗ ᐱᔨᑦᓯᕋᐅᑎᓪᓗᐊᑕᕆᓂᐊᖅᑕᑎᓐᓂᒃ 
ᒪᑐᐃᕈᑦᑕ. 

ᑎᓕᔭᐅᔾᔪᑎᕗᑦ
ᐱᔾᔪᑎᓪᓗᐊᑕᐅᔪᖅ ᓄᑕᖅᑲᓄᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ 
ᑭᒡᒐᖅᑐᐃᔨᑉ ᐊᒡᓚᕕᖓᓐᓄᑦ ᓂᐱᒋᔭᐅᓂᖅ ᐱᔪᓐᓇᐅᑎᖏᓐᓄᑦ 
ᐱᔪᒪᔭᕆᔭᖏᓐᓄᓪᓗ ᓄᑕᖅᑲᑦ ᒪᒃᑯᑦᑐᓪᓗ ᐊᑦᑐᐊᔪᓄᑦ 
ᒐᕙᒪᒃᑯᑦ ᓄᓇᕗᒻᒥ ᐱᔨᑦᓯᕋᐅᑎᖏᓐᓄᑦ. ᐱᓕᕆᐊᖃᖅᑐᒍᑦ 
ᖃᐅᔨᓴᑦᓯᐊᕐᓂᕐᒥᒃ ᒐᕙᒪᒃᑯᑦ ᑭᐅᔾᔪᑎᒋᒋᐊᓕᒻᒥᓄᑦ 
ᑭᐅᒍᓐᓇᑦᓯᐊᕋᓗᐊᕐᒪᖔᑕ ᐊᐅᓚᔾᔭᒋᐊᕈᑎᖃᖅᐸᓪᓗᑎᒡᓗ 
ᑭᙴᒪᒋᔭᐅᔪᓂᒃ ᓄᑕᖅᑲᓄᑦ ᒪᒃᑯᑦᑐᓄᓪᓗ ᓄᓇᕗᒻᒥ. 

ᑎᓕᔭᐅᔾᔪᑎᒋᓯᒪᔭᕗᑦ ᐱᖃᓯᐅᔾᔨᔪᖅ ᓇᓗᓇᐃᖅᑕᐅᓯᒪᔪᓂᒃ 
ᐃᖅᑲᓇᐃᔮᖑᒋᐊᓕᓐᓂᒃ ᓇᓗᓇᐃᔭᖅᑕᐅᓯᒪᔪᓂᒃ ᑎᑎᕋᖅᓯᒪᔪᓂ 
3−ᒥ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ ᒪᓕᒐᕐᔪᐊᑉ.

 e ᖃᐅᔨᓴᑦᓯᐊᕐᓂᖅ ᓄᑕᖅᑲᑦ ᒪᒃᑯᑦᑐᓪᓗ ᐱᔪᓐᓇᐅᑎᖏᑦ 
ᐱᔪᒪᔭᕆᔭᖏᓪᓗ (ᐃᒻᒥᒃᑯᑦ ᐊᑕᐅᓯᒃᑯᓪᓗ) 
ᓴᐳᑎᔭᐅᓯᒪᒐᓗᐊᕐᒪᖔᑕ ᓯᕗᕙᖅᓯᒪᓗᑎᓪᓗ 
ᐊᒻᒪᓗ ᒐᕙᒪᒃᑯᓐᓂ ᒥᓂᔅᑕᐅᕕᐅᔪᑦ ᐊᒻᒪᓗ 
ᑎᓕᐅᔭᐅᓯᒪᔪᑦ ᐊᖓᔪᖅᑲᐅᑏᑦ1 ᓈᓚᓪᓗᑎᒃ 
ᐃᓱᒪᒃᓴᖅᓯᐅᕈᑎᖃᕐᓗᑎᒡᓗ ᐃᓱᒪᒋᔭᐅᔪᓂᒃ ᓄᑕᖅᑲᓄᑦ 
ᒪᒃᑯᑦᑐᓄᓪᓗ ᐊᑦᑐᐊᓂᖃᖅᑐᓄᑦ ᐃᒻᒥᓐᓄᑦ. 

 e ᖃᐅᔨᓴᑦᓯᐊᕐᓂᖅ ᓄᑕᖅᑲᑦ ᒪᒃᑯᑦᑐᓪᓗ 
ᐊᑐᐃᓐᓇᖃᑦᓯᐊᕋᓗᐊᕐᒪᖔᑕ ᒐᕙᒪᒃᑯᓐᓂᒃ 
ᐱᔨᑦᓯᕋᐅᑎᓂᒃ ᒐᕙᒪᒃᑯᓪᓗ ᐃᓱᒪᒋᔭᖃᖃᓯᐅᑎᖁᓪᓗᒋᑦ 
ᐃᓱᒫᓘᑎᒋᔭᖏᓐᓂᒃ ᑕᐃᒃᑯᐊ ᐱᔨᑦᓯᕋᐅᑏᑦ ᒥᑦᓵᓄᑦ. 

 e ᐃᑲᔪᕐᓂᖅ ᓄᑕᖅᑲᓂᒃ, ᒪᒃᑯᑦᑐᓂᒃ ᓇᖕᒥᓂᖏᓐᓂᓪᓗ 
ᑐᓴᐅᒪᖃᑦᑕᐅᑎᖃᑎᖃᖅᑎᓪᓗᒋᑦ ᒐᕙᒪᒃᑯᓐᓂᒃ 
ᐱᔨᑦᓯᕋᖅᑎᓂᒃ ᐱᕚᓪᓕᑎᓪᓗᒍ ᑐᑭᓯᒪᖃᑎᒌᓐᓂᖓᑦ. 

 e ᑐᓴᐅᒪᑎᓪᓗᒋᑦ ᐃᓄᐃᑦ ᑕᖅᑳᓃᑦᑐᑦ ᐱᔪᓐᓇᐅᑏᑦ 
ᐱᔪᒪᔭᕆᔭᐅᔪᓪᓗ ᒥᑦᓵᓄᑦ ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᐊᒻᒪᓗ ᑭᒡᒐᖅᑐᐃᔨᐅᑉ ᑲᒪᒋᔭᖏᓐᓂᒃ. 

 e ᐅᖃᐅᔾᔨᒋᐊᖅᐸᓪᓗᑎᑦ ᐃᓱᒪᓕᐅᕆᕙᓪᓗᑎᓪᓗ 
ᒐᕙᒪᒃᑯᓐᓄᑦ ᖃᓄᖅ ᐃᖏᕐᕋᓂᖃᖅᑎᑦᓯᒍᓐᓇᕐᒪᖔᑕ, 
ᐱᔨᑦᓯᕋᐅᑎᖃᕈᓐᓇᕐᒪᖔᑕ, ᒪᓕᒐᕐᓂᓪᓗ ᐊᑐᐊᒐᕐᓂᓪᓗ 
ᓈᒻᒪᓈᖅᓯᒪᓂᖅᓴᓂᒃ ᓄᑕᖅᑲᓄᑦ ᒪᒃᑯᑦᑐᓄᓪᓗ. 

1  ᓇᓗᓇᐃᖅᑕᐅᓯᒪᔪᖅ ᐱᔪᓐᓇᕐᓂᖃᖅᑐᖅ ᑎᒥᐅᔪᖅ, ᑲᑎᒪᔩᑦ, ᑎᓕᔭᐅᓯᒪᔪᑦ, ᑯᐊᐳᕇᓴ, ᐊᓪᓚᕝᕕᒃ ᐅᕝᕙᓘᓐᓃᑦ ᐊᓯᐊ ᑎᒥᐅᔪᖅ ᑕᐃᔭᐅᓯᒪᔪᖅ ᐅᕝᕙᓗ ᓇᓗᓇᔭᐃᖅᑕᐅᓯᒪᔪᖅ RCY ᒪᓕᒐᕐᔪᐊᕐᒥ. 
ᑐᑭᓯᓇᕆᐊᒃᑭᓪᓕᑎᓪᓗᒍ, ᐅᖃᐅᓰᑦ ᑭᓯᐊᓂ “ᒐᕙᒪᒃᑯᓐᓂ ᒥᓂᔅᑕᐅᕕᐅᔪᖅ” ᑕᑯᑦᓴᐅᔪᑦ ᐃᓗᐊᓂ ᐊᕐᕌᒍᑕᒫᖅᓯᐅᑎᓄᑦ ᐅᓂᒃᑳᑦ ᑭᒡᒐᖅᑐᐃᔪᖅ ᑕᒪᒃᑮᓐᓂᒃ ᑐᑭᖏᓐᓂᒃ.

ᐱᓇᓱᐊᖅᑕᕗᑦ
ᐃᒻᒥᒃᑰᖓᓪᓗᑕ ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᓂᐱᒋᔭᐅᓪᓗᑕ ᐊᒡᓚᕝᕕᐅᔪᒍ ᖃᐅᔨᓴᑦᓯᐊᓲᖑᑦᓱᑕ 
ᒐᕙᒪᒃᑯᑦ ᓄᓇᕗᒻᒥ ᐃᑲᔪᖅᑐᐃᖓᓗᐊᕐᒪᖔᑕ 
ᓴᐳᔾᔨᒐᓗᐊᕐᒪᖔᑕ ᐱᔪᓐᓇᕐᓂᕆᔭᖏᓐᓂᒃ ᐱᔪᒪ-

ᔭᕆᔭᖏᓐᓂᓪᓗ ᒪᒃᑯᑦᑐᑦ ᓄᓇᕗᒻᒥᐅᑦ. 

ᓂᕆᐅᒋᔭᕗᑦ
ᓄᑕᖅᑲᓕᒫᑦ ᒪᒃᑯᑦᑐᓪᓗ ᓄᓇᕗᒻᒥ ᖃᐅᔨᒪᓗᑎᒃ 
ᑎᑭᐅᑎᒍᓐᓇᖅᑕᒥᓐᓂᒃ, ᐊᑑᑎᖃᖅᑎᑦᓯᓗᑎ 
ᑭᓇᐅᓂᕐᒥᓂᒃ ᐃᑲᔪᖅᑐᖅᑕᐅᓂᕐᒥᓂᓪᓗ ᐃᑉᐱ-
ᒋᔭᖃᑦᓯᐊᕐᓗᑎᒃ ᓴᙱᓂᖅᑖᖅᓯᒪᓗᑎᓪᓗ 
ᐅᖃᐅᓯᖃᕈᓐᓇᕐᓂᕐᒧᑦ ᐃᓱᒪᒋᔭᒥᓐᓂᒃ ᐊᒻᒪᓗ 

ᓱᓇᐃᓐᓇᕐᓄᑦ ᐊᑦᑐᐊᔪᓄᑦ ᐃᒻᒥᓐᓄᑦ.

ᑭᒃᑰᓂᕗᑦ
ᐊᑐᓂᑦ ᐃᓘᓐᓇᑎᓪᓗ ᐃᖅᑲᓇᐃᔭᖅᑎᖁᑎᕗᑦ 
ᑭᒡᒐᑦᑐᐃᔪᑦ ᐆᒪᓂᖓᓂᒃ ᑎᒥᖁᑎᒋᔭᑦᑕ: ᑐᙵᓇᖅᖢᑎᑦ, 
ᑲᑐᔾᔨᖃᑎᑦᓴᐅᑦᓱᑎᒃ ᐃᑲᔪᖅᑐᕐᓂᖃᖅᓱᑎᓪᓗ. ᑕᒪᓐᓇ ᐆᒪᓂᐅᔪᖅ 
ᖃᐅᔨᒪᓕᑕᕆᕙᑦᑕᕗᑦ ᖃᓄᖅ ᐱᓕᕆᖃᑎᒌᓐᓂᐊᕐᒪᖔᑦᑕ 
ᖃᓄᕐᓗ ᐱᓕᕆᖃᑎᖃᕐᓂᐊᕐᒪᖔᑦᑕ ᓄᑕᖅᑲᓂᒃ, ᒪᒃᑯᑦᑐᓂᒃ, 
ᓇᖕᒥᓂᖏᓐᓂᓪᓗ. 

ᐱᓕᕆᖃᑎᒌᑦᑐᑎᒍᑦ ᐱᖃᓯᐅᑎᔪᖅ ᑭᒡᒐᖅᑐᐃᔨ ᐊᒻᒪᓗ ᐅᑯᐊ 
ᓯᑕᒪᐅᔪᖅᑐᑦ ᐃᖅᑲᓇᐃᔮᑦ:

 e ᐊᐅᓚᑦᓯᔨ ᓄᑕᖅᑲᓄᑦ ᒪᒃᑯᑦᑐᓄᓪᓗ ᓂᐱᒋᔭᐅᔪᓄᑦ 
ᐱᔨᑦᓯᕋᐅᑎᓄᑦ

 e ᐊᖓᔪᖅᑳᖅ ᑐᓴᐅᒪᖃᑦᑕᐅᑎᓂᕐᒨᖓᔪᓄᑦ ᐊᒻᒪᓗ 
ᑕᖅᑲᐅᖓ ᑐᓴᐅᒪᑎᑦᓯᓂᕐᒧᑦ

 e ᐱᖓᓱᑦ ᓄᑕᖅᑲᓄᑦ ᒪᒃᑯᑦᑐᓄᓪᓗ ᓂᐱᔭᒋᔭᐅᓂᕐᒧᑦ ᑲᒪᔩᑦ

 e ᐃᓵᕙᓪᓕᐊᔪᓂᒃ ᑲᒪᔨ

 e ᖃᐅᔨᓴᖅᑎᓪᓗᐊᑕᖅ / ᑐᑭᓯᓂᐊᖅᑎ

 e ᖃᐅᔨᓴᖅᑎ ᓱᑕᐃᖅᑐᖃᖅᑎᓪᓗᒍ 
ᐃᓅᒍᓐᓃᖅᑐᖃᖅᑎᓪᓗᒍᓘᓐᓃᑦ 

ᐋᒡᒐᐅᒐᓗᐊᖅ ᑭᒡᒐᖅᑐᐃᔨ, ᐃᖅᑲᓇᐃᔭᖅᑏᑦ ᐃᓚᒋᔭᐅᔪᑦ 
ᑕᖅᑲᐅᖓ ᐱᔨᑦᓯᕋᖅᑎᓄᑦ ᑕᐃᒫᒃ ᓇᓗᓇᐃᔭᖅᑕᐅᓯᒪᒻᒪᑕ 
ᑭᓇᒃᑯᑐᐃᓐᓇᕐᓄᑦ ᐱᔨᑦᓯᕋᐅᑎᓄᑦ ᒪᓕᒐᕐᔪᐊᖅ.

ᑎᑎᖅᑑᔭᖅᓯᒪᔪᖅ 1 ᑕᑯᑦᓴᐅᑎᑦᓯᔪᖅ ᐊᒡᓚᕝᕕᐅᑉ 
ᐋᖅᑭᑦᓯᒪᒋᐊᓐᖓᕐᓂᖓᓂᒃ ᐊᒻᒪᓗ ᓄᑖᕈᖅᑎᓯᒪᔪᒥᒃ 
ᑎᒥᐅᔫᑉ ᐋᖅᑭᑦᓯᒪᓂᖓᓂᒃ. RCY−ᑯᑦ ᐊᓪᓚᕝᕕᖓᑦ 
ᓯᕗᓪᓕᕐᒥ ᐃᖅᑲᓇᐃᔮᓄᑦ 6−ᓄᑦ ᐱᕕᖃᖅᑎᑕᐅᓚᐅᖅᓯᒪᔪᑦ 
(ᐃᑦᓯᕐᕖᑦ ᐆᔭᐅᔭᐃᑦ). ᑭᓯᐊᓂᓕ, ᕿᒥᕐᕈᓚᐅᖅᖢᒋᑦ 
ᐱᔨᑦᓯᕋᐅᑎᓪᓗᐊᑕᑦᑎᓐᓄᑦ ᑭᙴᒪᓇᖅᑐᑦ, ᐊᓪᓚᕕᒻᒥᐅᑦ 
ᑐᑦᓯᕋᖅᓯᒪᔪᑦ ᐱᑎᑕᐅᒃᑲᓐᓂᖅᓱᑎᓪᓗ ᐱᖓᓱᓂᒃ 
ᐃᖅᑲᓇᔮᑦᓴᓂᒃ ᒫᑦᓯ 2015 −ᒥ (ᓇᓗᓇᐃᔭᖅᓯᒪᔪᑦ ᐃᑦᓯᕐᕖᑦ). 

ᑎᑭᐅᑎᒍᒪᔭᕗᑦ

ᓴᖅᑮᓂᖅ	RCY−ᑯᑦ	ᐊᒡᓚᕝᕕᖓᓐᓂᒃ	 
ᐃᑲᔪᖅᑐᐃᓂᖃᕐᓗᓂ	ᐱᐅᔪᒃᑯᑦ	

ᓂᐱᒋᔭᐅᓗᑎᒃ	ᐱᔨᑦᓯᕋᐅᑎᓄᑦ	ᓄᑕᖅᑲᓄᑦ,	
ᒪᒃᑯᑦᑐᓄᑦ	ᓇᖕᒥᓂᖏᓐᓄᓪᓗ.

1

ᐱᕈᖅᐸᓪᓕᐊᑎᑦᓯᓂᖅ	
ᐊᒡᓚᕕᖕᒥ	ᐃᖅᑲᓇᐃᔭᖅᑎᓂᒃ	

ᐊᑐᐃᓐᓇᐅᑎᑦᓯᒍᓐᓇᕈᒪᓪᓗᑎᒃ	
ᐱᐅᔪᓪᓚᕆᓐᓂᒃ	ᓂᐱᔭᒋᔭᐅᓂᕐᒧᑦ	
ᐱᔨᑦᓯᕋᐅᑎᓂᒃ	ᑮᓇᐅᔭᖅᑑᑎᖃᕐᓗᑎᒃ	
ᐃᖅᑲᓇᐃᔭᖅᑎᓂᒃ	ᐃᓕᓐᓂᐊᑎᑦᓯᓂᒃᑯᑦ	
ᐱᕙᓪᓕᐊᑎᑦᓯᓂᒃᑯᓪᓗ.	

2

ᓄᓇᕗᒻᒥᐅᑦ	
ᑐᓴᐅᒪᑎᑕᐅᒋᐊᒃᑲᓐᓂᕐᓗᑎᒃ	

ᑐᑭᓯᓯᒪᓂᕐᓗ	RCY−ᑯᑦ	
ᐊᒡᓚᕝᕕᖓᓐᓂᒃ	ᓄᑕᕋᐃᑦ,	ᒪᒃᑯᑦᑐᓪᓗ	
ᓇᒻᒥᓂᖏᓪᓗ	ᐊᑲᕐᕆᖃᑦᑕᕐᓂᐊᕐᒪᑕ	
ᐃᑲᔪᖅᑎᑕᐅᔾᔪᑎᓄᑦ	ᐱᔨᑦᓯᕋᐅᑎᓄᓪᓗ.	

3

ᑲᔪᓯᑎᑦᑎᓂᖅ	
ᑲᑐᔾᔨᖃᑎᒌᖕᓂᕐᒥᒃ	

ᑲᓲᒪᖃᑎᖃᕐᓂᕐᒥᒃ	ᒐᕙᒪᒃᑯᖏᓐᓂ	ᓄᓇᕗᑦ	
ᒥᓂᔅᑕᐅᕕᐅᔪᓂᒃ	ᐱᕚᓪᓕᑎᑦᓯᓂᐊᕐᓗᒋᑦ	
ᐃᖏᕐᕋᑎᑕᐅᔪᑦ	ᐱᔨᑦᓯᕋᐅᑏᓪᓗ	
ᓄᓇᕗᒻᒥ	ᓄᑕᖅᑲᓄᑦ	ᒪᒃᑯᑦᑐᓄᓪᓗ.	

4

ᓴᖅᑮᓂᖅ	ᐊᒡᓚᕕᒻᒥᒃ	ᑕᑯᑦᓴᐅᖃᑕᐅᓗᓂ	
ᑲᓇᑕᒥ	ᓄᑕᖅᑲᓄᑦ	ᒪᒃᑯᑦᑐᓄᓪᓗ	

ᓂᐱᒋᔭᐅᔪᓄᑦ	ᐱᓕᕆᐊᕆᓗᒋᑦ	
ᐃᓱᒫᓘᑕᐅᖃᑎᒌᑦᑐᑦ	ᐊᑐᐃᓐᓇᖃᕐᓂᕐᒧᓪᓗ	
ᐊᓯᖏᖕᓂ	ᐃᑲᔪᖅᑐᐃᓂᖏᓐᓂᒃ	ᑲᓇᑕᒥ	
ᓂᐱᔭᒋᔭᐅᓂᕐᒧᑦ	ᐊᒡᓚᕝᕕᐅᔪᑦ.	

5

RCY ᐃᖅᑲᓇᐃᔭᖅᑎᖏᑦ ᐃᓚᖃᖅᓱᑎᒃ ᐃᓄᑐᖃᕐᒥᒃ ᐋᓚᓯ ᔫᒥᒥᒃ ᑐᓵᔨᖓᓪᓗ ᒪᓕ ᑰᓕ. 

ᐊᔾᔨᓕᐅᕆᓯᒪᔪᖅ: ᒦᒐᓐ ᕕᓕᐊᕐ



6 ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ 2014-2015 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ

ᒫᑦᓯ 31, 2015−ᖑᑎᓪᓗᒍ, ᐊᒡᓚᕕᒻᒥ ᐃᖅᑲᓇᐃᔭᖅᑎᖃᔪᔪᑦ 
ᑕᓪᓕᒪᓂᒃ ᐱᖓᓲᔪᖅᑑᓚᐅᖅᓯᒪᑦᓱᑎᑦ ᐃᖅᑲᓇᐃᔮᑦ 
ᓂᕆᐅᑦᑐᒍᑦ ᐊᒡᓚᕝᕕᒻᒥ ᐊᑕᖏᖅᑐᓂᒃ 
ᐃᖅᑲᓇᐃᔭᖅᑎᖃᓛᕆᐊᑦᓴᖅ ᐅᑭᐅᖓᓂ 2015. 

ᖃᐅᔨᒪᓕᑕᕆᔭᕗᑦ ᐃᖅᑲᓇᐃᔮᑦᑎᓐᓄᑦ
ᑎᑎᕋᖅᑕᐅᓯᒪᔪᓪᓗᐊᑕᐃᑦ ᐃᓱᒻᒪᓯᐅᔪᓪᓗ ᖃᐅᔨᒪᓕᑕᐅᕗᑦ 
ᐃᖅᑲᓇᐃᔮᖏᓐᓄᑦ ᑭᒡᒐᖅᑐᐃᔩᑦ ᓄᑕᖅᑲᓄᒃ ᒪᒃᑯᑦᑐᓄᓪᓗ. 
ᐅᑯᐊ ᐱᖃᓯᐅᑎᑦᓱᑎᒃ: ᓄᑕᖅᑲᓄᑦ ᒪᒃᑯᒃᑐᓄᓪᓗ 
ᑭᒡᒐᖅᑐᐃᔨ ᒪᓕᒐᕐᔪᐊᖅ ᓄᓇᕐᔪᐊᕐᒥ ᑲᑎᒪᔩᑦ ᑲᑎᒪᓂᖓᑦ 
ᐱᔪᓐᓇᐅᑎᖏᓐᓄᑦ ᓄᑕᖅᑲᑦ, ᐃᓄᐃᑦ ᐃᓅᕐᓯᕐᒨᖓᔪᑦ 
ᐊᑐᖅᑐᖁᑎᖏᑦ ᐊᒻᒪᓗ ᓂᐱᖓ ᓄᑕᕋᐅᑉ. 

ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ 
ᒪᓕᒐᕐᔪᐊᖅ
ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ ᒪᓕᒐᕐᔪᐊᖅ 
ᓇᓗᓇᐃᔭᐃᔪᖅ ᑐᓐᖓᕕᓪᓗᐊᑕᐅᔪᓂᒃ ᖃᐅᔨᒪᓕᑕᐅᔪᓂᒃ 
RCY−ᑯᑦ ᐊᒡᓚᕝᕕᖓᓐᓄᑦ ᑲᔪᓯᑎᑦᓯᑦᓱᑎᒃ ᐃᖅᑲᓇᐃᔮᒥᓂᒃ. 
ᑐᓐᖓᕕᐅᔪᑦ ᐊᑖᓂ ᐊᑑᑎᔪᑦ ᓱᓇᓕᒫᓄᑦ ᑲᒪᒋᔭᕗᑦ. 

 e  ᐱᐅᓂᖅᐹᑦ ᐱᔪᒪᔭᕆᔭᐅᔪᑦ ᓄᑕᖅᑲᓄᑦ 
ᒪᒃᑯᑦᑐᓄᓪᓗ ᒪᓕᑦᑕᐅᒋᐊᓖᑦ ᖃᓄᖅᑑᕐᓂᐅᔪᓄᑦ 

ᐊᐅᓚᔾᔭᒋᐊᕈᑕᐅᔪᓄᓪᓗ ᐊᑦᑐᐃᓂᖃᖅᑐᓄᑦ 
ᑖᒃᑯᓇᙵᑦ. 

 e  ᐱᖅᑯᓯᕐᒨᖓᔪᑦ ᓴᙱᓕᖅᐹᓪᓕᑎᑦᓯᓲᑦ ᒪᒃᑯᑦᑐᓂᒃ 
ᓇᒻᒥᓂᖏᓐᓂᓪᓗ. 

 e  ᑭᒡᒐᖅᑐᐃᔨ ᐱᒃᑯᒋᔭᖃᕆᐊᓕᒃ ᐃᑲᔪᖅᑐᐃᓗᓂᓗ 
ᐃᓄᐃᑦ ᐱᖅᑯᓯᖏᓐᓂᒃ ᖃᓄᖅᑑᕐᓂᐅᔪᓄᑦ 
ᐊᐅᓚᔾᔭᒋᐊᕈᑕᐅᔪᓄᓪᓗ ᐊᑦᑐᐊᓂᖃᖅᑐᓄᑦ ᐃᓄᓐᓄᑦ 
ᓄᑕᖅᑲᓄᑦ ᒪᒃᑯᑦᑐᓄᓪᓗ. 

 e  ᓇᒻᒥᓂᕆᔭᐅᔪᑦ ᐸᐸᑦᓯᔨᓪᓗᐊᑕᐃᑦ 
ᖃᐅᔨᒪᓕᑕᐅᓪᓗᑎᓪᓗ ᓄᑕᖅᑲᓄᑦ ᒪᒃᑯᑦᑐᓄᓪᓗ. 

 e  ᑭᒡᒐᖅᑐᐃᔨ ᐱᒃᑯᒋᔭᖃᕆᐊᓕᒃ ᓇᒻᒥᓂᕇᑦ ᑲᓲᒪᓂᖏᓐᓂᒃ, 
ᐊᒻᒪᓗ, ᐊᔪᕐᓇᓐᖏᒐᐃᑉᐸᑦ, ᐃᑲᔪᖅᐸᓪᓗᓂ 
ᑲᓱᒪᖃᑎᒌᓐᓂᐅᔪᓂᒃ ᓴᙱᓕᖅᐹᓪᓕᑎᑦᓯᓗᓂ. 

 e  ᐊᔪᕐᓇᙱᒐᐃᑉᐸᑦ, ᑭᒡᒐᖅᑐᐃᔨ 
ᐃᓚᐅᑎᑦᓯᒐᓱᐊᖃᑦᑕᕆᐊᓕᒃ ᓄᑕᕋᐅᑉ ᒪᒃᑯᑦᑑᓪᓘᓐᓃᑦ 
ᓇᒻᒥᓂᖏᓐᓂᒃ ᐊᖏᖃᑎᒋᓗᒋᓪᓗ ᖃᓄᖅᑑᕈᑕᐅᔪᓄᑦ 
ᐊᐅᓚᔾᔭᒋᐊᕈᑕᐅᔪᓄᓪᓗ ᐊᑦᑐᐃᓂᖃᖅᑐᓄᑦ ᓄᑕᖅᑲᓂᒃ 
ᒪᒃᑯᑦᑐᓂᓪᓗ. 

 e ᑭᒡᒐᖅᑐᐃᔨ ᐊᑐᕆᐊᓕᒃ ᑲᑐᔾᔨᖃᑎᒌᓐᓂᕐᒥᒃ 
ᐱᒃᑯᒋᓗᒋᓪᓗ ᐃᓱᒫᓘᑕᐅᔪᓄᑦ ᐊᑦᑐᐃᓂᖃᖅᑐᓄᑦ 
ᓄᑕᖅᑲᓄᑦ ᒪᒃᑯᑦᑐᓄᓪᓗ.

RCY ᑎᒥᖓᑕ ᐋᖅᑭᒃᓯᒪᓂᖓ

ᑎᑎᖅᑑᔭᖅᓯᒪᔪᖅ 1: ᑎᒥᐅᔫᑉ ᐊᖅᑭᑦᓯᒪᓂᖓ

ᓄᑕᖅᑲᓄᑦ ᒪᒃᑯᒃᑐᓄᓪᓗ 
ᑭᒡᒐᖅᑐᐃᔨ

ᖃᐅᔨᓴᖅᑎᓪᓗᐊᑕᖅ / 
ᑐᑭᓯᓂᐊᖅᑎ

ᐊᖓᔪᖅᑳᖅ 
ᑐᓴᐅᒪᖃᑦᑕᐅᑎᓂᓕᕆᓂᕐᒧᑦ 

ᑕᖅᑲᐅᖓᓗ ᑐᓴᐅᒪᑎᑦᓯᓂᕐᒧᑦ

ᐃᓵᔪᓂᒃ ᑲᒪᔨ
ᓄᑕᖅᑲᓄᑦ 
ᒪᒃᑯᑦᑐᓄᓪᓗ 
ᓂᐱᒋᔭᐅᔪᑦ

ᓄᑕᖅᑲᓄᑦ 
ᒪᒃᑯᑦᑐᓄᓪᓗ 
ᓂᐱᒋᔭᐅᔪᑦ

ᐊᐅᓚᑦᓯᔨ ᓄᑕᖅᑲᓄᑦ 
ᒪᒃᑯᑦᑐᓄᓪᓗ ᓂᐱᒋᔭᐅᔪᓄᑦ 

ᐱᔨᑦᓯᕋᐅᑎᓄᑦ

ᓱᑕᐃᖅᑐᓂᒃ 
ᐃᓅᒍᓐᓃᖅᑐᓂᓪᓗ 

ᖃᐅᔨᓴᖅᑎ

ᓄᑕᖅᑲᓄᑦ 
ᒪᒃᑯᑦᑐᓄᓪᓗ 
ᓂᐱᒋᔭᐅᔪᑦ

ᓄᓇᕐᔪᐊᕐᒥ ᑲᑎᒪᔨᑦ ᑲᑎᒪᓂᖓᑦ 
ᐱᔪᓐᓇᐅᑎᖏᓐᓄᑦ ᓄᑕᖅᑲᑦ
ᓄᓇᕐᔪᐊᕐᒥ ᑲᑎᒪᔩᑦ ᑲᑎᒪᓂᑦ ᐱᔪᓐᓇᐅᑎᖏᓐᓄᑦ 
ᓄᑕᖅᑲᑦ ᐱᒻᒪᕆᐊᓗᒻᒥᒃ ᐃᓗᓕᖃᕐᒥᔪᖅ 
ᖃᐅᔨᒪᓕᐅᑕᐅᓂᒃᑯᑦ ᐊᒡᓚᕕᑦᑎᓐᓂ ᑲᒪᒋᔭᑦᑎᓐᓄᑦ. 
ᐃᖅᑲᓇᐃᔭᖅᑎᕗᑦ ᐊᑐᓲᑦ ᑲᑎᒪᓂᕐᒥᒃ ᑐᑭᓯᒋᐊᕈᒋᕙᑦᓱᒍ. 
ᑐᑭᒧᐊᒍᑎᒋᔭᕗᑦ ᐱᕙᓪᓕᐊᓂᑦᑎᓐᓄᑦ ᐃᖅᑲᓇᐃᔮᖅᑎᒍᑦ 
ᖃᐅᔨᒪᓕᑕᕆᓂᐊᖅᓱᑎᒍᓗ ᐊᓪᓚᕝᕕᒻᒧᑦ ᒪᑐᐃᓕᖅᐸᑦ. 

ᑲᑎᒪᓂᖅ ᐃᓗᓕᖃᖅᑐᖅ ᐊᒥᓱᓂᒃ ᐃᓛᒃᑰᖅᑐᓂᒃ 
ᓇᓗᓇᐃᔭᐃᔪᓂᒃ ᐱᔪᓐᓇᐅᑎᖏᓐᓂᒃ ᓄᑕᕋᐅᑉ. 
ᓄᑕᕋᐅᑉ ᐱᔪᓐᓇᐅᑎᖏᑦ ᐊᑑᑎᖃᓪᓚᕆᑦᑐᑦ ᓄᑕᕋᓕᒫᑦ 
ᐱᓪᓗᐊᖅᑕᖏᓐᓄᑦ ᐃᑲᔪᕐᓂᖃᕐᓂᐊᕐᒪᑕ ᐃᓅᓯᑦᓯᐊᖃᕐᓂᖏᓐᓄᑦ 
ᒪᑭᒪᒍᓐᓇᕐᓂᖏᓐᓄᓪᓗ. ᐱᔪᓐᓇᐅᑏᑦ ᑲᑎᒪᓂᕐᒥ ᐱᖃᓯᐅᔾᔪᑦ 
ᓲᕐᓗ ᐱᔪᓐᓇᐅᑎ ᓂᕆᒍᓐᓇᕐᓂᕐᒧᑦ ᓂᕿᑦᓯᐊᕙᓂᒃ, ᐱᔪᓐᓇᐅᑎ 
ᐊᑦᑕᓇᓐᖏᑦᑐᒦᓐᓂᕐᒧᑦ ᐊᕙᑎᒧᑦ, ᐱᔪᓐᓇᐅᑎ ᐃᓚᐅᑎᓐᓂᕐᒧᑦ 
ᐃᓚᒌᓐᓂ, ᐱᖅᑯᓯᕐᒨᖓᔪᑦ ᐃᓅᓯᕐᒨᖓᔪᓪᓗ, ᐊᒻᒪᓗ ᐱᔪᓐᓇᐅᑎ 
ᐃᓕᓐᓂᐊᕈᓐᓇᕐᓂᕐᒧᑦ. ᑲᑎᒪᓂᖅ ᓇᓗᓇᐃᔭᐃᒻᒥᔪᖅ ᑲᒪᒋᔭᐅᔪᓂᒃ 
ᑎᒍᒥᐊᖅᑕᐅᔪᓂᓪᓗ ᐃᓐᓇᕐᓄᑦ ᒐᕙᒪᓄᓪᓗ ᐃᑲᔪᖅᑐᐃᓗᑎᒃ 
ᑖᒃᑯᓇᓐᖓᑦ ᐱᔪᓐᓇᐅᑎᓂᒃ. 

ᐃᓄᐃᑦ ᐃᓅᓯᕐᒨᖓᔪᑦ ᐊᑐᖅᑐᖁᑎᖏᑦ
RCY ᒪᓕᒐᕐᔪᐊᖅ ᑐᑭᓯᓇᑦᓯᐊᖅᑐᒥᒃ ᓇᓗᓇᐃᖅᓯᔪᖅ 
ᑭᒡᒐᖅᑐᐃᔨ ᐊᑑᑎᒋᐊᖃᕆᐊᖓ ᐃᓄᐃᑦ ᐃᓅᓯᕐᒧᑦ 
ᐊᑐᖅᑐᖁᑎᖏᓐᓂᒃ ᑲᒪᒋᒋᐊᓕᖕᓂᒃ ᑲᒪᓕᕋᐃᒍᓂ 
ᓴᓐᖏᓂᕐᒥᓂᓪᓗ ᐊᑐᓕᕈᓂ. ᐱᓕᕆᖃᑎᒌᕗᑦ ᐱᒃᑯᒋᔭᖃᖅᑐᑦ 

ᑕᑯᓐᓈᑦᓯᐊᖅᓱᑎᓪᓗ ᐊᑦᓱᕉᑕᐅᔪᒥᒃ ᐃᓄᐃᑦ ᐃᓅᕐᓯᒨᖓᔪᑦ 
ᐊᑐᖅᑐᖁᑎᖏᓐᓂᒃ ᐱᒻᒪᕆᐅᓂᖏᓐᓄᑦ ᓇᒻᒥᓂᕇᓄᑦ, 
ᓄᓇᓕᓐᓄᑦ, ᑲᑐᔾᔨᖃᑎᒌᓐᓂᕐᒧᓪᓗ. 

ᖃᐅᔨᓴᑦᓯᐊᕈᑕᐅᓪᓗᓂ RCY−ᑯᑦ ᐊᒡᓚᕝᕕᖓᑦ 
ᐃᓚᒍᑦᓯᐅᔾᔨᓯᒪᒐᓗᐊᕐᒪᖔᖅ ᐃᓄᐃᑦ ᐃᓅᓯᕐᒨᖓᔪᓂᒃ 
ᐊᑐᖅᑐᖁᑎᖏᓐᓂᒃ ᐃᖅᑲᓇᐃᔮᒥᓐᓂ, ᐊᓪᓚᕝᕕᒃ ᐊᑐᓲᖅ 
ᑖᒃᑯᓇᙵᓴᐃᓐᓇᖅ ᓯᑕᒪᐅᔪᖅᑐᓂᒃ ᖃᐅᔨᒪᓕᑕᕐᓂᒃ 
ᑐᓐᖓᕕᐅᔪᓂᒃ ᒐᕙᒪᒃᑯᑦ ᓄᓇᕗᒻᒥ ᐊᑐᓕᖅᓯᒪᔭᖏᓐᓂᒃ 
ᖃᐅᔨᒪᓕᑕᕆᑦᓱᒋᑦ ᐃᖅᑲᓇᐃᔮᒥᓄᑦ. 

ᒪᑉᐱᒐᖅ 12 ᐅᑯᓇᓂ ᐅᓂᒃᑳᓂ ᐊᑐᐃᓐᓇᐅᑎᑦᓯᒋᐊᒃᑲᓐᓂᖅᑐᑦ 
ᐃᓗᓕᖏᓐᓂᒃ ᖃᓄᖅ ᐊᑑᑎᓯᒪᒻᒪᖔᑦᑎᒍ ᐃᓄᐃᑦ 
ᐃᓅᓯᕐᒨᖓᔪᑦ ᐊᑐᖅᑐᖁᑎᖏᑦ ᐱᕙᓪᓕᐊᓂᖏᓐᓄᑦ 
ᐃᖅᑲᓇᐃᔮᑦᑕ 2014-2015−ᒥᓗ. 

ᓂᐱᖓ ᓄᑕᕋᐅᑉ
ᓂᐱᖓ ᓄᑕᕋᐅᑉ ᑐᑭᖃᖅᑐᖅ ᒪᒃᑯᑦᑐᑦ ᐃᓄᐃᑦ 
ᐃᓱᒪᖃᕈᓐᓇᖅᑐᑦ ᖃᓄᑐᐃᓐᓇᖅ ᐱᔪᓐᓇᐅᑎᖃᕐᒪᑕ 
ᐅᖃᐅᓯᖃᕈᓐᓇᕐᓂᕐᒥᒃ. ᑕᒪᓐᓇ ᐱᔪᓐᓇᐅᑎᒋᔭᐅᔪᖅ 
ᑕᑯᑦᓴᐅᑎᑕᐅᓕᖅᑭᑦᑖᔪᖅ ᓄᓇᕐᔪᐊᕐᒥ ᑲᑎᒪᔩᑦ 
ᑲᑎᒪᓂᖓᑦ ᐱᔪᓐᓇᐅᑎᖏᓐᓄᑦ ᓄᑕᖅᑲᑦ. ᑲᑎᒪᓂᕐᒥ 
ᐅᖃᖅᓯᒪᒻᒥᔪᖅ ᒐᔭᒪᐃᑦ ᐃᓱᒪᒋᔭᖃᖃᓯᐅᑎᒋᐊᖃᕆᐊᖏᑦ 
ᓄᑕᕋᐅᑉ ᐃᓱᒪᒋᖓᓂᒃ, ᑐᙵᕕᐅᓗᓂ ᓄᑕᕋᐅᑉ 
ᐃᓱᒪᑦᓴᖅᓯᐅᕈᓐᓇᕐᓂᖓ. ᓂᐱᖓ ᓄᑕᕋᐅᑉ ᑕᑯᑦᓴᐅᑎᑦᓯᔪᖅ 
ᓄᑖᕐᒥᒃ ᐃᑉᐱᔭᒋᔭᐅᓂᕐᒥᒃ ᒪᒃᑯᑦᑐᐃᑦ ᑲᒪᒋᔭᖏᓐᓄᑦ 
ᖃᓄᖅᑑᕐᓂᕐᒨᖓᔪᓄᑦ. 

ᓂᐱᖓ ᓄᑕᕋᐅᑉ ᑐᑭᖃᖅᑐᖅ ᓄᑕᕋᑐᐃᓐᓇᙱᑦᑐᑦ 
ᑕᑯᓐᓈᖅᑕᐅᒋᐊᖏᑦ ᒐᕙᒪᒃᑯᑦ ᖃᓄᖅᑑᕈᑎᖏᓐᓄᑦ. ᑭᓯᐊᓂᓕ, 
ᐃᓇᑕᐅᔪᑦ ᐃᓚᐅᑎᖁᔭᐅᑦᓱᑎᒃ ᐱᒻᒪᕆᐅᔪᓄᑦ ᐊᐅᓚᓂᐅᔪᓄᑦ 
ᐊᑦᑐᐊᔪᓄᑦ ᐃᒻᒥᓐᓄᑦ. ᐅᔾᔨᕆᔭᐅᓕᖅᐸᓪᓕᐊᑐᐃᓐᓇᖅᑐᖅ 
ᒪᒃᑯᑦᑐᑦ ᐃᓱᒪᒋᔭᖏᑦ ᐃᑲᔪᕐᓂᖃᕈᓐᓇᕆᐊᖏᑦ 
ᐱᕈᖅᐸᓪᓕᐊᑎᑦᓯᓂᕐᒧᑦ ᓯᕗᓂᑦᓴᑦᓯᐊᕙᐅᓂᖅᓴᒥᒃ 
ᐃᓘᓐᓇᐃᓐᓄᑦ. 

ᑕᐃᒪᐃᒻᒪᑦ ᖃᓄᖅ ᑖᓐᓇ ᐃᓱᒻᒪᓯᖅ ᖃᐅᔨᒪᓕᑕᐅᕙ 
ᐊᒡᓚᕕᑦᑎᓐᓂ? ᐅᖃᕈᒪᒐᓗᐊᖅᑐᒍᑦ ᐃᓘᓐᓇᑎᒃ ᐃᖅᑲᓇᐃᔮᕗᑦ 
ᐊᔭᐅᖅᑕᐅᒋᐊᖏᑦ ᓂᐱᖏᓐᓄᑦ ᓄᑕᕋᐃᑦ. ᓂᐱᔭᒋᔭᐅᒍᑦᑕ 
ᐃᒻᒥᒃᑯᑦ ᓄᑕᖅᑲᓄᑦ, ᓄᑕᕋᖅ ᒪᒃᑯᑦᑐᕐᓘᓐᓃᑦ ᑐᑭᒧᐊᑦᑎᑦᓯᓲᖅ 
ᐃᖅᑲᓇᐃᔮᑦᑎᓐᓂᒃ, ᑐᓐᖓᕕᒋᓗᒍ ᐃᓱᒪᑦᓴᖅᓯᐅᕈᓐᓇᕐᓂᖓ. 
ᕿᒥᕐᕈᓂᖃᓕᕋᑦᑕ, ᑐᓴᕋᓱᐊᓲᖑᒻᒥᔪᒍᑦ ᓄᑕᖅᑲᓂᒃ 
ᒪᒃᑯᑦᑐᓂᓪᓗ. ᑖᒃᑯᐊᖏᓛᒃ, ᐃᓄᐃᑦ ᐊᑦᑐᖅᑕᐅᓯᒪᓂᖅᐸᐅᒻᒪᑕ 
ᒪᓕᒐᕐᓄᑦ, ᐊᑐᐊᒐᕐᓄᑦ, ᐊᐅᓚᓂᐅᔪᓄᓪᓗ ᐱᔨᑦᓯᕋᐅᑎᓄᓪᓗ 
ᕿᒥᕐᕈᕙᑦᑕᑎᓐᓄᑦ.

ᓄᑕᖅᑲᑦ ᒪᒃᑯᑦᑐᓪᓗ ᒪᓂᐅᑦᓯᐅᑎᓯᒪᓂᖅᓴᐅᒻᒪᑕ  
ᐃᓐᓇᕐᓂᒃ, ᐃᓚᖓᓂ ᑭᙴᒪᑦᓯᓲᑦ ᐊᔾᔨᐅᓐ- 
ᖏᑦᑐᓂᒃ ᐃᑲᔪᖅᑐᖅᑕᐅᓂᐅᒋᐊᓕᓐᓂᒃ  
ᓴᐳᔾᔭᐅᓂᕐᒥᒡᓗ. ᑕᐃᒪᐃᒻᒪᑦ 1989−ᖑᑎᓪᓗᒍ, 
ᓄᓇᕐᔪᐊᕐᒥ ᑲᑐᔾᔨᖃᑎᒌᑦ ᐊᑐᓕᖅᓯᒪᔪᓂᑦ ᑲᑎᒪᓂᖅ 
ᐱᔪᓐᓇᐅᑎᖏᓐᓄᑦ ᓄᑕᖅᑲᑦ. ᐅᑯᐊᖅ ᑎᑎᕋᖅᑕᐅᓯᒪᔪᑦ 
ᓇᓗᓇᐃᔭᖅᑕᐅᓯᒪᔪᑦ ᑕᑯᑦᓴᐅᑎᑦᓯᒋᐊᖏᑦ "ᐱᔪᓐᓇ- 
ᐅᑎᖏᑦ ᐊᑐᓂᑦ ᓄᑐᕋᐃᑦ ᐋᒡᒐᐅᒐᓗᐊᖅ  
ᐱᙱᑕᖃᕐᕕᐅᖏᓪᓗᑎᒃ ᐃᓅᓯᑦᓯᐊᕙᒻᒧᑦ 

ᓇᒻᒥᓂᕐᓗ ᒪᑭᒪᑦᓯᐊᕈᓐᓇᕐᓂᕐᒧᑦ" 
(ᓂᐅᓪᓴᓐ ᒪᓐᑕᓚ, 2000).



8 ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ 2014-2015 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ

ᐱᔨᑦᓯᕋᐅᑎᓪᓗᐊᑕᕗᑦ
RCY ᐊᒡᓚᕝᕕᖓᑦ ᐊᑐᐃᓐᓇᐅᑎᑦᓯᔪᖅ ᓯᑕᒪᓂᒃ 
ᐱᔨᑦᓯᕋᐅᑎᓪᓗᐊᑕᕐᓂᒃ ᓄᑕᖅᑲᓄᑦ, ᒪᒃᑯᑦᑐᓄᑦ 
ᓇᒻᒥᓂᖏᓐᓄᓪᓗ. ᐅᑯᐊᖑᔪᑦ: 

 e ᐃᒻᒥᒃᑯᑦ ᓂᐱᔭᐅᓂᖅ

 e ᑐᕋᐃᓐᓇᖅᑐᒥᒃ ᓂᐱᒋᔭᐅᓂᖅ

 e ᕿᒥᕐᕈᓂᖅ ᓱᑕᐃᕐᓂᐅᔪᓂᒃ ᐃᓅᒍᓐᓃᕐᓂᐅᔪᓂᓪᓗ

 e ᑐᓴᐅᒪᖃᑦᑕᐅᑎᓂᖅ ᐊᒻᒪᓗ ᑕᖅᑳᓂ ᐅᔾᔨᕈᓱᑦᑎᑦᓯᓂᖅ

ᐃᒻᒥᒃᑯᑦ ᓂᐱᒋᔭᐅᓂᖅ
ᐃᒻᒥᒃᑯᑦ ᓂᐱᔭᐅᓂᖅ ᓄᑕᖅᑲᓂᒃ ᒪᒃᑯᑦᑐᓂᓪᓗᑲᒪᔨ 
ᐱᓕᕆᖃᑎᖃᓲᖅ ᑐᕋᐃᓐᓇᖅᓱᓂ ᓄᑕᕋᕐᒥᒃ, ᒪᒃᑯᑦᑐᒥᒃ 
ᓇᒻᒥᓂᕆᔭᐅᔪᓂᓪᓗ ᑲᒪᒋᐊᕈᑎᖃᖅᓱᑎᒃ ᓄᑕᖅᑲᑦ 
ᒪᒃᑯᑦᑐᓪᓘᓐᓃᑦ ᑭᙴᒪᒋᔭᖏᓐᓂᒃ. 

ᓄᑕᕋᖅ ᒪᒃᑯᑦᑐᕐᓘᓐᓃᑦ ᐃᓚᐅᔪᖅ ᑕᕝᕗᖓ ᖃᐅᔨᒪᓕᑕᐅᓲᖅ 
ᐃᖅᑲᓇᐃᔮᖑᔪᒧᑦ, ᑐᙵᕕᐅᑦᓱᓂ ᐃᓱᒪᑦᓴᖅᓯᐅᕈᓐᓇᕐᓂᖓ. 
ᖃᓄᖅ ᐱᓕᕆᖃᑎᖃᕐᓂᒧᑦ ᒪᒃᑯᑦᑐᒥᒃ ᐊᒻᒪᓗ/ᐅᕝᕙᓗ 
ᓇᒻᒥᓂᖏᓐᓂᒃ ᑐᙵᕕᖃᖅᑐᖅ ᖃᓄᐃᓕᖓᓂᐅᔪᒥᒃ. ᐃᒻᒥᒃᑯᑦ 
ᓂᐱᒋᔭᐅᓂᖅ ᐱᖃᓯᐅᔾᔨᒍᓐᓇᖅᑐᖅ: 

 e  ᐃᑲᔪᕐᓂᖅ ᒪᒃᑯᑦᑐᒥᒃ ᑐᑭᓯᑎᓪᓗᒍ ᐱᔪᓐᓇᐅᑎᖏᓐᓂᒃ

 e  ᑐᓴᐅᒪᑎᑦᓯᓂᖅ ᒐᕙᒪᒃᑯᑦ ᐊᑐᐊᒐᖏᓐᓂᒃ, 
ᐱᔨᑦᓯᕋᐅᑎᖏᓐᓂᒃ ᐃᖏᕐᕋᑎᑕᖏᓐᓂᓪᓗ

 e  ᐱᓕᕆᖃᑎᖃᕐᓂᖅ ᓄᑕᖅᑲᓂᒃ, ᒪᒃᑯᑦᑐᓂᒃ 
ᓇᒻᒥᓂᖏᓐᓂᓪᓗ ᐊᑐᐃᓐᓇᖃᖅᑎᓪᓗᒋᑦ ᒐᕙᒪᒃᑯᑦ 
ᐱᔨᑦᓯᕋᐅᑎᖏᓐᓂᒃ

 e  ᐱᓕᕆᖃᑎᖃᕐᓂᖅ ᓄᑕᖅᑲᓂᒃ, ᒪᒃᑯᑦᑐᓂᒃ 
ᓇᒻᒥᓂᖏᓐᓂᓪᓗ ᐊᑐᐃᓐᓇᖃᖅᑎᓪᓗᒋᑦ 

 e  ᓇᓗᓇᐃᔭᐃᓂᖅ ᐱᔪᒪᔭᕆᔭᖏᓐᓂᒃ ᒪᒃᑯᑦᑑᑉ 
ᐱᔨᑦᓯᕋᖅᑎᓄᑦ

 e  ᐃᓚᐅᑎᓐᓂᖅ ᑲᑎᒪᓂᐅᔪᓄᑦ ᒪᒃᑯᑦᑐᒧᑦ ᒐᕙᒪᒃᑯᓐᓂᓗ 
ᐃᖅᑲᓇᐃᔭᖅᑎᒧᑦ

 e  ᐱᓕᕆᖃᑎᖃᕐᓂᖅ ᒪᒃᑯᑦᑐᒥᒃ ᖃᓄᖅᑑᕈᑎᖃᖅᑎᓪᓗᒋ 
ᐃᓱᒫᓘᑎᒥᓂᒃ ᒐᕙᒪᒃᑯᑦ ᒥᓂᔅᑕᐅᕕᖓᓐᓄᑦ

ᐃᖕᒥᒃᑯᑦ 
ᓂᐱᒋᔭᐅᔪᖃᕆᐊᖃᖅᑎᓪᓗᒍ ᖃᓄᖅ 
ᑕᐅᑦᑐᖃᑐᐃᓐᓇᕆᐊᖃᕐᓂᖓ 
ᐊᒡᓚᕝᕕᒃ ᒪᑐᐃᖅᐸᑦ
14−ᓂᑦ	ᐊᕐᕌᒍᓂᑦ	ᒪᒃᑯᒃᑐᖅ	ᖃᓄᐃᓕᒋᐊᖅᑐᖅ	
ᐊᒡᓚᕕᒻᒧᑦ	ᐅᖃᖃᑎᖃᕈᒪᑦᓱᑎᑦ	ᓄᑕᖅᑲᓂᒃ	ᒪᒃᑯᒃᑐᓂᓪᓗ	
ᑲᒪᔨᒥᒃ.	ᒪᒃᑯᒃᑐᖅ	ᐃᑲᔪᖅᑕᐅᒍᒪᔪᖅ	ᓇᔪᒐᕐᒥᓅᖓᔪᒧᑦ	
ᐃᓄᓕᕆᔨᒃᑯᑎᒍᑦ.	ᐅᖃᖅᑐᖅ	ᓂᐱᒋᔭᐅᓂᕐᒧᑦ	
ᑲᒪᔨᒧᑦ	ᓇᔪᒐᖃᕐᓂᕋᖅᓱᓂ	ᐸᐸᑕᐅᑦᓱᓂ	ᓄᓇᓕᒻᒥᓂ.	
ᐅᖃᖅᑐᖅ	ᖁᕕᐊᓱᓐᓂᕋᖅᓱᓂ	ᓇᔪᒐᕐᒥᓂᒃ	ᑭᓯᐊᓂ	
ᓇᔪᒐᖃᖔᕈᒪᔫᒐᓗᐊᖅ	ᐃᓚᒥᓂᒃ	ᓄᓇᓕᒻᒥᓃᑦᑐᓂᒃ.	

ᐅᖃᖃᑎᒌᒋᐊᒃᑲᓐᓂᓚᐅᖅᖢᑎᑦ,	ᓂᐱᒋᔭᐅᓂᕐᒧᑦ	
ᑲᒪᔨ	ᑐᑭᓯᓕᖅᑐᖅ,	ᑕᐃᑦᓱᒪᓂ	ᒪᒃᑯᑦᑐᖅ	
ᓇᔪᒐᕐᒥᓅᖅᑕᐅᒋᐊᙵᑎᓪᓗᒍ	ᐸᐸᑕᐅᓯᑦᓱᓂ,	
ᐃᓚᑦᓴᔭᖏᓐᓂᒃ	ᓄᓇᓕᖓᓐᓃᑦᑐᖃᔪᙱᑦᑐᖅ.	
ᑕᐃᒪᙵᓂᓪᓕ,	ᐊᔭᖓ	ᐅᑎᖅᓯᒪᓕᖅᑐᖅ	ᓄᓇᓕᓐᓄᑦ.	
ᐊᔭᖓᓗ	ᐸᐸᑦᓯᒍᒪᑦᓱᓂ	ᓄᐊᒥᓂᒃ	ᑎᒍᐊᙳᐊᕆᓕᖅᖢᒍ.	

ᒪᒃᑯᒃᑐᖅ	ᐅᖃᖅᑐᖅ	ᖃᐅᔨᒪᔨᒧᑦ	ᑲᒪᔨᒧᑦ	
ᐅᖃᖃᑎᖃᖅᓯᒪᓂᕋᖅᓱᓂ	ᐃᓄᓕᕆᔨᒥᒃ	ᐊᑕᐅᓯᐊᕋᓂ	
ᓄᑦᑎᖔᕈᒪᓂᕋᖅᖢᓂ	ᐊᔭᒃᑯᒥᓄᑦ.	ᑭᓯᐊᓂᓕ,	ᓱᓕ	
ᓇᔪᒐᕆᒋᐊᙵᔪᔭᒥᓃᑦᑐᖅ	ᑐᑭᓯᓯᒪᒐᓂᓗ	ᓱᒻᒪᐅᒻᒪᖔᖅ.	

ᑲᑐᔾᔨᑦᓱᑎᒃ,	ᓂᐱᒋᔭᐅᔪᖅ	ᐊᒻᒪᓗ	ᒪᒃᑯᑦᑐᖅ	
ᓂᐱᒋᔭᐅᓂᐊᖅᑐᒧᑦ	ᐸᕐᓇᐅᑎᓕᐅᓕᖅᑑᒃ.	ᐋᖅᑮᑦᓱᑎᓪᓗ	
ᓂᐱᒋᔭᐅᔪᖅ	ᖃᓄᐃᓕᒋᐊᕋᔭᕆᐊᖓ	ᐃᓄᓕᕆᔨᒧᑦ	
ᐅᖃᖃᑎᒌᒍᑎᖃᕐᓗᑎᒃ	ᒪᒃᑯᑦᑑᑉ	ᐃᓱᒫᓘᑎᖏᓐᓂᒃ.	

ᐃᓘᓐᓇᐃᓐᓄᑦ ᓂᐱᒋᔭᐅᔪᖅ
ᐃᑲᔪᕐᓂᖅ ᐃᒻᒥᒃᑯᑦ ᓄᑕᖅᑲᓂᒃ ᐊᒻᒪᓗ ᒪᒃᑯᑦᑐᓂᒃ 
ᐃᓱᒫᓘᑕᐅᔪᓄᑦ ᐱᒻᒪᕆᐊᓘᔪᓄᑦ, ᑭᓯᐊᓂᓕ 
ᐱᒻᒪᕆᐅᖃᓯᐅᑎᒋᕗᖅ ᓇᓗᓇᐃᖅᓯᓂᖅ ᓇᓪᓕᖏᑦ ᑖᒃᑯᐊ 
ᐃᓱᒫᓘᑕᐅᔪᑦ ᑕᕝᕙᐅᒻᒪᖔᑕ ᐃᓱᒪᓕᐅᕈᑎᒋᓗᒋᓪᓗ 
ᑎᑭᐅᑎᒍᑕᐅᒍᓐᓇᖅᑐᒧᑦ ᐃᓘᓐᓈᒍᑦ ᐱᕚᓪᓕᕈᑕᐅᓗᑎᒃ. 
ᑲᒪᓕᕋᐃᒐᑦᑕ ᐃᓗᓕᖅᑐᔪᓂᒃ ᐃᓱᒫᓘᑕᐅᔪᓂᒃ 
ᐊᑦᑐᐃᓂᖃᖅᑐᓂᒃ ᐊᒥᓱᓂᒃ ᓄᑕᖅᑲᓂᒃ ᑖᓐᓇ ᑕᐃᕙᑦᑕᕗᑦ 
ᐃᓘᓐᓇᐃᓐᓄᑦ ᓂᐱᒋᔭᐅᓂᕐᒥᒃ. 

ᐃᓘᓐᓇᐃᓐᓄᑦ ᐃᓱᒫᓘᑕᐅᔪᑦ ᐊᑑᑎᒐᔪᓲᑦ ᒐᕙᒪᒃᑯᓐᓄᑦ 
ᐊᑐᐊᖃᒐᐃᑦ ᐱᐅᓯᐅᔪᓪᓗ ᐅᓚᕕᓐᓂᖃᓕᕋᐃᒻᒪᑕ 
ᐱᔨᑦᓯᕋᐅᑎᓂᒃ ᐃᖏᕐᕋᑎᑕᐅᔪᓂᓪᓗ 
ᐃᑲᔪᖅᑑᑕᐅᒍᒫᕐᓂᐊᖅᑐᓂᒃ ᓄᑕᖅᑲᓂᒃ ᒪᒃᑯᑦᑐᓂᓪᓗ. 
ᓇᓗᓇᐃᖅᓯᓚᐅᖅᓱᑎᒃ ᐃᓘᓐᓇᐃᓐᓅᖓᔪᒥᒃ ᐃᓱᒫᓘᑕᐅᔪᒥᒃ 
ᖃᐅᔨᓴᓚᐅᖅᓱᑎᓪᓗ ᐱᔾᔪᑕᐅᔪᓂᒃ, RCY−ᑯᑦ ᐊᓪᓚᕝᕕᖓᑦ 
ᐃᓱᒪᓕᕆᒍᓐᓇᖅᑐᑦ ᒐᕙᒪᒃᑯᓐᓄᑦ ᐱᔨᑦᓯᕋᐅᑎᖏᓐᓄᑦ, 
ᐃᖏᕐᕋᑎᑕᖏᓐᓄᑦ ᐊᑐᐊᒐᖏᓐᓄᑦ ᒪᓕᒐᕐᔪᐊᖓᓄᓪᓗ. 
ᑖᒃᑯᐊ ᐃᓱᒪᓕᐅᕈᑕᐅᔪᑦ ᐃᑲᔪᓲᑦ ᐱᕚᓪᓕᑎᑦᓯᓂᕐᒨᖓᔪᓂᒃ 
ᐱᔨᑦᓯᕋᐅᑎᓂᒃ ᓄᑕᖅᑲᓄᑦ, ᒪᑦᑯᑦᑐᓄᑦ ᓇᒻᒥᓂᖏᓐᓄᓪᓗ. 

ᐃᓗᓕᖏᑦ	ᐃᓘᓐᓇᐃᓐᓅᖓᔪᑦ	ᐃᓱᒫᓘᑎᐅᑉ

 e ᐊᑦᑐᐃᓂᖃᖅᑐᑦ ᐊᒥᓱᓂᒃ ᓄᑕᖅᑲᓂᒃ 
ᒪᒃᑯᑐᓂᓪᓘᓐᓃᑦ

 e ᐊᑑᑎᒐᔪᓲᖅ ᒐᕙᒪᒃᑯᑦ ᐊᑐᐊᒐᐃᑦ 
ᐱᐅᓯᕆᔭᖏᓪᓗ ᐃᖏᕐᕋᑦᓯᐊᑎᓐᓇᒋᑦ

 e ᑲᒪᒋᔭᐅᓐᖏᒃᑲᓂ ᐊᑑᑎᒃᑲᓐᓂᑐᐃᓐᓇᕆᐊᓕᒃ

 e ᑎᒥᐅᔪᒧᑦ ᐊᓯᔾᔨᖅᑕᐅᒋᐊᖃᑐᐃᓐᓇᕆᐊᓖᑦ 
ᐊᑐᐊᒐᖏᑦ, ᐱᐅᓯᖏᑦ ᐅᕝᕙᓘᓐᓃᑦ ᒪᓕᒐᕐᔪᐊᖅ

ᐃᓘᓐᓇᐃᓐᓅᖓᔪᓄᑦ ᓂᐱᒋᔭᐅᓂᖅ ᐊᐅᓚᓂᓪᓚᕆᒃᑰᕈᓐᓇᖅᑐᖅ 
ᐊᐅᓚᓂᐅᓪᓚᕆᐅᓐᖏᑦᑐᑎᒍᓪᓘᓐᓃᑦ. 
ᐊᐅᓚᓂᓪᓚᕆᐅᓐᖏᑦᑐᒃᑯᑦ ᓂᐱᒋᔭᐅᓂᖅ ᐊᑑᑎᒐᔪᓲᖅ 
ᐅᖃᖃᑎᒌᓐᓂᐅᔪᓂᒃ ᑲᑐᔾᔨᖃᑎᒌᓐᓂᐅᔪᓂᓪᓗ 
ᐅᖃᖃᑎᒌᒍᑎᖃᖅᓱᑎᒃ ᐊᓯᔾᔨᕐᓂᐅᔪᓂᒃ. ᐊᐅᓚᓂᓪᓚᕆᒃᑯᑦ 
ᐃᖅᑲᓇᐃᔮᑦ ᐱᓕᕆᐊᖏᑦ ᐃᓗᓕᖅᑐᓂᖅᓴᐅᔪᑦ. 
ᐊᐅᓚᓂᓪᓚᕆᒃᑯᑦ ᕿᒥᕐᕈᓂᐅᔪᑦ ᓴᖅᑭᕈᑕᐅᒐᔪᑦᑐᑦ 
ᑎᑎᕋᖅᓯᒪᔪᓂᒃ ᐅᓂᒃᑲᓂᒃ ᒐᕙᒪᒃᑯᑦ ᒥᓂᔅᑕᐅᕕᖓᓐᓄᑦ 
ᐃᓚᐅᔪᒧᑦ. ᐊᓪᓚᕝᕕᕗᑦ ᓂᕈᐊᕈᓐᓴᖅᑐᖅ ᐃᓱᒫᓘᑕᐅᔪᓂᒃ 
ᕿᒥᕐᕈᓂᐅᔪᓂᒃ ᑕᖅᑲᐅᖓ ᐅᓂᒃᑳᖑᒋᐊᖏᑦ. 

ᓂᐱᔭᐅᔪᖅ	ᐊᒻᒪᓗ	ᐃᓄᓕᕆᔨ	ᑲᑎᒪᓕᖅᑑᒃ	
ᐅᖃᖃᑎᒌᒍᑎᖃᖅᓱᑎᒃ	ᒪᒃᑯᑦᑑᑉ	ᐃᓱᒫᓘᑎᖏᓐᓂᒃ.	
ᓂᐱᒋᔭᐅᔪᖅ	ᑐᕌᒐᖃᖅᓱᓂ	ᐱᒻᒪᕆᐅᓂᖓᓂᒃ	
ᑲᔪᓯᑎᑦᓯᓂᕐᒥᒃ	ᒪᒃᑯᑦᑐᑦ	ᐱᔪᓐᓇᐅᑎᖏᓐᓂᒃ.	ᐊᑕᐅᓯᖅ	
ᐱᔪᓐᓇᐅᑎ	ᓄᑕᕋᐅᑉ	ᐃᓱᒪᒋᔭᖓ	ᑐᓴᖅᑕᐅᒍᓐᓇᕆᐊᓕᒃ	
ᐊᒻᒪᓗ	ᐃᓱᒪᒋᔭᐅᖃᓯᐅᑎᓗᓂ	ᖃᓄᖅᑑᕈᑕᐅᔪᓄᑦ	
ᐃᓅᓯᖓᓅᔪᔪᑦ,	ᓲᕐᓗ	ᓇᔪᒐᖓᓄᑦ	(ᐃᓛᒃᑰᖅᑐᖅ	12	
ᑲᑎᒪᓂᕐᒥ).	ᐊᐃᑉᐸᖓ	ᐱᔪᓐᓇᐅᑎᖓᑕ	ᑲᔪᓯᑎᑦᓯᓂᖅ	
ᐃᓚᒌᑦ	ᑲᓲᒪᓂᖓᓐᓂᒃ	ᐃᓚᒋᔭᐅᒻᒪᑦ	ᓄᑕᕋᐅᑉ	
ᑭᓇᐅᓂᖓᓄᑦ	(ᐃᓛᒃᑰᖅᑐᖅ	8	ᑲᑎᒪᓂᕐᒥᒃ).	

ᑲᑐᔾᔨᓪᓗᑎᒃ,	ᐃᓄᓕᕆᔨ	ᓂᐱᒋᔭᐅᔪᓪᓗ	ᕿᒥᕐᕈᓕᖅᑑᒃ	
ᓇᓖᕌᕋᑦᓴᐅᔪᓂᒃ	ᒪᒃᑯᑐᒧᑦ	ᒪᓂᒪᑎᑕᐅᔪᓂᒃ.	ᓄᑖᕐᒧᑦ	
ᓄᑦᑎᓚᕿᐅᑕᐅᙱᑐᐃᓐᓇᕆᐊᓕᒃ	ᒪᒃᑯᑦᑐᒧᑦ,	
ᑭᓯᐊᓂ	ᒪᒃᑯᑦᑐᖅ	ᐱᕕᖃᖅᑎᑕᐅᓯᒪᔪᖅ	ᐃᓱᒪᒋᔭᖏᑦ	
ᑐᓴᖅᑕᐅᑦᓱᑎᒃ	ᑐᑭᓯᑎᑕᐅᓗᓂᓗ	ᓱᒻᒪᑦ	ᑕᐃᓐᓇ	
ᓇᓖᕌᕋᑦᓴᐅᒐᓗᐊᖅ	ᑲᔪᓯᒍᓐᓇᙱᑐᐃᓐᓇᕆᐊᖃᕐᒪᖔᖅ.	

ᕿᒥᕐᕈᓃᑦ ᓱᑕᐃᖅᓯᒪᔪᓂᒃ ᐊᒻᒪᓗ 
ᐃᓅᒍᓐᓃᖅᓯᒪᔪᓂᒃ
ᐊᓪᓚᕝᕕᕗᑦ ᐱᔪᓐᓇᕐᓂᖃᕐᒥᔪᖅ ᕿᒥᕐᕈᓂᕐᒥᒃ ᓄᑕᖅᑲᑦ 
ᒪᒃᑯᑦᑐᓪᓘᓐᓃᑦ ᑲᒪᒋᔭᐅᔪᖅ ᒐᕙᒪᒃᑯᓐᓄᑦ ᐱᔨᑦᓯᕋᐅᑎᖏᑦᑎᒍᑦ 
ᐃᓅᒍᓐᓃᖅᐸᑦ ᐅᕝᕙᓗ ᓱᑕᐃᖅᐸᑦ. ᑖᒃᑯᐊ ᕿᒥᕐᕈᓂᐅᔪᑦ 
ᐊᑑᑎᖃᖅᑐᓂᒃ ᐱᕕᖃᖅᑎᑦᓯᓂᐅᒻᒪᑕ ᐃᓕᓐᓂᐊᕐᓂᕐᒥᒃ 
ᑕᒻᒪᖅᑕᐅᔪᓂᒃ. ᐸᓯᔭᑦᓴᖅᓯᐅᕐᓂᐅᓐᖏᑦᑐᑦ. ᑭᓯᐊᓂᓕ, 
ᐱᕕᑦᓴᖃᕐᓂᐅᔪᑦ ᑐᑭᓯᓂᕐᒧᑦ ᓇᐅᒃᑯᑦ ᑕᒻᒪᖅᑐᖃᕐᓂᕐᒪᖔᖅ 
ᐊᐅᓚᔾᔭᒋᐊᕐᓗᑎᓪᓗ ᐊᓯᔾᔨᕐᓂᐅᔪᓄᑦ ᓴᐳᑎᒍᑎᒋᓗᒋᑦ 
ᐊᔾᔨᖏᓐᓂᒃ ᐊᑑᑎᑐᐃᓐᓇᕆᐊᓕᓐᓂᒃ ᓯᕗᓂᕐᒥ. 

ᐃᓕᑕᖅᓯᓯᒪᔪᒍᑦ ᑖᒃᑯᐊ ᕿᒥᕐᕈᓂᐅᔪᑦ ᐃᑉᐱᓐᓇᕆᐊᑭᒋᐊᖏᑦ. 
ᖃᐅᔨᒪᖃᑦᓯᐊᕆᐊᓕᒃ ᐃᖅᑲᓇᐃᔭᖅᑎᖃᑦᓯᐊᕐᓗᓂᓗ 
ᑲᒪᒋᑦᓯᐊᕐᓗᒋᓪᓗ ᐱᔭᕇᕐᓗᒋᑦ. ᑖᒃᑯᐊ ᐱᔾᔪᑕᐅᓪᓗᑎᒃ, ᒫᓐᓇᐅᔪᖅ 
ᐱᕙᓪᓕᐊᓯᒪᔪᒍᑦ ᐃᖅᑲᓇᐃᔮᕗᑦ ᐃᑉᐱᒋᒋᐊᒃᑲᓐᓂᖅᓯᒪᑦᓱᒋᑦ. 
ᓂᕆᐅᑦᑐᒍᑦ ᑕᒪᓐᓇ ᐱᓕᕆᐊᖑᔪᖅ ᒪᓕᒐᖅᑎᒍᑦ 
ᑲᔪᓯᓂᖃᔾᔮᓐᖏᒻᒪᑦ ᐊᓪᓚᕝᕕᕗᑦ ᓯᑏᕝᕙ 30, 2015.

ᐱᔾᔪᑎᓪᓗᐊᑕᐅᔪᑦ	ᓱᒻᒪᑦ	ᕿᒥᕐᕈᓃᑦ	ᓱᑕᐃᖅᑐᓂᒃ	
ᐃᓅᒍᓐᓃᖅᑐᓂᓪᓗ	ᐱᒻᒪᕆᐅᒻᒪᖔᑕ

 e ᑖᒃᑯᐊ ᕿᒥᕐᕈᓂᐅᔪᑦ ᐃᑲᔪᕈᓐᓇᖅᑐᑦ 
ᓇᓗᓇᐃᔭᖅᑕᐅᑎᓪᓗᒋᑦ ᐃᓘᓐᓇᐃᓐᓅᖓᔪᑦ 
ᐃᓱᒫᓘᑕᐅᔪᓄᑦ, ᐊᑦᑕᓇᕐᓇᑐᐃᓐᓇᕆᐊᓕᓐᓄᑦ 
ᐃᓱᒪᓕᕆᔭᐅᔪᑦ ᐊᒻᒪᓗ ᐊᐅᓚᓂᐅᔪᑦ 
ᓄᑕᖅᑲᐃᑦ ᒪᒃᑯᑦᑐᓪᓗ ᓱᑕᖃᐃᖃᑦᑕᕐᓂᖏᓐᓄᑦ 
ᐃᓅᒍᓐᓃᕐᓂᖏᓐᓄᓪᓗ. 

 e ᑖᒃᑯᐊ ᕿᒥᕐᕈᓂᐅᔪᑦ ᐃᑲᔪᕐᓂᖃᕈᓐᓇᖅᑐᑦ 
ᓇᓗᓇᐃᔭᐃᓂᕐᒥᒃ ᐊᒻᒪᓗ ᓂᐱᒋᔭᐅᓂᕐᒥᒃ 
ᐊᓯᔾᔨᕐᓂᐅᒋᐊᓕᓐᓄᑦ ᒪᓕᒐᕐᔪᐊᕐᒧᑦ, ᐊᑐᐊᒐᕐᒧᑦ 
ᐱᐅᓯᐅᔪᓄᓪᓗ. ᐃᓇᑦᓯᒍᑕᐅᓗᓂᓗ ᓴᐳᔾᔨᓂᖅᓴᓄᑦ 
ᖃᓄᐃᓐᖏᑦᓯᐊᕐᓂᕐᒧᑦ ᐊᑦᑕᓇᑦᑕᐃᓕᒪᓂᕐᒧᓪᓗ 
ᐊᑦᓱᕉᑕᐅᔪᓂᒃ. 

 e ᑖᒃᑯᐊ ᕿᒥᕐᕈᓂᐅᔪᑦ ᐃᑲᔪᕐᓂᖃᕈᓐᓴᖅᑐᑦ 
ᐅᔾᔨᕈᓱᓕᒃᑲᓐᓂᕐᓗᑎᒃ ᐃᓄᐃᑦ ᑕᖅᑳᓂ 
ᐃᓅᕐᓯᒨᖓᔪᓂᒃ ᐃᓱᒫᓘᑕᐅᔪᓂᒃ ᐊᒃᑐᐃᓂᖃᖅᑐᓂᒃ 
ᖃᓄᐃᓐᖏᑦᓯᐊᕐᓂᖏᓐᓂᒃ ᐊᑦᑕᓇᑦᑕᐃᓕᒪᓂᖏᓐᓂᓪᓗ 
ᓄᑕᖅᑲᑦ ᒪᒃᑯᑦᑐᓪᓗ ᐃᓇᑦᓯᒍᑕᐅᓗᓂᓗ ᑕᖅᑲᐅᖓ 
ᓂᐱᖃᕐᓂᕐᒧᑦ ᐊᓯᔾᔨᕐᓂᕐᒧᑦ. 

ᐃᓘᓐᓇᐃᓐᓅᖓᔪᖅ ᑐᖅᑯᖅᓯᒪᔪᖅ 
ᖃᓄᐃᑦᑑᑐᐃᓐᓇᕆᐊᖃᕐᓂᖓ 
ᐊᓪᓚᕝᕕᒃ ᒪᑐᐃᖅᐸᑦ
RCY	ᐃᖅᑲᓇᐃᔭᖅᑎᖏᑦ	ᕿᒥᕐᕈᒻᒪᑕ	ᐃᒻᒥᒃᑯᑦ	
ᑐᖅᑯᖅᓯᒪᔪᓂᒃ	ᑕᑯᓕᖅᓱᑎᓪᓗ	ᐊᐅᓚᓂᐅᒐᔪᑦᑐᒥᒃ:	
38%−ᖏᑦ	ᑲᒪᒋᔭᐅᓯᒪᔪᑦ	ᑕᖅᑭᓂ	ᐱᖓᓲᔪᖅᑐᓂ	
ᐊᓂᒍᖅᑐᓂ	ᐃᓗᓕᖃᖅᑐᑦ	ᐋᓐᓂᐊᕕᒻᒨᕆᐊᓕᓐᓂᒃ.	
ᕿᒥᕐᕈᒋᐊᑦᓯᐊᑲᓐᓂᕋᒥᒃ	ᑐᖅᑯᖅᓯᒪᔪᓂᒃ	
ᖃᐅᔨᓕᖅᑐᑦ	ᐊᒥᓲᓂᖅᓴᐃᑦ	ᑐᖅᑯᖅᑕᐅᓯᒪᔪᑦ	
ᑲᒪᒋᔭᐅᓯᒪᔪᑦ	ᑕᑯᑦᓴᐅᑎᑦᓯᔪᑦ	ᓄᑕᖅᑲᑦ	ᒪᒃᑯᑦᑐᓪᓗ	
ᐅᐸᒍᓐᓇᖅᓯᒪᓐᖏᒋᐊᖏᑦ	ᓄᑕᖅᑲᓂᒃ	ᑲᒪᔨᒧᑦ	
ᐊᓐᓂᐊᕕᒻᒥ	ᑭᖑᕙᐅᖅᑲᖏᑦᑐᒥᒃ.	

ᐃᖅᑲᓇᐃᔭᖅᑏᑦ	ᐋᖅᑭᑦᓱᐃᓯᒪᔪᑦ	ᐃᒻᒥᒃᑯᑦ	
ᑲᒪᒋᔭᐅᓯᒪᔪᓂᒃ.	ᑭᓯᐊᓂ	ᖃᓄᖅᑑᖃᑎᒌᓕᖅᑐᑦ	ᒫᓐᓇ	
ᕿᒥᕐᕈᒋᐊᖃᕆᐊᑦᓴᖅ	ᑲᒪᒋᔭᐅᓯᒪᔪᓂᒃ	ᐊᑕᐅᓯᒃᑰᕐᓗᑎᒃ	−	
ᑕᑯᒐᓱᐊᕐᓗᑎᒃ	ᐊᖏᓂᖅᓴᒥᒃ	ᐊᑲᐃᓪᓕᐅᕈᑎᑕᖃᕐᒪᖔᖅ	
ᑲᒪᒋᔭᐅᒋᐊᕆᐊᓕᒻᒥᒃ	ᐊᒡᓚᕕᒻᒧᑦ.	

RCY−ᑯᑦ	ᐃᖅᑲᓇᐃᔭᖅᑎᖏᑦ	ᐱᕙᓪᓕᐊᑎᑦᓯᔪᑦ	
ᐸᕐᓇᐅᑎᒥᒃ.	ᐸᕐᓇᐅᑎ	ᐱᖃᓯᐅᔾᔨᔪᖅ	

ᓇᓗᓇᐃᔭᖅᓯᒪᑦᓯᐊᖅᑐᒥᒃ	ᕿᒥᕐᕈᓂᕐᒥᒃ	ᐃᒻᒥᒃᑯᑦ	
ᑲᒪᒋᔭᐅᓯᒪᔪᓂᒃ	ᑐᖅᑯᖅᑕᐅᓯᒪᔪᓂᒃ	ᐊᒻᒪᓗ	
ᑲᑎᒪᓂᖃᑎᖃᓂᕐᒥᒃ	ᐋᓐᓂᐊᕕᒻᒥ	ᐊᖓᔪᖅᑳᒥᒃ	
ᐋᓐᓂᐊᕕᓕᐊᕆᐊᓕᓐᓄᑦ	ᐱᔨᑦᓯᕋᐅᑎᓄᑦ.	ᑲᑎᒪᓂᖅ	
ᐃᑲᔪᕐᓂᖃᕐᓂᐊᖅᑐᑦ	RCY−ᑯᑦ	ᐃᖅᑲᓇᐃᔭᖅᑎᖏᓐᓂᒃ	
ᑐᑭᓯᓂᖃᒃᑲᓐᓂᕐᓗᑎᒃ	ᑕᑯᔭᐅᔭᕆᐊᓖᑦ	
ᐊᐅᓚᓂᖏᓐᓂᒃ.	ᐱᕕᖃᕈᑎᒋᓗᒍᓗ	ᐊᒥᖅᑲᐅᑎᖃᕐᓂᕐᒥᒃ	
ᐊᐅᓚᔾᔭᒋᐊᕈᑎᖃᕐᓂᕐᒥᓪᓗ	ᐃᓱᒫᓘᑎᒋᔭᒥᓐᓂᒃ	
ᑕᑯᔭᑦᓴᐅᔪᓅᖓᔪᑦ	ᒥᑦᓴᓐᓄᑦ	ᐊᑦᑐᐃᓂᖓᓂᓪᓗ	
ᖃᓄᐃᓐᓂᖏᓐᓂᒃ	ᓄᑕᖅᑲᑦ	ᒪᒃᑯᑦᑐᓪᓗ,	ᐱᓗᐊᖅᑐᒥᒃ	
ᐊᑦᑐᐊᔪᓄᑦ	ᓄᑕᖅᑲᑦ	ᐱᔪᓐᓇᐅᑎᖏᓐᓄᑦ	
ᐊᓐᓂᐊᖅᑐᓕᕆᓂᕐᒨᖓᔪᓄᑦ	ᐱᔨᑦᓯᕋᐅᑎᓄᓪᓗ	
(ᐃᓛᒃᑰᖅᑐᖅ	24	ᑲᑎᒪᓂᕐᒥ)	ᐊᒻᒪᓗ	ᐱᔪᓐᓇᐅᑎ	
ᐊᓐᓇᒍᓐᓇᕐᓂᕐᒧᑦ	ᐱᕙᓪᓕᐊᓂᕐᒧᓪᓗ	(ᐃᓛᒃᑰᖅᑐᖅ	6	
ᑲᑎᒪᓂᕐᒥ).	

ᑐᙵᕕᑦᓱᓂ	ᖃᓄᐃᓕᖓᓂᖓ	ᐃᓱᒫᓘᑕᐅᔫᑉ,	
ᖃᓄᖅᑑᕈᑕᐅᒍᓐᓇᑐᐃᓐᓇᕆᐊᓕᒃ	ᑕᕝᕙᓴᐃᓐᓇᖅ	
ᐊᐅᓚᓂᒻᒪᕆᐅᓐᖏᑦᑐᑎᒍᑦ	ᐊᖓᔪᖅᑳᖓᓗ	
ᐋᓐᓂᐊᕕᓕᕆᐊᓕᓐᓄᑦ	ᐱᔨᑦᓯᕋᖅᑏᑦ.	
ᑕᐃᒪᐃᑦᓱᓐᓇᖏᑉᐸᑦ,	ᐊᒡᓚᕝᕕᕗᑦ	ᐃᓱᒪᒋᔭᖃᕈᓐᓇᖅᑐᖅ	
ᑲᔪᓯᒋᐊᕐᓗᑎᒃ	ᐊᐅᓚᓂᒻᒪᕆᒃᑯᑦ	ᕿᒥᕐᕈᓂᕐᒥᒃ.	

ᐃᓘᓐᓇᐃᓐᓄᑦ ᓂᐱᒋᔭᐅᓂᖅ: ᐊᑑᑎᓪᓚᕆᑦᓯᒪᔪᖅ

ᑐᓴᐅᒪᖃᑦᑕᐅᑎᓂᖅ ᐊᒻᒪᓗ ᑕᖅᑳᙵᑦ 
ᐅᔾᔨᕆᔭᐅᓂᖅ
ᐊᒡᓚᕕᑦᑖᖅᑲᐅᖑᓪᓗᑕ ᓄᓇᕗᒻᒥ, ᑐᑭᓯᓇᑦᓯᐊᕐᑐᒥᒃ 
ᑲᒪᒋᔭᑦᓴᖃᖅᑐᒍᑦ ᖃᐅᔨᒪᑎᑦᓯᐊᕐᓗᒋᑦ ᓄᓇᕗᒻᒥᐅᑦ 
ᐊᒡᓚᕝᕕᑦᑕᖃᕆᐊᖓ, ᑲᒪᒋᔭᖏᓐᓂᒃ ᐊᒻᒪᓗ 
ᐱᔨᑦᓯᕋᐅᑎᓪᓗᐊᑕᕐᓂᒃ. ᐃᓕᑕᖅᓯᓯᒪᔪᒍᑦ ᐃᓕᓐᓂᐊᑎᑦᓯᓂᖅ 
ᐊᒻᒪᓗ ᐃᓚᐅᑎᖅᓯᓂᖅ ᐊᒥᓱᓂᒃ ᑎᒍᒥᐊᖅᑎᓪᓗᐊᓴᕐᓂᒃ 
ᐊᖅᑯᑎᓪᓗᐊᑕᐅᔪᖅ ᐱᕈᖅᐸᓪᓕᐊᑎᑦᓯᓂᕐᒧᑦ ᐃᓗᓕᖅᑐᔪᒥᒃ 
ᑐᑭᓯᓯᒪᓂᕐᒥᒃ ᐃᑲᔪᖅᑐᐃᓂᕐᒥᓪᓗ ᓄᑕᖅᑲᑦ ᐱᔪᓐᓇᐅᑎᖏᓐᓂᒃ 
ᐊᓪᓚᕕᑦᑕᓗ ᐱᓕᕆᐊᖓᓐᓂᒃ. 

ᑐᓴᐅᒪᖃᑦᑕᐅᑎᓂᓕᕆᓂᕗᑦ ᐊᒻᒪᓗ ᑕᖅᑳᓐᖓᑦ 
ᐅᔾᔨᖅᑐᖅᑎᑦᓯᓂᖅ ᖃᓄᑐᐃᓐᓇᖅ ᐋᖅᑭᑦᓱᒪᔪᖅ: 

 e ᐅᓂᒃᑳᕆᐊᖅᑐᖃᑦᑕᕐᓂᖅ ᐃᓕᓐᓂᐊᕐᕕᓐᓄᑦ, 
ᓄᓇᓕᓐᓄᑦ ᐊᒻᒪᓗ ᐃᓄᓕᕆᓗᐊᑕᖅᐸᑦᑐᓄᑦ

 e ᐊᕐᕌᒍᑕᒪᑦ ᐊᒻᒪᓗ ᑕᖅᑲᐅᖓ ᑭᓇᒃᑯᑐᐃᓐᓇᕐᓄᑦ 
ᐅᓂᒃᑲᓕᐅᖃᑦᑕᕐᓂᖅ ᐃᖅᑲᓇᐃᔮᑦᑎᓐᓅᖓᔪᓂᒃ

 e ᑲᔪᓯᔪᒥᒃ ᑲᓲᒪᖃᑎᖃᖃᑦᑕᕐᓂᖅ ᓄᓇᓕᓐᓂ ᑎᒥᐅᔪᓂᒃ 

 e ᐱᕙᓪᓕᐊᑎᑦᓯᓂᖅ ᑲᔪᓯᑎᑦᓯᓂᕐᓗ ᐅᓪᓗᒥᒨᖓᔪᓂᒃ 
ᐃᑭᐊᖅᑭᕕᒻᒥᒃ

 e ᐃᓴᒋᐊᕐᓂᖅ ᑭᐅᒋᐊᖃᑦᑕᕐᓂᕐᓗ ᑐᓴᕋᑦᓴᓕᕆᔩᑦ 
ᑐᑦᓯᕌᖏᓐᓄᑦ

 e ᐃᓚᐅᑎᑦᓯᖃᑦᑕᕐᓂᖅ ᒪᒃᑯᑦᑐᓂᒃ ᑐᕋᐃᓐᓇᖅᑐᒥᒃ 
ᐱᓕᕆᐊᑦᑎᓐᓂ

 e ᐱᓕᕆᖃᑎᖃᕐᓂᖅ ᒐᕙᒪᒃᑯᓐᓂᒃ ᐱᕙᓪᓕᐊᑎᑦᓯᓂᕐᒧᑦ 
ᑐᑭᓯᐅᒪᑎᑦᓯᓂᕐᒧᓪᓗ ᖃᓄᖅ ᓄᑕᖅᑲᑦ ᐱᔪᓐᓇᐅᑎᖏᑦ 
ᖃᐅᔨᒪᓕᑕᐅᒍᓐᓇᕐᒪᖔᑕ ᐊᐅᓚᓂᐅᔪᒧᑦ ᐊᒻᒪᓗ 
ᐊᑐᐊᒐᕐᒧᑦ ᐱᕙᓪᓕᐊᓂᕐᒧᑦ.

ᐊᔾᔨᓕᐅᕆᓯᒪᔪᖅ: ᐅᑎᐅᓪ ᓂᐅᓪᓴᓐ

ᐃᓄᐃᑦ ᐃᓕᖅᑯᓯᑦᑎᐊᕙᖏᑦ ᐱᒻᒪᕆᒋᔭᖏᑦ ᐱᓕᕆᐊᕗᓪᓗ

ᒐᕙᒪᒃᑯᖏᑦ ᓄᓇᕗᑦ ᐊᑐᓕᖅᓯᒪᔪᑦ ᓯᑕᒪᐅᔪᖅᑐᓂᒃ 
ᑐᙵᕕᓪᓗᐊᑕᐅᔪᓂᒃ ᖃᐅᔨᓴᕈᑕᑦᓱᑎᒃ ᐃ ᐃᓄᐃᑦ ᐃᓅᓯᕐᒨᖓᔪᑦ 
ᐊᑐᖅᑐᖁᑎᖏᑦ ᐱᒃᑯᒋᔭᐅᒐᓗᐊᕐᒪᖔᑕ ᐃᖅᑲᓇᐃᔮᖏᓐᓂ. 
ᐊᑐᖅᐸᑦᑕᕗᑦ ᑖᒃᑯᓴᐃᓐᓇᐃᑦ ᓯᑕᒪᐅᔪᖅᑐᑦ ᑐᓐᖓᕕᐅᔪᑦ 
ᖃᐅᔨᒪᓕᑕᕆᑦᓱᒋᑦ ᐃᖅᑲᓇᐃᔮᑦᑎᓐᓄᑦ. ᕿᒥᕐᕈᕙᓪᓕᐊᓯᒪᔪᒍᑦ 
ᖃᓄᖅ ᐊᑑᑎᒍᓐᓇᕐᒪᖔᑦᑎᒍᑦ ᐊᑐᖅᑐᖁᑎᒋᔭᐅᔪᑦ 
ᐊᑲᐅᓈᖅᓯᒪᔪᖅᑎᒍᑦ 2014-2015. ᐊᑖᓂ ᑕᑯᑦᓴᐅᔪᑦ 
ᐃᒪᐃᓕᖓᕘᕈᑏᑦ ᖃᓄᖅ ᐃᓚᒍᑦᓯᐅᔾᔨᓯᒪᒻᒪᖔᑦᑕ ᐃᓄᐃᑦ 
ᐃᓅᓯᕐᒨᖓᔪᓂᒃ ᐊᑐᖅᑐᖁᑎᖏᓐᓂᒃ ᐱᕙᓪᓕᐊᓂᖓᓄᑦ 
ᐊᒡᓚᕝᕕᐅᑉ ᒫᓐᓇᒧᓄᑦ. 

 e ᑐᓂᒪᓂᖃᖅᑐᒍᑦ ᐃᓕᓐᓂᐊᑎᑦᓯᓕᐅᒥᔮᖃᑦᑕᕐᓂᕐᒧᑦ 
RCY−ᑯᑦ ᐃᖅᑲᓇᐃᔭᖅᑎᖏᓐᓂᒃ ᐃᓄᐃᑦ ᐃᓅᓯᕐᒨᖓᔪᑦ 
ᐊᑐᖅᑐᖁᑎᖏᓐᓂᒃ ᐊᒻᒪᓗ ᐃᓄᐃᑦ ᐱᐅᓯᕆᓯᒪᔭᖏᓐᓂᒃ. 

 e ᐃᓚᒍᑦᓯᐅᔾᔨᓯᒪᔪᒍᑦ ᐃᓄᐃᑦ ᐃᓅᓯᕐᒨᖓᔪᓂᒃ 
ᐊᑐᖅᑐᖁᑎᖏᓐᓂᒃ ᑲᑎᒻᒪᐅᑎᑦᓴᓂ RCY−ᑯᑦ 
ᑲᑎᒪᓂᕆᕙᑦᑕᖏᓐᓂ. ᑕᒪᓐᓇ ᐃᑲᔪᖅᑐᖅ ᐅᕙᑦᑐᓐᓂᒃ 
ᑲᔪᓯᑎᑦᓯᓂᕐᒧᑦ ᐅᖃᖃᑎᒌᓐᓂᐅᔪᓂᒃ ᖃᓄᖅ 
ᐊᑐᖅᐸᒻᒪᖔᑦᑎᒍ ᐊᑑᑎᔪᑦ ᐃᖅᑲᓇᐃᔮᑦᑎᓐᓂ.

 e ᐊᓚᒃᑲᐃᑦᑎᑕᕗᑦ ᑖᒃᑯᐊ ᐊᑐᖅᑐᖁᑎᒋᔭᐅᔪᑦ ᐊᓪᓚᕕᐅᑉ 
ᐊᐅᓚᓂᕐᒧᑦ ᐊᑐᐊᒐᖓᓂ ᐊᒻᒪᓗ ᐊᐅᓚᓂᐅᔪᓄᑦ ᒪᓕᒐᕐᒥ 
ᖃᐅᔨᒪᓕᑕᕆᒍᒪᓪᓗᖏᑦ ᖃᓄᖅ ᐃᖅᑲᓇᐃᔭᖅᑎᖁᑎᕗᑦ 
ᐊᐅᓚᓂᖃᕐᓂᐊᕐᒪᖔᑕ ᐃᖅᑲᓇᐃᔮᒥᓂ. 

 e ᖃᓄᐃᓕᒋᐊᖅᓯᒪᔪᒍᑦ ᒥᓂᔅᑕᐅᕕᖓᓐᓄᑦ 
ᐱᖅᑯᓯᓕᕆᔨᒃᑯᑦ ᐃᑦᓴᕐᓂᑕᓕᕿᔨᒃᑯᓪᓗ ᑐᑭᓯᒋᐊᖁᑦᓱᒋᑦ 
ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔨᖏᓐᓄᑦ. RCY−ᑯᑦ 
ᐊᓪᓚᕝᕕᖓᑦ ᐋᖅᑮᓯᒪᔪᖅ ᑲᑎᒪᖃᑎᖃᕐᓂᒥᒃ ᐃᓄᐃᑦ 
ᖃᐅᔨᔭᒪᖃᖏᓐᓄᑦ ᑲᑎᒪᔨᓂᒃ ᐅᑭᐊᖓᓂ 2015 
ᑲᑎᒪᓗᑎᑦ ᐃᖃᓗᓐᓂ. 

 e ᐱᒋᐊᖅᐸᓪᓕᐊᓯᒪᓕᖅᑐᒍᑦ ᕿᓂᖅᓱᑕ ᐃᓄᑐᖃᕐᓂᒃ 
ᐅᖃᐅᔾᔨᒋᐊᖅᑎᑦᓴᓂᒃ ᐃᑲᔪᖅᑐᐃᓂᐊᖅᑐᓂᒃ 
ᐃᑲᔪᕐᓗᑎᓪᓗ ᐊᓪᓚᕕᑦᑎᓐᓂ ᐅᑯᑎᒎᓇ: 

 e ᐊᑲᐅᓪᓕᐅᕈᑎᓂᒃ ᖃᓄᖅᑑᕈᑎᖃᕐᓂᖅ

 e ᐃᓄᐃᑦ ᐱᖅᑯᓯᖓᑦ ᐃᓅᓯᕐᒨᖓᔪᓪᓗ 
ᐊᑐᖅᑐᖁᑎᒋᔭᐅᔪᑦ ᐊᑦᑐᐊᔪᑦ ᐊᓪᓚᕕᒻᒥ 
ᑲᒪᒋᔭᐅᔪᓄᑦ.

 e ᑐᓂᒪᓂᖃᖅᑐᒍᑦ ᐱᓕᕆᖃᑎᖃᕐᓂᕐᒧᖅ ᑲᑐᔾᔨᖃᑎᒋᓗᒋᑦ 
ᒐᕙᒪᒃᑯᓐᓂ ᒥᓂᔅᑕᐅᕕᐅᒧᑦ ᑎᑭᐅᑎᒍᑎᒋᓗᒋᑦ 
ᓈᒻᒪᓂᖅᐸᐅᒍᓐᓇᖅᑐᓄᑦ ᓄᑕᖅᑲᓄᑦ ᒪᒃᑯᑦᑐᓄᓪᓗ. 

ᐊᒡᓚᕝᕕᕗᑦ ᐊᑑᑎᓲᖅ ᐅᑯᓇᙵᑦ ᓯᑕᒪᐅᔪᖅᑐᓂᒃ 
ᖃᐅᔨᒪᓕᑕᕆᑦᓱᒋᑦ ᑐᙵᕕᐅᑦᓱᑎᒃ ᐃᖅᑲᓇᐃᔮᓄᑦ. 

ᐱᓕᒻᒪᒃᓴᕐᓂᖅ
ᐱᓕᒻᒪᒃᓴᕐᓂᖅ	ᐃᓕᓐᓂᐊᕐᓂᕐᒨᖓᔪᖅ	ᐊᒻᒪᓗ	ᐊᑑᑎᓂᕐᒥᒃ	
ᓄᑖᕐᓂᒃ	ᐱᔪᓐᓇᕐᓂᐅᔪᓂᒃ	ᑕᑯᓐᓈᕐᓂᒃᑯᑦ,	ᐃᑲᔪᖅᑕᐅᓂᒃᑯᑦ,	
ᐱᔭᕆᐅᖅᓴᓂᒃᑯᑦ,	ᐱᓇᓱᐊᕐᓂᒃᑯᓪᓗ.	ᑐᓂᒪᓂᖃᖅᑐᒍᑦ	
ᕿᓂᕐᓂᒧᑦ	ᐱᕕᑦᓴᖃᕐᓂᐅᔪᓂᒃ	ᐃᓇᑕᐅᖁᓪᓗᒋᑦ	
ᓄᑕᖅᑲᑦ	ᒪᒃᑯᑦᑐᓪᓗ	ᐱᔭᕆᐅᖅᓴᕐᓗᑎᑦ	ᖃᓄᑐᐃᓐᓇᖅ.	
ᐃᓚᖓᑦ	ᐱᓕᕆᐊᓪᓗᐊᑕᕆᔭᕗᑦ,	ᐃᒻᒥᒃᑯᑦ	ᓂᐱᒋᔭᐅᓂᖅ,	
ᐱᖃᓯᐅᔾᔨᔪᖅ	ᐃᑲᔪᖃᑦᑕᕐᓂᖅ	ᒪᒃᑯᑦᑐᓂᒃ	ᖃᓄᖅ	
ᓂᐱᖃᕈᓐᓇᕐᒪᖔᑕ	ᓇᒻᒥᓂᖅ.	ᐱᕕᖃᖅᑎᐸᒻᒥᔭᕗᑦ	ᒪᒃᑯᑦᑐᑦ	
ᒪᒃᑯᑦᑐᓄᑦ	ᐅᖃᐅᔾᔨᒋᐊᖅᑎᐅᖁᓪᓗᒋᑦ	ᐊᒡᓚᕕᑦᑎᓐᓂ.	

ᐊᔩᖃᑎᒌᓐᓂᖅ
ᐅᓇ	ᐊᑑᑎᓂᖃᖅᑐᖅ	ᖃᓄᖅᑑᕐᓂᐅᔪᓂᒃ	ᐅᖃᖃᑎᒌᓐᓂᒃᑯᑦ	
ᐊᖏᖃᑎᒌᓐᓂᒃᑯᓪᓗ.	

ᓄᑕᖅᑲᑦ	ᒪᒃᑯᑦᑐᓪᓗ	ᐃᑲᔪᖅᑐᑦ	ᖃᐅᔨᒪᓕᑕᕆᑦᓱᒋᑦ	
ᖃᓄᖅᑑᕐᓂᑦᑎᓐᓄᑦ.	ᐊᒡᓚᕝᕕᕗᑦ	ᖃᐅᔨᓴᑦᓯᐊᐸᑦᑐᖅ	
ᒪᒃᑯᑦᑐᑦ	ᐃᓚᐅᑎᑕᐅᑦᓯᐊᕋᓗᐊᕐᒪᖔᑕ	ᐱᓕᕆᐊᑦᑎᓐᓄᑦ.	
ᐃᓇᑦᓯᕗᒍᑦ	ᑲᑐᔾᔨᖃᑕᐅᖁᓪᓗᒋᑦ	ᖃᓄᖅᑑᕈᑎᖃᖅᑎᓪᓗᒋᑦ	
ᐃᓱᒫᓘᑕᐅᔪᓂᒃ	ᒐᕙᒪᒃᑯᓐᓄᑦ.	ᐱᒋᐊᖏᓐᓇᓲᕗᑦ	
ᐃᖅᑲᓇᐃᔮᕗᑦ	ᒐᕙᒪᒃᑯᓐᓂᒃ	ᒥᓂᔅᑕᐅᔪᓄᑦ	
ᐅᖃᖃᑎᒌᑦᓯᐊᕐᓂᒃᑯᑦ.

ᑐᙵᓇᕐᓂᖅ
ᑐᙵᓇᕐᓂᖅ	ᐅᖃᕆᐊᒃᑲᓐᓂᖅᑐᖅ	ᒪᑐᐃᖔᕐᓂᕐᒥᒃ,	
ᑐᙵᓇᕐᓂᕐᒥᒃ	ᐊᒻᒪᓗ	ᐃᓚᐅᑎᑦᓯᓂᕐᒥᒃ	ᑲᔪᓯᑎᑦᓯᕐᓂᒧᑦ	
ᐊᑲᐅᓈᖅᓯᒪᔪᒥᒃ	ᑲᓲᒪᓂᐅᔪᓂᒃ.	

ᑐᓂᒪᓂᖃᖅᑐᒍᑦ	ᐱᕕᖃᖅᓱᑕ	ᐃᓄᓐᓄᑦ,	ᐊᑐᐃᓐᓇᐅᑎᑦᓱᑕ	
ᓇᒻᒥᓂᖅ	ᓴᖅᑮᓂᕐᒧᑦ	ᐊᕙᑎᒥᒃ	ᓄᑕᖅᑲᑦ	ᒪᒃᑯᑦᑐᓪᓗ	
ᐊᑲᕐᕆᔮᕐᕕᒋᔭᖓᓐᓂᒃ	ᐃᑲᔪᖅᑕᐅᕕᒋᒐᓱᐊᕆᐊᑦᓴᖅ.	
ᐊᓪᓚᕝᕕᕗᑦ	ᐃᓚᐅᑎᑦᓯᓂᖃᓲᖅ	ᑲᔪᓯᔪᒥᒃ	ᒪᑐᐃᖔᖅᑐᒥᒃ	
ᑐᓴᐅᒪᖃᑦᑕᐅᑎᖃᑎᖃᖅᓱᑎᒃ	ᑎᒍᒥᐊᖅᑐᓂᒃ	ᐃᓄᓐᓂᒡᓗ	
ᑕᖅᑳᓂ.	

ᐱᓕᕆᖃᑎᒌᖕᓂᖅ	
ᐅᓇ	ᐊᑑᑎᖃᖅᑐᖅ	ᐱᓕᕆᖃᑎᒌᓐᓂᕐᒨᖓᔪᓄᑦ	
ᐊᑕᐅᓯᐅᖃᑎᒌᓐᓂᕐᒨᖓᔪᓄᑦ.	

ᐊᒡᓚᕝᕕᕗᑦ	ᐃᓕᑕᖅᓯᓯᒪᔪᖅ	ᐊᒥᓱᓂᒃ	ᑎᒥᐅᔪᖅᑕᖃᕐᒪᑦ	
ᐃᓄᓂᓪᓗ	ᑎᓂᒪᓂᖃᖅᑐᓄᑦ	ᖃᓄᐃᙱᑦᓯᐊᕐᓂᖏᓐᓄᑦ	
ᓄᓇᕗᒻᒥᐅᑦ	ᓄᑕᖅᑲᑦ	ᒪᒃᑯᑦᑐᓪᓗ.	ᑐᓂᒪᓂᖃᖅᑐᒍᑦ	
ᓈᓚᓐᓂᕐᒧᑦ	ᐊᓯᐊᒎᕈᑕᐅᒍᓐᓇᖅᑐᓂᒃ.	ᐃᓕᑕᖅᓯᓯᒪᒻᒥᔪᒍᑦ	
ᐊᑑᑎᖃᕐᓂᖓᓂᒃ	ᑐᓴᐅᒪᖃᑦᑕᐅᑎᖃᑎᖃᕐᓂᐅᑉ	ᐃᓄᓐᓂᒃ	
ᑕᖅᑳᓂ,	ᑲᑐᔾᔨᖃᑎᓪᓗᐊᑕᑦᑎᓐᓂᒃ	ᑎᒍᒥᐊᖅᑎᓂᓪᓗ	
ᐱᕈᖅᐸᓪᓕᐊᑎᓪᓗᒍ	ᐱᔾᔪᑕᐅᖃᑎᒌᒍᑕᐅᔪᖅ.	

ᐱᔨᑦᓯᕐᓂᖅ
ᑖᓐᓇ	ᐊᑑᑎᖃᕐᓂᖓ	ᐱᔨᑦᓯᕐᓂᖅ	ᐊᑐᐃᓐᓇᐅᑎᑦᓯᓂᕐᓗ	
ᓇᒻᒥᓂᕇᓄᑦ	ᓄᓇᓕᓐᓄᓪᓗ.	ᓯᕗᓕᕐᓂᕐᒨᖓᔪᖅ	
ᐃᓅᖃᑎᒥᓐᓄᑦ.	ᐱᔨᑦᓯᕐᓂᖅ	ᐊᓯᒥᒃ	ᐱᐅᓂᖅᓴᐅᖁᓪᓗᒍ.	

ᐅᕙᓃᑦᑐᒍᑦ	ᐱᔨᑦᓯᕆᐊᖅᑐᖅᓯᒪᑦᓱᑕᓗ	ᓄᓇᕗᒻᒥᐅᓂᒃ	
ᓂᕆᐅᓐᓂᖃᕈᒪᓪᓗᑕ	ᐃᑲᔪᖅᑐᐃᓂᕐᒥᒃ	
ᓄᓇᕗᒻᒥᒃ	ᐃᓘᓐᓈᒍ.	ᑕᒪᓐᓇ	ᐃᖏᕐᕋᑎᑉᐸᑦᑕᕗᑦ	
ᐱᔨᑦᓯᕐᓂᐅᑦᓯᐊᓂᖅᐸᐅᒍᓐᓇᖅᑐᓂᒃ	ᐊᑐᖅᓱᑕ.	
ᐅᑉᐱᕈᓱᒃᑲᑦᑕ	ᐃᑲᔪᖅᑐᐃᓂᕐᒥᒃ	ᐱᔪᓐᓇᐅᑎᖏᓐᓂᒃ	
ᒪᒃᑯᑦᑐᑦ	ᓄᓇᕗᒻᒥᐅᑦ	ᐱᕚᓪᓕᖁᓪᓗᒋᑦ	ᐃᓚᒌᓕᒫᑦ	
ᓄᓇᓕᓖᓪᓗ.	

ᖃᓄᖅᑑᕐᓂᖅ
ᐃᓄᐃᑦ	ᐊᑑᑎᖃᖅᑎᑦᓯᓪᓚᕆᑦᑐᖅ	ᖃᓄᖅᑑᕐᓂᕐᒥᒃ,	ᐅᕝᕙᓗ	
ᓴᓇᑐᓂᕐᒥᒃ	ᐊᑑᑎᖃᕐᓂᕐᒥᓪᓗ.	

ᑐᙵᓱᑦᑎᑕᕗᑦ	ᖃᓄᖅᑑᕐᓂᖅ	ᖃᐅᔨᓴᑦᓯᐊᕈᑎᒋᓗᖑ	
ᐃᓱᒪᑦᓴᖅᓯᐅᕈᑎᖃᕋᓗᐊᕐᒪᖔᑦᑕ	ᐃᓱᒫᓘᑕᐅᔪᓂᒃ	
ᐊᑦᑐᐃᓯᒪᔪᓂᒃ	ᐃᒻᒥᒃᑯᑦ	ᒪᒃᑯᑦᑐᓂᒃ.	ᑐᓂᒪᓂᖃᖅᑐᒍᑦ	
ᐱᔭᕆᐊᖅᓴᓂᕐᒧᑦ	ᖃᓄᖅᑑᕈᑎᓂᒃ	ᐊᑲᐃᓪᓕᐅᕈᑎᓄᑦ	
ᐊᒻᒪᓗ	ᐃᓱᒪᑦᓴᖅᓯᐅᕐᓂᖅ.	ᐃᓘᓐᓇᐃᓐᓅᖓᔪᑦ	
ᓂᐱᕗᑦ	ᐊᑐᐃᓐᓇᐅᑎᑦᓯᒍᑕᐅᒻᒥᔪᖅ	ᐅᕙᑦᑎᓐᓄᑦ	
ᐱᕕᑦᓴᖃᕐᓂᐅᔪᓂᒃ	ᓴᓇᑐᔪᓂᒃ	ᐃᓱᒪᓕᐅᕆᓂᕐᒧᑦ.	
ᐃᓱᒪᓕᐅᕈᑕᐅᔪᑦ	ᐱᕚᓪᓕᕈᑕᐅᒍᓐᓇᖅᑐᑦ	
ᖃᓄᐃᓐᖏᑦᓯᐊᕐᓂᖏᓐᓄᑦ	ᒪᒃᑯᑦᑐᑦ	ᐃᓘᓐᓈᒍᑦ.	

ᐃᓅᖃᑎᒌᑦᓯᐊᕐᓂᖅ
ᐃᓅᖃᑎᒌᑦᓯᐊᕐᓂᖅ	ᖃᐅᔨᒪᓕᑕᕆᔭᕗᑦ	ᐱᒃᑯᒋᔭᖃᕐᓂᕐᒥᒃ	
ᐃᑉᐱᒍᓱᑦᓯᐊᕐᓂᕐᒥᓪᓗ	ᐊᒻᒪᓗ	ᑲᓲᒪᓂᐅᔪᓂᒃ	
ᐃᓅᖃᑎᒌᒍᓐᓇᖁᓪᓗᑕ	ᓴᐃᒪᖃᑎᒌᓪᓗᑕ.	

ᑐᓂᒪᓂᖃᖅᑐᒍᑦ	ᑲᒪᒋᐊᕐᓂᕐᒧᑦ	ᐃᓱᒫᓘᑕᐅᔪᓂᒃ	
ᓵᙵᔭᐅᔪᓂᒃ	ᒪᒃᑯᑦᑐᓄᑦ	ᓄᓇᕗᒻᒥᐅᓄᑦ	ᐊᑦᒃᑐᐊᓂᖃᖅᑐᓄᑦ	
ᐃᖅᑲᓇᐃᔭᖃᑎᓕᒫᑦᑎᓐᓄᑦ.	ᐱᒃᑯᒋᔭᖃᑦᓯᐊᐸᑦᑐᒍᑦ	
ᐃᑉᐱᒍᑦᓱᓯᐊᖅᓱᑕᓗ	ᒪᒃᑯᑦᑐᓂᒃ	ᐃᓇᑉᐸᑦᓱᒋᓪᓗ	
ᐃᓱᒪᒋᔭᒥᓂᒃ	ᐅᖃᕈᓐᓇᖁᓪᓗᒋᑦ,	ᑐᙵᕕᒋᑦᓱᒋᑦ	ᐊᕐᕌᒍᖏᑦ	
ᐊᒻᒪᓗ	ᐱᕈᖅᓯᒪᓂᖏᑦ.	ᐱᒃᑯᒋᒻᒥᔭᕗᑦ	ᖃᓄᐃᙱᓯᐊᖅᑐᑦ	
ᓇᒻᒥᓂᕇᑦ	ᓄᓇᓕᓖᓪᓗ	ᐱᕈᖅᓴᐃᕙᑦᑐᑦ	ᓄᑕᖅᑲᓂᒃ	
ᐊᑕᖏᖅᑐᒥᒃ	ᐃᓅᓯᖃᕈᓐᓇᖁᓪᓗᒋᑦ.	

ᐊᕙᑎᑦᑎᓐᓂᒃ
ᐊᕙᑎᑦᑎᓐᓂᒃ	ᑐᕌᖓᔪᖅ	ᐱᒃᑯᒋᔭᖃᕐᓂᕐᒧᑦ	ᐊᒻᒪᓗ	
ᐃᑉᐱᒍᓱᓐᓂᕐᒧᑦ	ᓄᓇᒥᒃ,	ᐆᒪᔪᕐᓂᒃ,	ᐊᕙᑎᒥᓪᓗ.	

ᐃᓄᐃᑦ	ᖁᕕᐊᒋᔭᖃᕐᒪᑕ	ᐊᑯᓃᖅᑐᒥᒃ	ᑲᓲᒪᖃᑎᖃᕐᓂᕐᒥᒃ	
ᓄᓇᒥᒃ.	ᐊᒡᓚᕝᕕᕗᑦ	ᐃᓕᑕᖅᓯᓯᒪᔪᖅ	ᐱᕚᓪᓕᕈᑕᐅᓯᒪᔪᓂᒃ	
ᑕᕝᕙᓐᖓᑦ	ᑲᓲᒪᓂᕐᒥᒃ	ᓄᑕᖅᑲᓄᑦ	ᐅᓪᓗᒥᐅᔪᖅ.	
ᑐᓂᒪᓂᖃᖅᑐᒍᑦ	ᐃᑲᔪᖅᑐᐃᓂᕐᒧᑦ	ᑎᒍᒥᐊᖅᑎᓄᑦ	
ᐱᓇᓱᐊᕐᓂᐅᔪᓂᒃ	ᑲᔪᓯᑎᑦᓯᒐᓱᐊᖅᓱᑎᒃ	ᑕᒪᑦᓱᒥᖓ.	
ᐊᒡᓚᕝᕕᕗᑦᑕᐅᖅ	ᑐᓂᒪᓂᖃᕐᒥᔪᖅ	ᐊᕙᑎᒧᑦ	
ᑐᕌᖓᑦᓯᐊᖅᑐᓄᑦ	ᐱᐅᓯᐅᔪᓂᒃ.	ᐅᑉᐱᕈᓱᒃᑲᑦᑕ	
ᐱᒃᑯᒋᔭᖃᕐᓂᖅ	ᐊᕙᑎᒥᒃ	ᐅᓪᓗᒥ	ᑕᑯᑦᓴᐅᑎᑦᓯᔪᖅ	
ᐱᒃᑯᒋᔭᖃᕐᓂᐅᓂᐊᖅᑐᒥᒃ	ᓯᕗᓂᑦᑎᓐᓂ	ᑭᖑᕚᖑᔪᓄᑦ.	

ᐱᒋᐊᑐᐊᕋᑦᑕ, ᓇᓗᓇᐃᖅᓯᓚᐅᖅᑐᒍᑦ ᐃᖅᑲᓇᐃᔭᖅᑎᖃᕐ- 
ᓂᐊᕋᑦᑕᐱᖅᑯᓯᓕᖕᓂᑦ ᐊᒻᒪᓗ ᐃᓕᖅᑯᓯᓕᖕᓂᑦ  

ᐊᔾᔨᒌᙱᑦᑐᓂᒃ 
ᐱᓕᕆᖃᑎᒌᑦᑐᓂᒃ  
ᑕᒪᓐᓇᓗ ᓯᕗᓪᓕᐅᑎᒋᐊᖃᓚᐅᖅᑐᑎᒍᑦ.

2014-2015: ᓴᖅᑮᓂᖅ ᐊᓪᓚᕕᑦᑎᓐᓂᒃ

ᐊᒡᓚᕕᑦᑖᕐᓂᖅ ᓄᑖᕐᒥᒃ ᐊᖏᔪᐊᓗᒃ ᐃᓗᓕᖅᑐᔪᐊᓘᑦᒃᖢᓂᓗ 
ᐊᐅᓚᔾᔭᒋᐊᕐᓂᐅᔪᖅ. RCY−ᑯᑦ ᐊᒡᓚᕝᕕᖓᓐᓂ, 
ᓇᓗᓇᐃᖅᓯᓯᒪᔪᒍᑦ ᐅᖓᑖᓃᑦᑐᓂᒃ 200 ᐊᑯᓐᓈᕿᔪᓂᑦ 
ᐊᖏᓈᖅᓯᒪᔪᓪᓗ ᑲᒪᒋᒋᐊᓕᓐᓂᒃ ᐱᔭᕇᕆᐊᓕᑦᑎᓐᓂᒃ 
ᒪᑐᐃᓚᐅᙱᓐᓂᖓᓂ. ᐃᓚᖏᑦ ᑲᒪᒋᒋᐊᓖᑦ ᑲᓲᒪᖃᑎᒌᑦᑐᑦ. 
ᐊᓯᖏᓪᓗ ᑲᒪᒋᒋᐊᓖᒃ ᐃᒻᒥᒃᑰᖓᑦᓱᑎᒃ ᑭᓯᐊᓂ ᐊᑑᑎᒋᐊᓖᑦ 
ᐊᑕᐅᑦᑎᒃᑰᕐᓗᑎᑦ. 

ᐸᕐᓇᐃᓂᐊᕐᓗᒋᑦ ᑖᒃᑯᐊ ᐊᒥᐊᓱᓗᐃᑦ ᐃᖅᑲᓇᐃᔮᑦᓴᐃᑦ, RCY 
ᐱᓕᕆᖃᑎᒌᑦ ᐊᑐᓕᖅᓯᒪᔪᑦ ᐊᐅᓚᓂᐅᔪᒥᒃ ᐊᐅᓚᑦᓯᓂᕐᒧᑦ 
ᐊᑐᖅᑕᐅᒍᓐᓇᖅᑐᓂᒃ. ᑖᓐᓇ ᐊᖅᑯᑕᐅᓂᐊᖅᑐᖅ ᐱᕕᖃᕈᑕᐅᔪᖅ 
ᐱᓕᕆᖃᑎᒌᑦᑐᓄᑦ ᑲᔪᓯᑦᓯᐊᖅᑐᒥᒃ ᑐᓴᐅᒪᖃᑦᑕᐅᑎᓂᕐᒥᒃ 
ᐱᕙᓪᓕᐊᓂᕐᒨᖓᔪᓂᒃ ᖃᓄᐃᓕᖓᓂᐅᔪᓄᓪᓗ 
ᑎᓕᓯᐅᔾᔪᑕᐅᓯᒪᔪᓄᑦ ᑲᒪᒋᒋᐊᓕᓐᓄᑦ ᑲᔪᓰᓐᓇᖅᑐᖅ. ᑕᒪᓐᓇ 
ᐱᖃᓯᐅᑎᑦᓱᑎᒃ ᐃᖅᑲᓇᐃᔭᖅᑏᑦ ᑲᑎᒪᓂᕆᕙᑦᑕᖏᑦ, 
ᐱᕕᖃᕈᑕᐅᓯᒪᔪᖅ ᐊᓪᓚᕕᒻᒧᑦ ᐊᐅᓚᑦᓯᑦᓯᐊᕈᓐᓇᕐᓂᕐᒥᒃ 
ᑲᒪᒋᒋᐊᓕᓐᓂᒃ. ᒫᓐᓇᐅᔪᖅ ᖃᓄᐃᙱᑦᓯᐊᖅᑐᒦᑦᑐᒍᑦ 
ᒪᑐᐃᖅᓯᓂᕐᒧᑦ ᐊᓪᓚᕕᒻᒥᒃ ᓯᑏᕝᕙ 30, 2015. 

ᐱᓕᕆᐊᒃᓴᓕᐹᓘᒐᓗᐊᖅᓱᑕ ᓯᕗᓂᑦᓴᑎᓐᓂ, ᑕᒪᓐᓇ 
ᑎᑎᕋᖅᓯᒪᔪᖅ ᐊᕐᕌᒍᑕᒫᖅᓯᐅᑎᓂ ᐅᓂᒃᑳᑦᑎᓐᓂ 
ᐊᓚᒡᒐᐃᑎᑦᓯᔪᖅ ᐱᕙᓪᓕᐊᓂᕆᓪᓗᐊᑕᖅᓯᒪᔭᑦᑎᓐᓂᒃ 2014-2015 
ᐊᕐᕌᒍᖓᓂ. 

ᐃᖅᑲᓇᐃᔭᖅᑎᖃᕐᓂᖅ
ᐱᒋᐊᕐᓂᖓᓂᒃ, ᓇᓗᓇᐃᖅᓯᓯᒪᔪᒍᑦ ᐃᖅᑲᓇᐃᔭᖅᑎᖃᕐᓂᕐᒥᒃ 
ᐱᖅᑯᓯᕐᒨᖓᔪᓂᒃ ᐊᒻᒪᓗ ᐃᖅᑲᓇᐃᔭᖅᑎᒻᒪᕆᓐᓂᒃ 
ᐱᓕᕆᖃᑎᒌᑦᑐᓂᒃ ᓯᕗᓪᓕᐅᑎᓪᓗᐊᑕᖅᓱᒍ. ᐃᓕᑕᖅᓯᓯᒪᒐᑦᑕ 
ᑕᒪᑦᓱᒥᖓ ᑭᓐᖒᒪᖏᔭᐅᔪᒥᒃ ᐃᓕᕆᖃᑎᖐᑦᑐᓂ 
ᐊᑐᐃᓐᓇᐅᑎᑦᓯᒍᓐᓇᖁᓪᓗᑕ ᖃᐅᔨᒪᔪᒻᒪᕆᓐᓂᒃ ᐊᒻᒪᓗ 

ᓂᐱᒋᔭᐅᓂᒃᑯᑦ ᐱᔨᑦᓯᕋᐅᑎᑎᒍᑦ ᓄᓇᕗᒻᒥ ᓄᑕᖅᑲᓄᑦ, 
ᒪᒃᑯᑦᑐᓄᑦ ᓇᒻᒥᓂᖏᓐᓄᓪᓗ. 

ᑕᒪᓐᓇ ᐊᐅᓚᓂᐅᔪᖅ ᐱᒋᐊᓚᐅᖅᓯᒪᔭᕗᑦ ᖃᐅᔨᓴᕐᓂᒃᑯᑦ 
ᖃᓄᖅ ᖃᓯᖏᑦ ᓂᐱᒋᔭᐅᓂᕐᒧᑦ ᐊᒡᓚᕝᕕᒋᔭᐅᔪᑦ 
ᐃᖅᑲᓇᐃᔭᖅᑎᖃᕐᒪᖔᑕ ᐸᕐᓇᐅᓯᒪᒻᒪᖔᑕᓗ. ᐊᒡᓚᕝᕕᕗᑦ 
ᓯᕗᓪᓕᖅᐹᒥ ᑐᓂᔭᐅᒋᐊᓐᖓᓚᐅᖅᓯᒪᒻᒪᑕ ᑕᓪᓕᒪᓂᒃ 
ᐃᖅᑲᓇᐃᔮᓂᒃ, ᐃᓚᒋᔭᐅᔪᑦᓱᓂ ᑭᒡᒐᖅᑐᐃᔨ. ᑭᓯᐊᓂᓕ, 
ᕿᒥᕐᕈᑦᓯᐊᓕᕋᑦᑕ ᐃᖅᑲᓇᐃᔭᖅᑎᑎᓐᓂᒃ ᓇᓗᓇᐃᖅᓯᓕᔪᔪᒍᑦ 
ᐃᖅᑲᓇᐃᔭᖅᑎᖃᕆᐊᒃᑲᓐᓂᕆᐊᖃᕐᓂᑎᓐᓂᒃ 
ᑲᔪᓯᑎᑦᓯᐊᕐᓂᐊᕈᑦᑎᒍ ᑎᓕᔭᐅᔾᔪᑎᕗᑦ. ᑕᐃᒪᐃᓐᓂᖓᓄᑦ, 
ᐃᓱᓕᑉᐸᓪᓕᐊᓕᖅᑎᓪᓗᒍ ᐊᕐᕌᒍ, ᐅᓂᒃᑳᕆᐊᖅᑐᔪᒐᑦᑕ 
ᑭᓐᖒᒪᑦᓯᑦᓱᑕ ᓱᓕ ᐃᖅᑲᓇᐃᔭᖅᑐᓂᒃ ᐱᖓᓱᓂᒃ 
ᐃᑲᔪᖅᑐᕐᓂᐊᖅᑐᓂᒃ ᐃᑖᔪᓄᑦ ᐊᐅᓚᓂᐅᔪᓄᑦ, ᐃᒻᒥᒃᑯᑦ 
ᓂᐱᒋᔭᐅᓂᕐᒧᑦ ᐃᖅᑲᓇᐃᔮᓄᑦ ᐊᒻᒪᓗ ᕿᒥᕐᕈᓂᐅᔪᓄᑦ 
ᓱᑕᐃᖅᑐᓄᑦ ᐃᓅᒍᓐᓃᖅᑐᓄᓪᓗ. ᖁᕕᐊᓱᑉᐳᒍᑦ ᐃᖃᕆᐊᑦᓴᖅ 
ᐊᒡᓚᕝᕕᕗᑦ ᐊᐃᑦᑐᖅᑕᐅᓯᒪᓕᕆᐊᖓ ᑖᒃᑯᓇᓐᖓᑦ ᓄᑖᓂᒃ 
ᐃᖅᑲᓇᐃᔮᓂᒃ. 

ᐊᒥᓱᑦ ᐃᓄᐃᑦ ᐃᖅᑲᓇᐃᔮᖅᑖᕈᒪᓯᒪᔪᑦ ᐊᓪᓚᕕᒻᒥ. ᐱᓗᐊᖅᑐᒥᒃ 
ᐱᔭᐅᒍᒪᓗᐊᓐᖑᐊᖅᓯᒪᑦᓱᑎᒃ ᓯᓚᑖᓃᙶᖅᓯᒪᔪᓄᑦ ᓄᓇᕗᑦ. 
ᑎᑎᖅᑑᔭᖅᓯᒪᔪᖅ 1 ᑕᑯᑦᓴᐅᑎᑦᓯᔪᖅ ᖃᑦᓯᐅᓂᖏᓐᓂᒃ 
ᐃᓄᐃᑦ ᐃᖅᑲᓇᐃᔮᖅᑖᕋᓱᐊᖅᓯᒪᔪᑦ ᐊᑐᓂᑦ ᐃᖅᑲᓇᐃᔮᓂᒃ, 
ᑐᙵᕕᐅᑦᓱᑎᒃ ᑐᓴᖅᑕᐅᓯᒪᔪᑦ ᒥᓂᔅᑕᐅᕕᖓᓐᓂᒃ 
ᑮᓇᐅᔭᓕᕆᔨᒃᑯᑦ. 

ᐃᓕᑕᕆᔭᐅᓪᓗᑎᒃ ᐱᒻᒪᕆᐅᓂᖓ ᐱᖅᑯᓯᕐᒨᖔᔪᓂᒃ 
ᑭᒡᒐᖅᑐᐃᔪᓂᒃ ᐱᓕᕆᖃᑎᒌᑦ ᓯᕗᓪᓕᐅᔪᔪᖅ ᐊᓪᓚᕕᒻᒥ 
ᓄᖅᑲᑎᑦᓯᒃᓱᑎᒃ ᐃᖅᑲᓇᐃᔮᑦᓴᒥᒃ ᐊᐃᑉᐸᖓᓄᑦ ᓄᑕᖅᑲᓄᑦ 
ᒪᒃᑯᑦᑐᓄᓪᓗ ᓂᐱᒋᔭᐅᓂᕐᒧᑦ ᑲᒪᔨᒧᑦ ᐱᔾᔪᑕᐅᓪᓗᑎᒃ 
ᐃᓛᒃᑰᖅᑐᒥᒃ 23−ᒥ ᐃᓱᒪᒃᓴᖅᓯᐅᕈᑕᐅᔪᑦ ᐊᑖᓂ ᓄᓇᕗᒻᒥ 
ᓄᓇᑖᕐᓂᕐᒧᑦ ᐊᖏᖃᑎᒌᒍᑏᑦ.

RCY−ᑯᑦ ᐃᖅᑲᓇᐃᔭᖅᑎᖏᑦᑕ 
ᑲᑎᒪᓂᖃᑎᖃᕐᓂᖓᑦ ᓴᔅᑳᑦᓱᐊᓐᒥ 
ᐊᓪᓚᕝᕕᖓᓐᓂᒃ ᓂᐱᔭᐅᔪᑦ ᓄᑕᖅᑲᓄᑦ 
ᒪᒃᑯᑦᑐᓄᓪᓗ ᔮᓐᓄᐊᕆ 2015−ᒥ. 

ᐊᔾᔨᓕᐅᕆᓯᒪᔪᑦ ᓴᔅᑳᑦᓱᐊᓐᒥ ᐊᓪᓚᕝᕕᒃ ᓂᐱᒋᔭᐅᔪᓄᑦ ᓄᑕᖅᑲᓄᑦ ᒪᒃᑯᑦᑐᓄᓪᓗ



16 ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ 2014-2015 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ

ᐊᒡᓚᕝᕕᒃ ᐱᔪᒥᓵᕆᒃᑲᓐᓂᓕᔪᔪᖅ ᑖᑦᓱᒪᙵᑦ ᐃᖅᑲᓇᐃᔮᑦᓴᒥᒃ 
ᐱᓕᕆᖃᑎᖃᓚᐅᖅᓱᑎᒃ ᒥᓂᔅᑕᐅᕕᖓᓐᓂᒃ ᑮᓇᐅᔭᓕᕆᔨᒃᑯᑦ 
ᐃᖅᑲᓇᐃᔭᖅᑎᓕᕆᔨᒃᑯᖏᓐᓂᒃ ᑎᑎᕋᖅᑕᐅᒋᐊᒃᑲᓐᓂᖅᓱᓂ 
ᐃᖅᑲᓇᐃᔮᒥᒃ ᐱᔪᒥᓵᕆᔾᔪᑎ ᕿᒥᕐᕈᓗᑎᓪᓗ 
ᖃᓄᖅᑑᕈᑎᑦᓴᐅᔪᓂᒃ ᖃᐅᔨᒪᔭᐅᑎᓪᓗᒍ ᐃᖅᑲᓇᐃᔮᑦᓴᖅ. 
ᑐᕌᒐᕆᔭᐅᓯᒪᔪᖅ ᐱᔪᒪᔪᑦᓴᓂᒃ ᕿᓂᕆᐊᒃᑲᓂᕐᓂᕐᓂᖅ ᓄᓇᕗᒻᒥ 
ᓄᓇᑖᖃᑕᐅᓯᒪᔪᓂᒃ. ᐃᖅᑲᓇᐃᔮᑦᓴᖅ ᑕᕝᕗᖓ ᒪᑐᔪᔪᖅ 
ᐃᓱᓕᓚᐅᓐᖏᓐᓂᖓᓂ 2014-2015 ᑮᓇᐅᔭᑎᒍᑦ ᐊᕐᕌᒍᖓᓂ 
ᐱᔪᒪᔪᓪᓗ ᐊᒥᓲᓂᖅᓴᐅᓕᔪᑦᓱᑎᒃ. ᑭᓯᐊᓂᓕ ᐃᖅᑲᓇᐃᔮᑦᓴᒧᑦ 
ᐊᐅᓚᓂᐅᔪᖅ ᓱᓕ ᑕᐃᒪᐃᓕᖓᔪᒧᖅ ᒫᑦᓯ 31, 2015. 

ᐅᑉᐱᕈᓱᑦᑐᒍᑦ ᒪᕐᕉᓐᓂᒃ ᐃᓗᓕᖃᕆᐊᖓ ᐃᑲᔪᖅᓯᔪᓂᒃ 
ᑎᑭᐅᑎᓂᕐᒧᑦ ᐃᖅᑲᓇᐃᔭᖅᑎᑦᑕ ᑐᕌᒐᖏᓐᓄᑦ 2014-2015 
ᐊᕐᕌᒍᖓᓂ. ᓯᕗᓪᓕᖅ ᐊᒡᓚᕕᑦᑕ ᐊᑐᐃᓐᓇᐅᒪᓂᖓ ᑎᒍᓯᓂᕐᒧᑦ 
ᑎᒍᒥᐊᖅᑕᐅᔪᓂᒃ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑲᒪᒋᔭᐅᕙᑦᑐᓂᒃ 
ᐃᓗᓕᖃᖅᑐᓂᒃ ᐃᖅᑲᓇᐃᔭᖅᑐᓄᑦ ᐊᐅᓚᐅᔪᓂᒃ, 
ᓲᕐᓗ ᑎᑎᕋᕐᓂᖅ ᐃᖅᑲᓇᐃᔮᑦᓴᓂᒃ ᐱᔪᒥᓵᕆᒍᑎᓂᒃ 
ᐃᓄᑦᑎᑑᓕᖅᑎᕆᐊᓕᓐᓂᓪᓗ. 

ᑕᒪᓐᓇ ᑲᔪᓯᔪᔪᖅ ᐃᑲᔪᖅᑐᖅᑕᐅᑦᓱᓂ ᒥᓂᔅᑕᐅᕕᖓᓐᓄᑦ 
ᑮᓇᐅᔭᓕᕆᔨᒃᑯᑦ ᐊᒻᒪᓗ ᐃᓕᑕᕆᔭᐅᓪᓗᑎᒃ ᐊᒥᓲᓂᖏᑦ 
ᐃᖅᑲᓇᐃᔮᖅᑖᕋᓱᐊᖅᑐᓅᖓᔪᑦ ᑐᑯᖅᓯᒪᔪᑦ ᐊᐃᑦᑑᑕᐅᓯᒪᔪᑦ 
ᐃᖅᑲᓇᐃᔭᖅᑎᓴᖅᓯᐅᖅᑎᓄᑦ ᑐᑭᓯᓂᐊᖅᑎᓄᑦ. ᐊᐃᑉᐸᖓ 
ᐱᔾᔪᑕᐅᔪᖅ ᐃᑲᔪᖅᑐᖅᑕᐅᓂᕆᓯᒪᔭᕗᑦ ᒐᕙᒪᒃᑯᖏᓐᓄᑦ 
ᓄᓇᕗᑦ ᒥᓂᔅᑕᐅᕕᖓᓐᓂᒃ ᑮᓇᐅᔭᓕᕆᔩᑦ ᐊᒻᒪᓗ 
ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ. ᓲᕐᓗ, ᐱᓕᕆᖃᑎᖃᔪᔪᒍᑦ 
ᐊᑕᐅᓯᕐᒥᒃ ᐃᖅᑲᓇᐃᔭᖅᑐᓴᖅᓯᐅᖅᑎᒥᒃ ᐊᒡᓚᕕᑦᑎᓐᓂ 
ᐃᖅᑲᓇᐃᔮᖅᑖᖑᒐᓱᐊᖅᑐᓕᒫᓄᑦ. ᑕᒪᓐᓇ 
ᑲᑐᔾᔨᖃᑎᒌᓐᓂᖅ ᐃᑎᔪᒥᒃ ᑐᑭᓯᐅᒪᖃᑎᒌᒍᑕᐅᓕᔪᔪᖅ 
ᐊᓪᓚᕕᑦᑕ ᑭᓐᖒᒫᒋᔭᖏᓐᓂᒃ ᐱᕕᖃᕐᓂᐅᒋᐊᓕᓐᓂᓪᓗ 
ᐃᑲᔪᖅᓯᓂᖃᖅᓱᓂᓗ RCY ᐊᓪᓚᕕᒻᒥᒃ ᐃᓄᐃᕙᓪᓕᐊᑎᓪᓗᒋᑦ 
ᐃᖅᑲᓇᐃᔮᓂᒃ ᑭᖑᕙᐅᖅᑲᒐᑎᒃ. ᐊᓪᓚᕝᕕᕗᑦ 
ᖁᔭᓕᓂᖃᓪᓚᕆᑦᑐᖅ ᐃᑲᔪᖅᑐᖅᑕᐅᓂᕆᓯᒪᔭᒥᓂᒃ ᑖᒃᑯᓇᙵᑦ 
ᑕᒪᒃᑮᓐᓂᒃ ᑎᒥᐅᔫᓐᓂᒃ. 

ᐃᖅᑲᓇᐃᔮᖅ
ᓄᓇᕗᒻᒥ 

ᓄᓇᑖᖃᑕ- 
ᐅᓯᒪᔪᖅ

ᓄᓇᕗᒻᒥᐅᖅ ᓄᓇᕗᒻᒥᐅ- 
ᖑᙱᑦᑐᖅ

ᑲᑎᑦᓱᑎᒃ 
ᐃᖅᑲᓇᐃᔮᖅ-
ᑖᕋᓱᐊᖅᑐᑦ

ᐅᓪᓗᖅ 
ᐱᒋᐊᕐᕕᒃᓴᖅ

ᐊᐅᓚᑦᓯᔨ	ᓄᑕᖅᑲᓄᑦ	ᒪᒃᑯᑦᑐᓄᓪᓗ	
ᓂᐱᒋᔭᐅᓂᕐᒧᑦ	ᐱᔨᑦᓯᕋᐅᑎᓄᑦ 3 23 49 75 ᓅᕖᕝᕙ	24,	2014

ᐊᖓᔪᖅᑳᖅ	
ᑐᓴᐅᒪᖃᑦᑕᐅᑎᓂᕐᒨᖓᔪᓄᑦ	
ᑕᖅᑲᐅᖓᓗ	ᑐᓴᐅᒪᑎᑦᓯᓂᕐᒧᑦ

1 5 33 39 ᔮᓐᓄᐊᕆ	23,	2015

ᓄᑕᖅᑲᓄᑦ	ᒪᒃᑯᑦᑐᓄᓪᓗ	
ᓂᐱᔭᐅᓂᕐᒥᒃ	ᑲᒪᔪᑦ	−	ᒪᕐᕉᒃ	
ᒪᑐᐃᖓᔫᒃ	(ᐊᐃᑉᐸᖓ	
ᓴᖅᑭᖅᑕᐅᒃᑲᓐᓂᖅᑐᖅ	
ᐱᔾᔪᑕᐅᓪᓗᓂ	ᐃᓚᒃᑰᖅᑐᖅ	23	
ᐃᓱᑦᒪᑦᓴᖅᓯᐅᕈᑕᐅᓂᖏᑦ)

6 20 64 90
ᒫᑦᓯ	9,	2015 
(ᐊᑕᐅᓯᕐᒥᒃ	

ᐃᖅᑲᓇᐃᔭᖅᑎᑖᖅᑐᑦ)

ᖃᐅᔨᓴᖅᑎᓪᓗᐊᑕ/	
ᑐᑭᓯᓂᐊᖅᑎᓪᓗᐊᑕᖅ 1 3 22 26

ᐄᑉᐳᕉᓪ	7,	2015 
(ᐃᖅᑲᓇᐃᔭᖅᑐᓄᑦ	

ᐊᐅᓚᐅᓂᔪᖅ	ᐱᔭᕇᖅᑐᖅ	 
ᒫᑦᓯ	19,	2015).

ᓄᑕᖅᑲᓄᑦ	ᒪᒃᑯᑦᑐᓄᓪᓗ	
ᓂᐱᒋᔭᐅᓂᕐᒧᑦ	ᑲᒪᔨ	
(ᓴᖅᑭᖅᑕᐅᒃᑲᓐᓂᖅᑐᖅ	
ᐱᔾᔪᑕᐅᓪᓗᓂ	ᐃᓛᒃᑰᖅᑐᖅ	23	
ᐃᓱᒪᑦᓴᖅᓯᐅᕈᑕᐅᒋᐊᒃᑲᓐᓂᕐᓂᖓ)

10 23 103 136 ᑲᔪᓯᑉᐸᑦ

ᑎᑎᖅᑑᔭᖅᓯᒪᔪᖅ 1: ᐃᖅᑲᓇᐃᔭᖅᑎᑖᕐᓂᖅ ᐃᖅᑲᓇᐃᔮᖑᒋᐊᙵᖅᓯᒪᔪᓂᒃ ᐊᓪᓚᕕᒻᒥ2

2   ᑎᑎᖅᑑᔭᖅᓯᒪᔪᖅ 1 ᑐᓴᕋᑦᓴᖅᑕᓕᒃ ᐃᖅᑲᓇᐃᔮᖑᒋᐊᓐᖓᖅᓯᒪᔪᓄᑦ ᐃᓕᔭᐅᓯᒪᔪᓄᑦ RCY−ᑯᑦ ᐊᓪᓚᕕᖓᓐᓄᑦ. ᐊᐅᓚᔾᔭᒋᐊᕈᒫᖅᑕᕗᑦ ᐃᖅᑲᓇᐱᔮᑦᓴᐃᑦ ᐱᖓᓱᓄᑦ ᐃᖅᑲᓇᐃᔮᑦᓴᑲᓐᓂᕐᓄᑦ ᒫᑦᓯ 
2015 ᐊᕐᕌᒍᖓᓄᑦ 2015-2016. 

ᐄᑉᐳᕉᓪ 2015
 e ᐃᓄᐃᑦ ᐃᓅᕐᓯᒧᖓᔪᑦ ᐊᑐᖅᑐᖁᑎᖏᖏᑦ

ᒪᐃ 2015
 e ᓇᓪᓕᒍᓱᓐᓂᕐᒧᑦ ᐅᖁᒪᐃᓪᓕᐅᓕᕐᓂᖅ

 e ᑲᑐᔾᔨᖃᑕᐅᓪᓗᑎᒃ ᖃᐅᔨᕐᓴᓂᖅ ᓄᑕᖅᑲᑦ 
ᓄᓕᐊᕐᓂᒃᑯᑦ ᐱᓂᕐᓗᑦᑕᐅᓂᖏᓐᓂᒃ

ᔫᓂ 2015
 e ᐃᓄᐃᑦ ᐱᐅᓯᕆᓯᒪᔭᖏᑦ

 e ᐃᓄᓕᕆᐊᓄᑦ ᐱᔨᑦᓯᓂᖅ

 e ᓄᑕᖅᑲᑦ ᐱᔪᓐᓇᐅᑎᖏᑦᑕ 
ᐊᑐᖅᑕᐅᓂᖏᓐᓂᒃ ᕿᒥᕐᕈᓂᖅ

ᔪᓚᐃ 2015
 e  RCY-ᑯᑦ ᐊᑐᐊᒐᖏᑦ ᐊᐅᓚᓂᐅᔪᓄᓪᓗ ᒪ 
ᓕᒐᐃᑦ

ᐊᐅᒡᒍᓯ 2015
 e ᐃᒻᒥᒃᑯᑦ ᐊᐅᓚᒋᐊᓕᓐᓂᒃ ᑲᒪᓂᖅ

 e ᓱᓕᒃᑲᓐᓂᖅ RCY ᒪᓕᒐᕐᔪᐊᕐᒥᒃ 
ᐃᓕᓐᓂᐊᕐᓂᖅ

ᓯᑏᕝᕙ 2015
 e  ᐃᒻᒥᓃᖅᑕᐃᓕᒪᑎᑦᓯᓂᕐᒧᑦ ᐃᓕᓐᓂᐊᕐᓂᖅ

ᓅᕖᕝᕙ 2015
 e  ᓄᑕᖅᑲᑦ ᐃᓄᐃᓪᓗ ᐱᔪᓐᓇᐅᑎᖏᓐᓄᑦ 
ᐃᓚᒋᐊᖅᓯᒪᔪᓄᑦ ᐃᓕᑕᕆᔭᐅᔾᔪᑎᑖᕐᓂᖅ

 e ᑐᓴᕋᑦᓴᓕᕆᓂᕐᒨᖓᔪᓄᑦ ᐃᓕᓐᓂᐊᕐᓂᖅ

ᑎᑎᖅᑑᔭᖅᓯᒪᔪᖅ 3: ᐃᖅᑲᓇᐃᔭᖅᑏᑦ ᐃᓕᓐᓂᐊᕐᓂᖓᑦ 2015-2016

ᐃᖅᑲᓇᐃᔭᖅᑏᑦ  
ᐃᓕᓐᓂᐊᕐᓂᑦᓴᖏᑦ 2015-2016

ᐃᖅᑲᓇᐃᔭᖅᑎᖁᑎᑦᑎᓐᓂᒃ 
ᐃᑲᔪᕐᔫᒥᓂᖅ ᐱᓕᕆᑦᑎᐊᖁᓪᓗᒋᑦ
ᑭᒡᒐᖅᑐᐃᔩᑦ ᓄᑕᖅᑲᓂᒃ ᒪᒃᑯᑦᑐᓂᓪᓗ ᐊᓪᓚᕝᕕᖓᑦ ᑖᓐᓇᑐᐊᖅ 
ᑎᒥᐅᑦᓱᓂ ᓄᓇᕗᒻᒥ ᓂᐱᒋᔭᐅᓂᐊᖅᑐᖅ ᒐᕙᒪᒃᑯᓐᓄᑦ 
ᓄᑕᖅᑲᑦ ᐱᔪᓐᓇᐅᑎᖏᓐᓄᑦ ᐱᔪᒪᔭᕆᔭᖏᓐᓄᓪᓗ. ᑖᓐᓇ 
ᐊᖏᔪᐊᓗᒻᒥᒃ ᑎᒍᒥᐊᖅᑐᖅ. ᑕᐃᒪᐃᓂᖓᓄᑦ, 2014-2015−ᒥ 
ᐱᒋᐊᔪᔪᒍᑦ ᐊᕐᓇᐅᑎᖃᓕᖅᓱᑕ ᐃᓗᓕᖅᑐᔪᓂᒃ 
ᐃᖅᑲᓇᐃᔭᖅᑎᓄᑦ ᐃᓕᓐᓂᐊᕐᓂᑦᓴᓂᒃ ᐱᕈᖅᐸᓪᓕᐊᑎᒍᒪᓪᓗᒋᑦ 
ᐃᖅᑲᓇᐃᔭᖅᑎᑦᑕ ᐱᔪᓐᓇᕐᓂᖏᑦ ᖃᐅᔨᒪᓂᖏᓪᓗ. 

ᐅᑉᐱᕈᓱᒃᑲᑦᑕ ᑮᓇᐅᔭᖅᑑᑎᖃᕐᓂᒃᑯᑦ ᐃᖅᑲᓇᐃᔭᖅᑎᑎᓐᓂᒃ 
ᐃᑲᔪᖅᑐᐃᓂᒃᑯᓪᓗ ᐃᖅᑲᐃᔮᖅᑖᖅᑲᐅᖏᓐᓂ, ᐊᓪᓚᕝᕕᒃ 
ᐊᑲᐅᓈᖅᓯᒪᔪᒦᓐᓂᐊᕐᒪᑦ ᐊᑐᐃᓐᓇᐅᑎᑦᓯᓗᑎᒃ 
ᖃᐅᔨᒪᔪᒻᒪᕆᓐᓄᑦ ᐅᖃᐅᔾᔨᒋᐊᕐᓂᐅᔪᓂᒃ ᐃᑲᔪᖅᑕᐅᓗᑎᓪᓗ 
ᒪᒃᑯᑦᑐᑦ ᓄᓇᕗᒻᒥᐅᑦ ᓇᒻᒥᓂᖏᓪᓗ. 

RCY−ᑯᑦ ᐊᒡᓚᕝᕕᖓᑦ ᓇᓗᓇᐃᖅᓯᓯᒪᔪᖅ ᐅᑯᓇᓐᖓᑦ 
ᓯᕗᓪᓕᐅᑎᒋᐊᓕᓐᓂᒃ ᐃᖅᑲᓇᐃᔭᖅᑏᑦ ᐃᓕᓐᓂᐊᕆᐊᙵᓯᑉᐸᑕ: 
ᑭᒡᒐᖅᑐᐃᓂᕐᒧᑦ ᓄᑕᖅᑲᓂᒃ ᒪᒃᑯᑦᑐᓂᓪᓗ ᒪᓕᒐᕐᔪᐊᖅ, 
ᐱᖅᑯᒥᖅ ᐅᔾᔨᕆᓂᕐᒨᖓᔪᑦ ᐊᒻᒪᓗ ᐃᓄᐃᑦ ᐃᓅᓯᕐᒧᑦ 
ᐊᑐᖅᑐᖁᑎᖏᓐᓂᒃ, ᓄᑕᖅᑲᑦ ᐱᔪᓐᓇᐅᑎᖏᓐᓂᒃ 
ᐃᓕᓐᓂᐊᕐᓂᖅ ᐊᒻᒪᓗ ᐊᑑᑎᔪᓂᒃ ᐃᒻᒥᓃᑦᑕᐃᓕᑎᑦᓯᕐᒨᖓᓂᒃ 
ᐃᓕᓐᓂᐊᕐᓂᖅ. ᐃᓕᓐᓂᐊᖅᑕᐅᓂᖓ ᐊᑑᑎᔪᔪᖅ 
ᑭᒡᒐᖅᑐᐃᓂᕐᒧᑦ ᓄᑕᖅᑲᓂᒃ ᒪᒃᑯᑦᑐᓂᓪᓗ ᒪᓕᒐᕐᔪᐊᖅ 2014-
2015. ᐋᖅᑭᑦᓱᐃᓯᒪᒻᒥᔪᒍᑦ ᐊᓯᖏᓐᓂᒃ ᐃᓕᓐᓂᐊᕐᓂᐅᔪᓄᑦ 
ᐊᐅᓚᔾᔭᒋᐊᕈᑎᑦᓴᓂᒃ 2015-2016, ᐊᒥᓲᓂᖅᓴᐃᑦ 
ᐊᑑᑎᒐᔭᖅᑐᑦ ᐊᒡᓚᕝᕕᒃ ᒪᑐᐃᓚᐅᓐᖏᓐᓂᖓᓂ. 
ᑎᑎᖅᑑᔭᖅᓯᒪᔪᖅ 2 ᑕᑯᑦᓴᐅᑎᑦᓯᔪᖅ ᐃᓕᓐᓂᐊᕐᓂᐅᔪᓂᒃ 
ᐸᕐᓇᓯᒪᔭᑦᑎᓐᓂᒃ 2015-2016−ᒧᑦ.

ᐊᒻᒪᓗ, ᔮᓐᓄᐊᕆ 2015−ᒥ, ᐃᖅᑲᓇᐃᔭᖅᑏᑦ ᐃᓚᒋᔭᐅᔪᒻᒥᔪᑦ 
ᒪᕐᕉᓐᓄᑦ ᐳᓚᕋᑦᓱᑎᒃ ᐊᓯᖏᓐᓄᑦ ᓂᐱᒋᔭᐅᔪᓄᑦ 
ᐊᓪᓚᕝᕕᐅᔪᓄᑦ. ᓯᕗᓪᓕᖅ ᐅᓪᓗᓂᒃ ᐱᖓᓱᓂᒃ 
ᐋᓐᑎᐅᕆᐅᓪ ᐊᓪᓚᕝᕕᖓᓂ ᐊᕕᑦᑐᖅᓯᒪᔪᕐᔪᐊᓂ ᓂᐱᔭᐅᔪᑦ 
ᓄᑕᖅᑲᓄᑦ ᒪᒃᑯᑦᑐᓄᓪᓗ. ᐊᐃᑉᐸᖓᓂ ᐳᓛᕆᐊᖅᓱᑕ 
ᓴᔅᑳᑦᓱᐊᓐ ᐊᓪᓚᕝᕕᖓᓐᓄᑦ ᓂᐱᒋᔭᐅᔪᑦ ᓄᑕᖅᑲᓄᑦ 
ᒪᒃᑯᑦᑐᓄᓪᓗ. ᐃᖅᑲᓇᐃᔭᖅᑏᑦ ᑐᑭᓯᕚᓪᓕᕐᓂᖃᓪᓚᕆᔪᔪᑦ 
ᖃᐅᔨᒪᓂᖅᑖᖅᓱᑎᓪᓗ ᑕᒪᒃᑮᓐᓂᒃ ᐳᓛᕆᐊᖅᑕᒥᓐᓂᒃ 
ᐊᑑᑎᓕᖅᓱᑎᓪᓗ ᐃᓕᑕᒥᓐᓂᒃ ᑲᔪᓯᔪᒥᒃ ᐱᕙᓪᓕᐊᓂᖓᓄᑦ 
ᐊᓪᓚᕕᑦᑕ. ᖁᔭᓐᓇᒦᓪᓚᕆᒍᒪᔭᕗᑦ ᐋᓐᑎᐅᕆᐅᒥ 
ᐊᒻᒪᓗ ᓴᔅᑳᑦᓱᐊᓐᒥ ᓂᐱᒋᔭᐅᓂᕐᒧᑦ ᐊᓪᓚᕝᕕᐅᒧᑦ 
ᐱᕕᖃᑎᑦᓯᑦᓯᐊᕐᓂᕆᔪᔭᖏᓐᓄᑦ ᐊᒥᖅᑲᐅᑎᖃᖅᓱᑎᓪᓗ 
ᖃᐅᔨᒪᓂᒻᒪᕆᒻᒥᓐᓂᒃ ᐅᕙᑦᑎᓐᓄᑦ. 



18 ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ 2014-2015 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ

ᐃᓚᐅᑎᑦᓯᓂᖅ 
ᐱᓕᕆᖃᑎᒋᓪᓗᐊᑕᑦᑎᓐᓂᒃ
ᓄᑕᖅᑲᑦ ᒪᒃᑯᑦᑐᓪᓗ
ᑐᙵᕕᓪᓚᕆᒃ ᓄᑕᖅᑲᓄᑦ ᐱᔪᓐᓇᐅᑎ ᐱᔪᓐᓇᐅᑎᐅᕗᖅ 
ᓄᑕᖅᑲᓄᑦ ᒪᒃᑯᑦᑐᓄᓪᓗ ᓂᐱᖃᕈᓐᓇᕐᓂᖅ ᐃᓱᒪᒋᔭᖏᓐᓄᑦ 
ᐊᑦᑐᐊᓂᖃᖅᑐᓄᑦ ᐃᒻᒥᓅᖓᔪᓄᑦ. ᐃᓕᑕᕆᓪᓗᒍ ᑕᒪᓐᓇ, 
ᐊᓪᓚᕝᕕᕗᑦ ᑐᓂᒪᓂᖃᖅᑐᖅ ᐃᓚᐅᑎᑦᓯᓂᕐᒧᑦ ᓄᑕᖅᑲᓂᒃ 
ᒪᒃᑯᑦᑐᓂᓪᓗ ᐱᕙᓪᓕᐊᓂᖏᓄᑦ ᐱᓕᕆᐊᖏᓐᓄᓪᓗ. 
ᖃᐅᔨᓴᑦᓯᐊᕈᒪᒐᑦᑕ ᓄᑕᖅᑲᑦ ᒪᒃᑯᑦᑐᓪᓗ − 
ᑎᒍᒥᐊᖅᑎᓪᓗᐊᑕᕆᔭᐅᕗᑦ ᐱᒻᒪᕆᐅᓂᖅᐸᐅᑦᓱᑎᒃ − 
ᐱᕕᑦᓴᖃᑦᓯᐊᖏᓐᓇᖁᓪᓗᒋᑦ ᖃᐅᔨᒪᓕᐅᑕᐅᓗᑎᒃ 
ᐃᖅᑲᓇᐃᔮᑦᑎᓐᓄᑦ. 2014-2015 ᐃᓗᐊᓂ, ᓴᖅᑮᓯᒪᔪᒍᑦ 
ᐃᓚᐅᑎᓯᒪᑦᓱᑕᓗ ᐱᕕᑦᓴᖃᕐᒃᓂᐅᔪᓄᑦ ᐃᓚᐅᑎᑦᓯᓂᕐᒧᑦ 
ᒪᒃᑯᑦᑐᓂᒃ. 

ᓯᑏᕝᕙ 2014−ᖑᑎᓪᓗᒍ, RCY−ᑯᑦ ᐊᓪᓚᕝᕕᖓᑦ 
ᐊᐅᓚᔾᔭᐃᔪᔪᖅ ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᑎᑎᖅᑐᒐᓕᐅᑎᑎᑦᓯᑦᓱᑎᒃ ᐊᓪᓚᕕᑦᑎᓄᑦ ᑕᖅᓴᑦᓴᒥᒃ. 
ᑎᑭᐅᑎᒍᒪᑦᓱᑎᒍ ᐃᓘᓐᓇᑦᓯᐊᑎᒃ ᓄᑕᖅᑲᑦ ᒪᒃᑯᑦᑐᓪᓗ 
ᓄᓇᕗᒻᒥ, ᐱᔪᒥᓵᕆᒍᑎᖃᔪᔪᒍᑦ ᑐᓴᕋᑦᓴᓕᕆᔨᓂ ᐅᑭᐅᖅᑕᖅᑐᒥ 
ᐊᒻᒪᓗ ᑕᓚᕖᓴᒃᑯᑦ. ᑐᓴᕋᑦᓴᖃᖅᑎᑦᓯᔪᒻᒥᔪᒍᑦ ᐃᓕᓐᓂᐊᕐᕕᓐᓄᑦ 
ᕼᐊᒻᒪᓚᒃᑯᓪᓗ ᐊᓪᓚᕝᕕᖏᓐᓄᑦ. ᓵᓚᖃᕋᓱᐊᕈᑕᐅᔪᒥᑦᑕᐅᖅ 
ᐃᑭᐊᖅᑭᕕᒻᒧᑦ ᓴᖅᑭᖅᑕᐅᔪᖃᔪᒻᒥᔪᖅ ᐱᔪᒥᓵᕆᒍᑕᐅᑦᓱᓂ 
ᐃᖃᓗᓐᓂ ᑕᕐᕆᔭᕐᑯᒻᒥ. ᓵᓚᖃᕋᓱᐊᕐᓂᖅ ᐃᓱᓕᒻᒪᑦ, 
ᐊᒡᓚᕝᕕᒃ ᑎᑭᑕᐅᓯᒪᓕᔪᔪᖅ ᒥᑦᓵᓃᑦᑐᓂᑦ 70 ᑎᑎᖅᑐᒐᐃᑦ. 
ᓂᕈᐊᖅᑐᑦᓴᓂᒃ ᐋᖅᑭᑦᑕᐅᓯᒪᔪᖃᔪᔪᖅ ᑭᒡᒐᖅᑐᐃᔨᓂᒃ 
RCY ᐊᒡᓚᕝᕕᖓᓂᒃ, ᐅᑭᐅᖅᑕᖅᑐᒥ ᓄᑕᖅᑲᑦ 
ᒪᒃᑯᑦᑐᓪᓗ ᑐᓐᖓᕕᖓᓐᓂᒃ ᐊᒻᒪᓗ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᒃᑯᖏᓐᓂᒃ ᓂᕈᐊᖅᑕᐅᓕᖅᓱᑎᓪᓗ ᓵᓚᓖᑦ, 
ᑐᓴᖅᑕᐅᑎᑕᐅᔪᑦᓱᑎᒃ ᑲᓇᑕᒥ ᓄᑕᖅᑲᓄᑦ ᐅᓪᓗᕆᔭᐅᑎᓪᓗᒍ, 
ᓅᕖᕝᕙ 20, 2014.

ᑲᐃᑎ ᒪᐃ ᐊᓇᕈᐊᖅ 
ᑕᓐᕗᑦ (ᐊᕐᕌᒍᓕᒃ 
12−ᓂᒃ, ᐃᖃᓗᐃᑦ) 
ᓵᓚᖃᔪᔪᖅ 
ᑎᑎᖅᑐᒐᓕᐅᑎᔪᓂ. 
ᓵᓚᖃᖃᑕᐅᔪᔪᑦ 
ᐅᑯᐊ; ᕙᑭ ᒪᑭᑦᑐᖅ 
(ᐊᕐᕌᒍᓕᒃ 14−
ᓂᒃ ᐅᖅᓱᖅᑑᒥᒃ), 
ᔩᓇ ᑎᒪᕐ 
(ᐊᕐᕌᒍᓕᒃ 12-ᓂᒃ, 
ᐃᖃᓗᐃᑦ) ᐊᒻᒪᓗ 

ᑕᓇᔅ ᑕᖃᐅᒐᖅ ᓄᑲᖅᓯᖅ (ᐊᕐᕌᒍᓕᒃ 12−ᓂᒃ, ᐃᒡᓗᓕᒃ). 
ᐃᓘᓐᓇᑎᒃ ᓄᑕᖅᑲᑦ ᐊᒻᒪᓗ ᒪᒃᑯᒃᑐᑦ ᑎᑎᖅᑲᐅᓯᐊᔪᔪᑦ 
ᖁᔭᓐᓇᒦᖅᑕᐅᑦᓱᑎᒃ ᐃᓚᐅᑎᓐᓂᖏᓐᓄᑦ. 

ᐅᓂᒃᑳᓕᐅᕐᓇᐅᑎᓪᓗᒍ, RCY−ᑯᑦ ᐊᒡᓚᕝᕕᖓᑦ 
ᓯᕗᓪᓕᐅᔾᔨᔪᒻᒥᔪᖅ ᓇᔫᑎᓂᕐᒧᑦ ᐊᐅᓚᐅᓂᔪᓄᑦ ᑐᕌᖓᔪᓄᑦ 
ᓄᑕᖅᑲᓄᑦ ᒪᒃᑯᑦᑐᓄᓪᓗ. ᓱᓕ ᑐᕌᒐᖃᖅᓱᑕ ᓇᔫᑎᕐᓂᕐᒧᑦ 
ᐊᐅᓚᓂᐅᔪᓄᑦ ᒪᒃᑯᑦᑐᓄᑦ ᐱᕙᓪᓕᐊᓂᑦᑎᓐᓂ ᐃᓕᑕᕆᒐᑦᑎᒍ 
ᓂᐱᖏᑦ ᖃᐅᔨᒪᓕᑕᕆᒋᐊᖃᕋᑦᑎᒍ ᐃᖅᑲᓇᐃᔮᑦᑎᓐᓄᑦ. 
ᐱᖓᓱᑦ ᐊᓚᒡᒐᐃᑎᒐᑦᓴᐅᔪᑦ ᐱᖃᓯᐅᑎᔪᑦ 2014 ᒪᒃᑯᑦᑐᑦ 
ᑲᑎᒪᕕᔾᔪᐊᓕᐊᕐᓂᖓᑦ, ᓯᓚᑐᓂᐅᔪᑦ ᐊᐅᓚᔾᔭᒋᐊᕐᓂᕐᒧᑦ 
ᐊᐅᓚᑕᐅᔪᑦ ᓄᑕᖅᑲᓄᑦ ᒪᒃᑯᑦᑐᓄᓪᓗ ᐊᑦᓱᕈᕐᓇᖅᑐᓂᒃ 
ᐃᓗᓕᓕᓐᓄᑦ ᑎᒥᐅᔪᓄᑦ, ᐊᒻᒪᓗ ᐅᑭᐅᖅᑕᖅᑐᒥ ᒪᒃᑯᑦᑐᑦ 
ᑭᒡᒐᖅᑐᐃᔨᐅᓂᕐᒧᑦ ᑲᑎᒪᓂᖓᓐᓄᑦ. ᐃᓚᐅᑎᓐᓂᖅ 
ᑖᒃᑯᓇᓂ ᐊᐅᓚᓂᐅᔪᓂ ᐱᕕᖃᑦᓴᐅᑎᒋᒍᑎᒋᓯᒪᔭᕗᑦ 

ᓴᐅᒥᐊᓂᒃ ᑕᓕᖅᐱᒻᒧᑦ: 
ᓵᓚᓖᑦ ᕙᑭ ᒪᑭᑦᑐᖅ, ᔩᓇ 
ᑎᒪᕐ ᐊᒻᒪᓗ ᑕᓇᔅ ᑕᖃᐅᒐᖅ 
ᓄᑲᖅᓯᖅ. 

ᐃᓕᔪᔭᕗᑦ ᒪᒃᑯᑦᑐᓂᒃ:  
ᐃᓱᒫᓘᑕᐅᔪᑦ ᐊᑦᑐᐊᓂᖅᐹᑦ

 e ᐊᑐᐃᓐᓇᐅᓂᖏᑦ ᐱᖅᑯᓯᕐᒨᖓᔪᑦ ᐃᓕᓐᓂᐊᕋᑦᓴᐃᑦ 
ᐱᕕᑦᓴᖃᕐᓂᐅᔪᓪᓗ

 e ᐊᑐᐃᓐᓇᕐᓂᖅ ᐱᓐᖑᐊᕐᕕᒐᓚᓐᓂᒃ ᐃᖏᕐᕋᑎᑕᐅᔪᓂᓪᓗ

 e ᐅᖃᐅᓯᖃᕐᓂᖅ ᐃᒻᒥᓃᖃᑦᑕᕐᓂᖅ ᖁᑦᓯᓂᖓᓂᒃ

 e ᐱᒻᒪᕆᐅᓂᖓ ᐃᓕᓐᓂᐊᕐᓂᐅᑉ

 e  ᐊᕙᑎᒥᒃ ᓴᐳᔾᔨᓂᖅ

 e ᐊᑦᑐᐃᓂᖓ ᐊᔪᖅᓴᕐᓂᐅᑉ ᐊᒻᒪᓗ ᐊᑭᑐᔫᓂᖓ 
ᐃᓅᓇᓱᐊᕐᓂᐅᑉ ᓄᓇᕗᒻᒥ ᓇᒻᒥᓂᕇᓄᑦ

ᓵᓚᓕᒃ ᑲᐃᑎ ᒪᐃ ᐊᓇᕈᐊᖅ−ᑕᓐᕗᑦ

ᑐᓴᕋᓐᓇᕐᓂᕐᒥᒃ ᑐᕋᐃᓐᓇᖅᑐᓂᒃ ᒪᒃᑯᑦᑐᓂᒃ. ᐃᓕᑉᐹᓪᓕᔪᒻᒥᔪᒍᑦ 
ᐃᓱᒫᓘᑎᒋᔭᖏᓐᓂᒃ ᐃᒻᒥᓐᓄᑦ ᐊᑦᑐᐊᔪᓂᒃ. ᑲᑎᖃᑎᖃᔪᒻᒥᔪᒍᑦ 
ᑎᒍᒥᐊᖅᑎᓪᓗᐊᑕᔪᓂᒃ ᐱᓕᕆᐊᖃᖅᑐᓂᒃ ᓄᑕᖅᑲᓂᒃ 
ᒪᒃᑯᑦᑐᓂᓪᓗ. 

ᒐᕙᒪᒃᑯᖏᑦ ᓄᓇᕗᑦ
ᐃᓚᖏᑦ ᐱᔾᔪᑎᓪᓗᐊᑕᐅᔪᖅ RCY−ᑯᑦ ᐊᒡᓚᕝᕕᖓᓐᓄᑦ 
ᑕᕝᕙᐅᓂᖓᓄᑦ ᖃᐅᔨᓴᑦᓯᐊᕐᓂᖅ ᒐᕙᒪᒃᑯᖏᑦ ᓄᓇᕗᒻᒥ 
ᑎᑭᐅᑎᓯᒪᑦᓯᐊᕋᓗᐊᕐᒪᖔᑕ ᑭᓐᖒᒪᒋᔭᐅᔪᓄᑦ ᓄᓇᕗᒻᒥ 
ᓄᑕᖅᑲᓄᑦ ᒪᒃᑯᑦᑐᓄᓪᓗ. ᓇᓗᓇᓐᖏᑦᑐᖅ, ᑲᔪᓯᑦᓯᐊᕐᓂᕗᑦ 
ᑕᕝᕘᓇ ᑐᙵᕕᖃᕐᓂᐊᖅᑐᖅ ᐱᕙᓪᓕᐊᑎᑕᐅᓂᖏᓐᓂᒃ 
ᓴᓐᖏᔪᒥᒃ ᑲᓲᒪᖃᑎᖃᕐᓂᕐᒥᒃ ᒐᕙᒪᒃᑯᖏᓐᓂᒃ ᓄᓇᕗᑦ. 
ᐱᒻᒪᕆᐅᕗᖅ ᐱᓕᕆᐊᕗᑦ ᐃᓘᓐᓇᖏᑦ ᒐᕙᒪᒃᑯᖏᓐᓂ ᓄᓇᕗᑦ 
ᐃᖅᑲᓇᐃᔭᖅᑏᑦ ᑐᑭᓯᒪᓂᖏᑦ ᑲᒪᒋᔭᖏᓐᓂᒃ RCY−ᑯᑦ 
ᐊᓪᓚᕝᕕᖓᑦᑕ ᐊᒻᒪᓗ ᒪᓕᒐᖅᑎᒍᑦ ᑎᒍᒥᐊᖅᑕᖏᓐᓂᒃ ᐊᑖᓂ 
RCY ᒪᓕᒐᕐᔪᐊᑉ.

ᐱᕈᖅᐸᓪᓕᐊᑎᓯᓚᐅᖅᓯᒪᔭᕗᑦ ᑲᓲᒪᖃᑎᖃᕐᓂᕐᒧᑦ 
ᒐᕙᒪᒃᑯᖏᓐᓂᒃ ᓄᓇᕗᑦ ᑭᖑᕐᖓᓂ ᑭᒡᒐᖅᑐᐃᔨ 

ᐊᒡᓚᕝᕕᖃᓕᑐᐊᕐᒪᑦ. ᓯᑦᑕᕝᕙ 2014-ᖑᑎᓪᓗᒍ, 
ᐊᓪᓚᕝᕕᒃ ᐊᐅᓪᓚᑎᑦᓯᓚᐅᖅᓯᒪᔪᖅ 
ᑎᑎᖅᑲᓂᒃ ᐃᓘᓐᓇᖏᓐᓄᑦ 
ᒐᕙᒪᒃᑯᓐᓂ ᒥᓂᔅᑕᐅᕕᐅᔪᓄᑦ 
ᑎᒥᐅᔪᓄᓪᓗ. ᑎᑎᖅᑲᐃᑦ ᐱᖃᓯᐅᑎᔪᑦ 
ᓇᓗᓇᐃᔭᐃᓂᕐᒥᒃ ᐊᓪᓚᕕᑦᑎᓐᓂᒃ 
ᐊᒻᒪᓗ ᐃᑲᔪᖅᑕᐅᒍᒪᑦᓱᑕ 

ᐱᕙᓪᓕᐊᑎᑕᕗᓐᓂ ᐊᓪᓚᕕᑦᑕ 
ᐃᓗᓕᖏᑦ ᒐᕙᒪᒃᑯᖏᓐᓄᑦ 
ᓄᓇᕗᑦ ᓄᑕᖅᑲᓄᑦ ᒪᒃᑯᑦᑐᓄᓪᓗ 

ᐊᐅᓚᓂᐅᔪᓄᑦ ᐱᔨᑦᓯᕋᐅᑎᓄᓪᓗ. 

ᑖᒃᑯᐊ ᐃᓗᓕᕆᔭᐅᔪᑦ ᐱᔨᑦᓯᕈᑕᐅᓂᐊᕐᒪᑕ ᐱᒻᒪᕆᐅᓪᓗᑎᒃ 
ᑐᑭᓯᒋᐊᕈᑎᑦᓴᐅᑦᓱᑎᒃ ᐃᖅᑲᓇᐃᔭᖅᑎᖁᑎᑦᑎᓐᓄᑦ 
ᐊᑐᐃᓐᓇᐅᑎᑦᓯᓕᖅᐸᑕ ᓂᐱᒋᔭᐅᓂᕐᒧᑦ ᐱᔨᑦᓯᕋᐅᑎᓂᒃ. 

ᓱᓕᒃᑲᓐᓂᕐᓗ, 2014-2015−ᒥ ᐊᕐᕌᒍᖓᓂ ᐊᒡᓚᕝᕕᕗᑦ 
ᐱᒋᐊᖅᐸᓪᓕᐊᓕᓚᐅᖅᓯᒪᔪᖅ ᐸᕐᓇᐃᖅᓱᑎᒃ 
ᑲᑎᒪᖃᑎᖃᕐᓂᕐᒥᒃ ᒥᓂᔅᑕᐅᕕᐅᔪᓂ ᐊᖓᔪᖅᑲᐅᑎᓂᒃ ᐊᒻᒪᓗ 
ᐃᖅᑲᓇᐃᔭᖅᑎᖏᓐᓂᒃ ᒐᕙᒪᒃᑯᑦ ᓄᓇᕗᒻᒥ ᒥᓂᔅᑕᐅᕕᐅᔪᑦ. 
ᑕᒃᑯᐊ ᑲᑎᒪᓂᐅᔪᑦ ᐱᕕᖃᕐᓂᐅᓂᐊᖅᑐᑦ ᓇᓗᓇᐃᔭᐃᓂᕐᒧᑦ 
RCY ᐊᒡᓚᕝᕕᖓᓂᒃ, ᐅᖃᖃᑎᒌᒍᑎᖃᕐᓗᑎᒃ RCY ᒪᓕᒐᕐᔪᐊᕐᒥᒃ 
ᒪᓕᒐᖅᑎᒍᑦ ᐱᔭᕆᐊᓕᖏᓐᓂᒃ, ᑭᐅᓗᑎᓪᓗ ᐊᐱᖅᑯᑕᐅᔪᓂᒃ 
ᐃᓱᒫᓘᑕᐅᔪᓂᓪᓗ. ᐊᑐᕐᓂᐊᕐᒥᔭᕗᑦ ᑖᒃᑯᐊ ᑲᑎᒪᓂᐅᔪᑦ 
ᐱᕕᖃᕐᓂᐅᓗᑎᒃ ᐅᖃᐅᔾᔨᒋᐊᕐᓗᒋᑦ ᒥᓂᔅᑕᐅᕕᐅᔪᑦ 
ᐊᒡᓚᕝᕕᕗᑦ ᐱᒋᐊᕋᔭᕆᐊᖓ ᑐᓴᐅᒪᑎᑦᓯᓂᕐᒥᒃ ᑐᕌᖓᔪᒥᒃ 
ᒐᕙᒪᒃᑯᑦ ᐱᔨᑦᓯᕋᐅᑎᖏᓐᓄᑦ ᐊᐅᔭᖓᓂ 2015. 

ᑭᖑᓪᓕᖅᐹᒥ, ᐊᒡᓚᕝᕕᕗᑦ ᓇᔫᑎᔪᒻᒥᔪᖅ ᒪᓕᒐᓕᐅᕐᕕᒻᒧᑦ 
ᑲᑎᒪᔨᕋᓛᓄᑦ ᖄᖐᓐᓇᖅᑕᐅᓯᒪᔪᓄᑦ ᒐᕙᒪᒃᑯᓐᓂ 
ᐊᐅᓚᓂᐅᔪᓄᑦ ᑕᖅᑳᙵᓪᓗ ᐃᓗᓕᕆᐅᔭᔪᓄᑦ 
ᓈᓚᓐᓂᐅᔪᓄᑦ ᓯᑦᑕᕝᕙ 16 ᐊᒻᒪᓗ 17, 2014. ᑖᒃᑯᐊ 
ᓈᓚᓐᓂᐅᔪᑦ ᐃᓗᓕᖃᔪᔪᑦ ᑲᑎᒪᔨᕋᓛᑦ ᕿᒥᕐᕈᔭᖏᓐᓂᒃ 
ᑕᒻᒪᖅᓯᒪᔪᖅᓯᐅᖅᑎᕐᔪ ᑲᓇᑕᒥ 2014−ᒧᑦ ᑐᑭᓯᒋᐊᕈᑎᓄᑦ 
ᐅᓂᒃᑳᑦ ᓄᑕᖅᑲᓄᑦ ᐃᓚᒌᓐᓄᓪᓗ ᐃᔨᑦᓯᕋᐅᑎᓄᑦ ᓄᓇᕗᒻᒥ. 
ᑖᓐᓇ ᐱᕕᖃᕈᑕᐅᔪᔪᖅ ᐊᓪᓚᕕᑦᑎᓐᓄᑦ ᐊᖏᓪᓕᒋᐊᖅᓱᓂ 
ᑕᑯᓐᓇᕐᓂᕗᑦ ᐃᓱᒫᓘᑕᐅᔪᓄᑦ ᐅᖃᐅᓯᐅᔪᓄᑦ ᐅᓂᒃᑳᓂ. 
ᐃᓕᑉᐹᓪᓕᕈᑎᒋᔪᒻᔭᕗᑦ ᒥᓂᔅᑕᐅᕕᐅᔪᒧᑦ ᐃᓚᒌᓐᓄᑦ 
ᐱᔨᑦᕋᐅᑎᓄᑦ ᐸᕐᓇᐅᑎᓂᒃ ᐊᐅᓚᔾᔭᒋᐊᕈᑎᖃᕐᓂᕐᒧᑦ 
ᐊᒥᐊᓱᐊᓗᓐᓂᒃ ᑲᔪᓯᓯᒪᙱᑦᑐᓂᒃ ᐃᓱᒪᓕᐅᕈᑕᐅᓯᒪᔪᓂᒃ 
2011−ᒥ ᐊᒻᒪᓗ 2014−ᒥ ᑕᒻᒪᖅᓯᒪᔪᖅᓯᐅᖅᑎᖅᔪᐊᑉ 
ᑲᓇᑕᒥ ᐅᓂᒃᑳᖏᓐᓂ. RCY−ᑯᑦ 2015-2018 ᐱᓇᓱᐊᕐᓂᕐᒧᑦ 
ᐸᕐᓇᐅᑎᖏᑦ ᓇᓗᓇᐃᖅᓯᓯᒪᔪᑦ ᖃᐅᔨᓴᕐᓂᖏᓐᓂᒃ DFS 
ᐱᕙᓪᓕᐊᓂᖏᓐᓂᒃ ᑖᒃᑯᓄᖓ ᐅᓂᒃᑳᓄᑦ ᓯᕗᓪᓕᐅᑎᔭᐅᒋᐊᖏᑦ. 

ᑲᓇᑕᒥ ᑲᑎᒪᔩᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ 
ᓂᐱᒋᔭᐅᔪᓄᑦ (CCCYA)
ᓇᐅᑐᐃᓐᓇᖅ ᓄᑖᖑᔪᖅ ᑎᒥᐅᔪᖅ ᐱᕚᓪᓕᕈᓐᓇᖅᑐᖅ 
ᐃᑲᔪᖅᑐᖅᑕᐅᓂᕐᒥᒃ ᐊᒻᒪᓗ ᖃᐅᔨᒪᓂᕐᒥᒃ ᑕᐃᒪᐃᑦᑐᒐᓚᓐᓂᒃ 
ᑎᒥᐅᔪᓂᒃ − ᑎᒥᐅᔪᑦ ᐃᓚᐅᑎᓐᓂᖃᕇᖅᑐᑦ ᐱᓕᕆᐊᖑᔪᑦ 
ᒫᓐᓇᐅᔪᖅ ᐊᕐᕌᒍᕋᓴᓐᓂᒃ ᐱᓕᒻᒪᑦᓯᒪᒻᒪᑕ ᖃᐅᔨᒪᓂᖃᖅᓱᑎᓪᓗ 
ᐊᒥᖅᑲᐅᑎᑦᓴᓂᒃ. ᑕᒪᓐᓇ ᐃᓕᑕᕆᑦᓱᒍ, RCY−ᑯᑦ ᐊᓪᓚᕝᕕᖓᑦ 
ᑐᑭᓯᒋᐊᖅᓯᒪᔪᖅ ᑲᓇᑕᒥ ᑲᑎᒪᔨᓄᑦ ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᓂᐱᐅᔪᓄᑦ (CCCYA) 2014-2015−ᖑᑎᓪᓗᒍ. ᑲᑎᒪᔩᑦ 
ᑲᑎᔾᔨᖃᑕᐅᔪᑦ ᐊᕕᑦᑐᖅᓯᒪᔪᕐᔪᐊᕐᓂ ᐊᕕᑦᑐᖅᓯᒪᔪᓂᓗ 
ᓂᐱᐅᔪᓄᑦ ᒪᓕᒐᖅᑎᒍᑦ ᑎᓕᔭᐅᓯᒪᔪᑦ ᐃᑲᔪᖅᑐᐃᖁᔭᐅᑦᓱᑎᒃ 
ᓄᑕᖅᑲᓄᑦ ᐱᔪᓐᓇᐅᑎᓂᒃ. RCY−ᑯᑦ ᐊᓪᓚᕝᕕᖓᑦ 
ᐃᓚᒋᔭᐅᔾᔪᑎᒥᒃ ᐃᓂᑖᔪᔪᑦ ᑲᑎᒪᔨᓄᑦ ᓯᑏᕝᕙ 2014−ᖑᑎᓪᓗᒍ.

ᒫᓐᓇᒧᓄᑦ ᐃᓚᒋᔭᐅᓂᕗᑦ ᑲᑎᒪᔨᓄᑦ ᐊᑑᑎᖃᓪᓚᕆᑦᓯᒪᔪᖅ − 
ᐱᓗᐊᖅᑐᒥᒃ ᐱᒋᐊᖅᐸᓪᓕᐊᕋᑖᖅᑎᓪᓗᒍ ᐊᓪᓚᕝᕕᕗᑦ. ᑕᐃᑲᓂ, 
ᑲᓇᑕᒥ ᑲᑐᔾᔨᖃᑎᕗᑦ ᑲᑦᓱᖓᐃᑦᓱᑎᒃ ᐊᒥᖅᑲᐅᑎᖃᖅᓯᒪᔪᑦ 

ᐃᓕᔪᔭᕗᑦ ᒪᒃᑯᑦᑐᓂᒃ:  
ᐃᓱᒫᓘᑕᐅᔪᑦ ᐊᑦᑐᐊᓂᖅᐹᑦ

 e ᐊᑐᐃᓐᓇᐅᓂᖏᑦ ᐱᖅᑯᓯᕐᒨᖓᔪᑦ ᐃᓕᓐᓂᐊᕋᑦᓴᐃᑦ 
ᐱᕕᑦᓴᖃᕐᓂᐅᔪᓪᓗ

 e ᐊᑐᐃᓐᓇᕐᓂᖅ ᐱᓐᖑᐊᕐᕕᒐᓚᓐᓂᒃ ᐃᖏᕐᕋᑎᑕᐅᔪᓂᓪᓗ

 e ᐅᖃᐅᓯᖃᕐᓂᖅ ᐃᒻᒥᓃᖃᑦᑕᕐᓂᖅ ᖁᑦᓯᓂᖓᓂᒃ

 e ᐱᒻᒪᕆᐅᓂᖓ ᐃᓕᓐᓂᐊᕐᓂᐅᑉ

 e  ᐊᕙᑎᒥᒃ ᓴᐳᔾᔨᓂᖅ

 e ᐊᑦᑐᐃᓂᖓ ᐊᔪᖅᓴᕐᓂᐅᑉ ᐊᒻᒪᓗ ᐊᑭᑐᔫᓂᖓ 
ᐃᓅᓇᓱᐊᕐᓂᐅᑉ ᓄᓇᕗᒻᒥ ᓇᒻᒥᓂᕇᓄᑦ



20 ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ 2014-2015 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ

ᐃᑲᔪᖅᓯᒍᑎᑦᓴᓂᒃ ᐅᖃᐅᔾᔨᒋᐊᕐᓂᐅᔪᓂᓪᓗ ᑭᐅᕙᑦᓱᑎᓪᓗ 
ᐃᖅᑲᓇᐃᔭᖅᑎᑦᑕ ᐊᐱᖅᑯᑎᖏᓐᓂᒃ ᐊᒥᐊᓱᖅᑎᖅᓱᑎᒃ. 

ᐱᔪᒪᔭᕆᓗᐊᖅᑕᕗᓪᓕ ᑐᑭᓯᐅᒪᖃᑎᒌᓐᓂᒃᑯᑦ ᐊᑎᓕᐅᖅᓯᒪᔭᕗᑦ 
ᐊᓯᖏᓪᓗ CCCYA−ᑯᓐᓄᑦ ᐃᓚᒋᐅᔪᑦ ᒫᑦᓯ 2015-ᖑᑎᓪᓗᒍ. 
ᑐᑭᓯᐅᒪᖃᑎᒌᒍᑕᐅᔪᖅ ᖃᐅᔨᓴᑦᓯᐊᕈᑕᐅᓂᐊᖅᑐᖅ ᓄᑕᖅᑲᑦ 
ᓇᒻᒥᓂᖏᓪᓗ ᓂᐱᔭᐅᕐᓂᕐᒧᑦ ᐱᔨᑦᓯᖅᑕᐅᑦᓯᐊᕋᓗᐊᕐᒪᖔᑕ 
ᓄᑦᑎᓕᕋᐃᑉᐸᑕ ᐊᑯᕐᖓᓐᓂ ᐊᕕᑦᑐᖅᓯᒪᔪᕐᔪᐊᑦ ᐊᕕᑦᑐᖅᓯᒪᔪᓪᓗ. 
ᐃᖏᕐᕋᑦᓯᐊᖅᑐᒥᒃ ᐅᓚᕕᑲᐅᓂᐊᖃᙱᑦᑐᒥᒃ ᓂᐱᔭᐅᓂᕐᒧᑦ 
ᐱᔨᑦᓯᕋᐅᑏᑦ ᐱᓗᐊᖅᑐᒥᒃ ᐱᒻᒪᕆᐅᔪᑦ ᓄᑕᖅᑕᓄᑦ ᒪᒃᑯᑦᑐᓄᓪᓗ 
ᓄᓇᕗᒻᒥᐅᓄᑦ ᐊᐅᓪᓚᖅᑎᑕᐅᒐᔪᑉᐸᑦᑐᓄᑦ ᓄᓇᕗᑦ ᓯᓚᑖᓄᑦ 
ᐸᐸᑕᐅᒋᐊᖃᕐᓂᖅ ᐱᔾᔪᑕᐅᓪᓗᓂ. ᖁᕕᐊᓱᑉᐳᒍᑦ ᐊᕕᑦᑐᖅᓯᒪᔪᑦ 
ᑲᓇᑕᓕᒫᒥ ᐃᑲᔪᖅᑐᐃᒍᒻᒪᑕ ᓄᑕᖅᑲᓂᒃ ᒪᒃᑯᑦᑐᓂᓗ ᓇᑭᓕᒫᖅ 
ᑲᓇᑕᒥ. 

ᖁᕕᐊᓱᒻᒪᕆᒃᑭᕗᒍᑦ ᐱᒋᐊᖅᓯᒪᓕᕋᑦᑕ ᐱᓕᕆᖃᑎᖃᕐᓂᕐᒥᒃ 
ᑲᑎᒪᔨᓂᒃ ᐃᓱᒫᓘᑕᐅᖃᑎᒌᑦᑐᓄᑦ ᑲᓇᑕᒥ 
ᐅᔾᔨᕆᔭᐅᒋᐊᓕᓐᓄᑦ. 2014-2015−ᒥ, ᐱᒋᐊᖅᐸᓪᓕᐊᓯᔪᔪᒍᑦ 
ᐱᓕᕆᖃᑎᖃᕐᓂᒥᑦᒃ ᑲᑎᒪᔨᓂᒃ ᑭᒡᒐᖅᑐᐃᔨᖃᓗᐊᕐᓂᖏᓐᓄᑦ 
ᓄᓇᖃᖅᑳᖅᓯᒪᔪᑦ ᓄᑕᖅᑲᑦ ᐸᐸᑕᐅᔪᑦ. ᐊᐅᒡᒍᓯ ᓅᕙᐃᕝᕙᒥᓗ 
2014−ᒥ, CCCYA−ᑯᑦ ᑎᓕᐅᕆᔪᔪᑦ ᒐᕙᒪᑐᖃᒃᑯᓐᓂᒃ, 
ᐊᕕᑦᑐᖅᓯᒪᔪᕐᔪᐊᓂᒃ ᐊᕕᑦᑐᖅᓯᒪᔪᓂᓗ ᒐᕙᓚᓂᒃ 
ᐊᐅᓚᔾᔭᒋᐊᕈᑎᖃᑦᓴᐅᑎᒋᖁᑦᓱᒋᑦ ᐃᓄᐃᓴᓪᓕᒋᐊᕐᓗᒋᑦ 
ᓄᓇᖃᖅᑳᖅᓯᒪᔪᑦ ᐸᐸᑕᐅᔪᑦ ᑲᓇᑕᓕᒫᒥ. 

CCCYA−ᑯᑦ ᐅᑯᓇᓐᖓᑦ ᐅᖃᐅᓯᖃᔪᔪᑦ: 

 e ᑲᓇᑕᒥ ᐊᐅᓚᔾᔭᒋᐊᕈᑎᑦᓴᒥᒃ ᖃᐅᔨᓴᕐᓗᒋᑦ 
ᐅᓂᒃᑳᓕᐅᕈᑎᒋᓗᒋᒡᓗ ᓄᑕᖅᑲᐃᑦ 
ᖃᓄᐃᓐᓂᖏᓐᓅᖓᔪᑦ, ᐃᓕᓐᓂᐊᕐᓂᖏᓄᑦ ᐊᒻᒪᓗ 
ᐋᓐᐊᓂᖅᑐᓕᕆᓂᕐᒨᖓᔪᑦ ᓄᓇᖃᖅᑳᖅᓯᒪᔪᓄᑦ 
ᓄᑕᖅᑲᓄᑦ ᒪᒃᑯᑦᑐᓄᓪᓗ

 e ᓴᖅᑭᖅᑕᐅᓂᖏᑦ ᑲᓇᑕᒥ ᓄᓇᖃᖅᑳᖅᓯᒪᔪᑦ ᓄᑕᖅᑲᑦ 
ᒪᒃᑯᑦᑐᓪᓗ ᐃᓚᐅᑎᓐᓂᖏᓐᓄᑦ ᐊᐅᓚᔾᔭᒋᐊᕈᑏᑦ, 
ᐃᓕᓐᓂᐊᕈᑕᐅᑦᓱᑎᒃ ᓄᑕᖅᑲᑦ ᒪᒃᑯᑦᑐᓪᓗ 

ᐱᔪᓐᓇᐅᑎᖏᑦ, ᓯᕗᓕᕐᓂᖏᑦ, ᓂᐱᔨᖏᑦ ᐊᒻᒪᓗ 
ᓄᓇᓕᓐᓄᑦ ᐃᓚᐅᑎᓐᓂᖏᑦ

 e ᓴᖅᑭᖅᑕᐅᓂᖓ ᑲᒪᑎᓂᕐᔪᐅᒐᔭᖅᑑᑉ ᒐᕙᒪᑐᖃᒃᑯᓐᓄᑦ/
ᐊᕕᑦᑐᖅᓯᒪᔪᕐᔪᐊᕐᓄᑦ / ᐊᕕᑦᑐᖅᓯᒪᔪᓂᓗ ᒥᓂᔅᑕᐃᑦ 
ᓄᓇᖃᖅᑳᖅᓯᒪᔪᓪᓗ ᓯᕗᓕᖅᑏᑦ ᐊᒻᒪᓗ ᓄᑕᖅᑲᑦ 
ᒪᒃᑯᑦᑐᓪᓗ ᑲᑎᒪᒋᐊᖅᓯᒪᔪᑦ.

 e ᓴᖅᑭᖅᑕᐅᓂᖓ ᐃᒻᒥᒃᑰᖓᔪᖅ ᑲᓇᑕᒥ ᓄᑕᖅᑲᓄᑦ 
ᑲᒥᓯᓇ ᐊᑦᓱᕉᑕᐅᓗᓂ ᓄᓇᖃᖅᑳᖅᓯᒪᔪᑦ ᓄᑕᖅᑲᑦ 
ᒪᒃᑯᑦᑐᓪᓗ

RCY ᐊᒡᓚᕝᕕᖓ ᐅᖃᐅᓯᖃᕈᒪᕗᖅ ᖁᔭᓕᓪᓚᕆᓐᓂᑦᑎᓐᓂᒃ 
ᑲᑎᒪᔨᓄᑦ ᐊᓪᓚᕝᕕᖏᓐᓄᓪᓗ. ᐃᑲᔪᖅᓯᓂᖏᑦ 
ᐊᓚᒡᒐᐃᑦᑐᒥᒃ ᐃᑲᔪᖅᓯᓂᖃᖅᓯᒪᔪᑦ ᐊᒡᓚᕕᑦᑕ 
ᐱᕈᖅᐸᓪᓕᐊᓂᖓᓂᒃ ᐱᕙᓪᓕᐊᓂᖓᓂᓪᓗ 2014−2015. 
ᐅᖃᐅᔾᔨᒋᐊᖃᑦᑕᖅᓯᒪᓂᖏᑦ ᓂᕆᐅᒋᔭᐅᔪᓪᓗ ᐃᑲᔪᕐᓂᕐᒧᑦ 
ᐱᓕᕆᖃᑎᒌᖁᑎᑦᑎᓐᓂᒃ ᖁᓚᕐᓂᖃᓐᖏᓪᓗᑎᒃ ᑲᔪᓯᓂᖓᓐᓂᒃ 
ᒪᑐᐃᖅᐸᓪᓕᐊᓂᖓᓄᑦ ᐊᓪᓚᕕᑦᑕ ᓯᑏᕝᕙ 30, 2015. 
ᐊᒡᓚᕝᕕᕗᑦ ᓂᕆᐅᓐᓂᖃᑦᓯᐊᕐᒥᔪᖅ ᐱᓕᕆᖃᑎᖃᕐᓂᒥᒃ 
ᑲᑎᒪᔨᓂᒃ ᐊᕐᕌᒍᓂ ᐊᒡᒋᖅᑐᓂᒃ. 

ᐊᐅᓚᓂᓪᓗᐊᑕᐃᑦ
RCY−ᑯᑦ ᐊᓪᓚᕝᕕᖓᑦ ᖃᑦᓯᒐᓛᓂᒃ ᐊᐅᓚᓂᓪᓗᐊᑕᕐᓂᒃ 
ᐱᒋᐊᔪᔪᑦ 2014-2015 ᐊᕐᕌᒍᖓᓂ. ᐊᑐᓂᑦ ᑖᒃᑯᐊ 
ᐊᐅᓚᓂᐅᔪᑦ ᐊᑑᑎᖃᖅᑐᑦ ᐊᓪᓚᕕᑦᑕ ᐱᔨᑦᓯᕋᐅᑎᓪᓗᐊᑕᕐᓂᒃ 
ᑲᔪᓯᑎᑦᓯᑦᓯᐊᕐᓂᖓᓐᓄᑦ.

ᐊᐅᓚᓂᕐᒧᑦ ᐊᑐᐊᒐᖅ ᐊᐅᓚᓂᐅᔪᓄᓪᓗ 
ᒪᓕᒐᖅ
ᐊᑐᐊᒐᖅ ᐊᒻᒪᓗ ᐊᐅᓚᓂᐅᔪᓄᑦ ᒪᓕᒐᖅ ᐊᑑᑎᖃᓪᓚᕆᑦᑐᖅ 
ᓇᐅᑐᐃᓐᓇᕐᒧᑦ ᐃᖏᕐᕋᑦᓯᐊᖅᑐᒧᑦ ᑲᔪᓯᓂᖃᑦᓯᐊᖅᑐᒧᓪᓗ 
ᑎᒥᐅᔪᒧᑦ. ᑕᐃᒪᐃᒻᒪᑦ ᒪᓕᒐᐃᑦ ᐱᕕᖃᕈᑕᐅᔪᑦ 
ᑎᒥᐅᔪᒧᑦ ᑲᓲᒪᑎᑦᓱᒍ ᐱᓕᕆᐊᑦᓴᓂ ᓂᕆᐅᒋᔭᐅᔪᓪᓗ 
ᖃᐅᑕᒫᑦ ᐊᐅᓚᓂᖏᓐᓄᑦ. ᐊᓪᓚᕕᑦᑖᖅᑲᐅᖑᓪᓗᓂ, 
ᓯᕗᓪᓕᐅᔾᔨᓯᒪᔪᖅ ᓴᖅᑭᓂᕐᒧᑦ ᒪᓕᒐᕐᒥᒃ. ᖃᐅᔨᒪᑦᓯᐊᖅᑐᒍᑦ 
ᐊᑑᑎᖃᕐᓂᖓᓂᒃ ᓴᖅᑭᓂᐅᑉ ᑐᑭᓯᓇᑦᓯᐊᖅᑐᓂᒃ ᐊᐅᓚᐅᔪᓂᒃ 
ᐱᔨᑦᕋᐅᑎᓪᓗᑕᑦᑎᓐᓄᑦ. ᖃᐅᔨᒪᒻᒥᔪᒍᑦ ᑕᐃᒪᐃᑦᑐᖅ ᒪᓕᒐᖅ 
ᐱᒻᒪᕆᐅᓗᓂ ᐊᑐᖅᑕᐅᒍᓐᓇᕐᓂᐊᕆᐊᖓ ᐋᖅᑭᓱᖅᑕᐅᑎᓪᓗᒋᑦ 
ᓂᕆᐅᒋᔭᐅᔪᑦ ᒪᑐᐃᓕᕈᑦᑕ. 

2014-2015−ᖑᑎᓪᓗᒍ, ᐃᖅᑲᓇᐃᔭᖅᑎᖁᑎᕗᑦ 
ᖃᐅᔨᓴᕐᓂᖃᒻᒪᕆᔪᒧᑦ ᐊᓪᓚᕕᒻᒧᑦ ᐊᐅᓚᓂᔪᒧᑦ ᐊᑐᐊᒐᕐᒥᒃ 
ᐊᐅᓚᓂᐅᔪᓄᓪᓗ ᒪᓕᒐᕐᓂᒃ. ᕿᒥᕐᕈᔪᔭᕗᑦ ᑭᒡᒐᖅᑐᐃᓂᕐᒧᑦ 
ᓄᑕᖅᑲᓂᒃ ᒪᒃᑯᑦᑐᓂᓪᓗ ᒪᓕᒐᕐᔪᐊᖅ ᕿᒥᕐᕈᑦᓱᑕᓗ ᐊᑐᐊᒐᕐᒥᒃ 
ᐊᐅᓚᓂᐅᔪᓄᓪᓗ ᒪᓕᒐᕐᓂᒃ ᐊᑐᐃᓐᓇᐅᑎᑕᐅᔪᓂᒃ ᐊᓯᑦᑎᓐᓄᑦ 
ᓂᐱᒋᔭᐅᔪᓄᑦ ᐊᓪᓚᕝᕕᐅᔪᓄᑦ ᑲᓇᑕᓕᒫᒥ. 

CCCYA ᑲᒪᒋᓲᖏᑦ
CCCYA−ᑯᑦ ᑲᑐᔾᔨᖃᑕᐅᔪᑦ ᓄᑕᖅᑲᓄᑦ  
ᓂᐱᒋᔭᐅᔪᓄᑦ ᑎᓕᔭᐅᓯᒪᔪᓄᑦ ᐃᑲᔪᖅᑐᐃᖁᔭ-
ᐅᓪᓗᑎᒃ ᐱᔪᓐᓇᐅᑎᖏᓐᓄᑦ ᓄᑕᖅᑲᑦ ᒪᒃᑯᒃᑐᓪᓗ 
ᖃᐅᔨᒪᔭᐅᑎᑦᓯᓗᑎᒃ ᓂᐱᖏᓐᓂᒃ. ᑲᑎᒪᔨᑎᒍᑦ, 
ᓂᐱᒋᔭᐅᔪᑦ ᓇᓗᓇᐃᖅᓯᓲᑦ ᐃᓱᒫᓘᒋᔭᐅᖃᑎᒌᑦᑐᓂᒃ, 
ᐱᓕᕆᖃᑎᒌᓲᖑᑦᓱᑎᓪᓗ ᐱᕙᓪᓕᐊᑎᑦᓯᑦᓱᑎᒃ 
ᖃᓄᖅ ᑲᒪᒋᐊᕈᓐᓇᕐᒪᖔᕐᒥᒃ ᐃᓱᒫᓘᑕᐅᔪᓂᒃ 
ᑲᓇᑕᒥ, ᓇᔫᑎᓐᖏᑉᐸᑦ ᑲᓇᑕᒥ ᓄᑕᖅᑲᓄᑦ ᑲᒥᓯᓇ.



2014-2015 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ 21

ᑭᓯᐊᓂᓕ, ᒪᓕᒐᕗᑦ ᐱᓯᒪᒐᓗᐊᖅᑎᓪᓗᒋᑦ 
ᐃᖅᑲᓇᐃᔮᕆᓯᒪᔭᖏᓐᓂᒃ ᐊᓯᑦᑕ ᓂᐱᔭᐅᔪᓄᑦ ᐊᒡᓚᕝᕕᓐᓄᑦ, 
ᒪᓕᒐᐃᑦ ᐱᕙᓪᓕᐊᑎᑕᕗᑦ ᐊᔾᔨᐅᓐᖏᑦᑐᑦ ᑐᕌᖓᑦᓱᑎᒃ 
ᑭᙴᒪᒋᔭᑦᑐᓐᓄᑦ ᐊᕙᑎᒧᓪᓗ. ᐃᓚᖓᑦ ᒪᓕᒐᕐᓃᑦᑐᖅ 
ᐊᔾᔨᐅᓐᖏᑦᑑᖃᑕᐅᔪᖅ ᖃᓄᖅ ᑐᑭᓯᒋᐊᓕᐅᒥᔮᕐᓲᖑᓂᖏᑦ 
ᐃᓄᐃᑦ ᐃᓅᓯᕐᒨᖓᔪᓄᑦ ᐊᑐᖅᑐᕿᑎᖏᓐᓄᑦ. ᒪᓕᒐᐃᑦ 
ᑲᓲᒪᓂᐃᓐᓇᖅᑐᖅ ᐊᐅᓚᓂᐅᔪᓄᑦ ᐊᑦᑐᐊᓂᖃᖅᑐᓄᑦ ᐃᓄᐃᑦ 
ᐃᓅᓯᕐᒨᖓᔪᓄᑦ ᐊᑐᖅᑐᖁᑎᖏᓐᓄᑦ. ᑐᑭᓯᓇᖅᑎᑦᓯᓕᕐᒥᑦᓱᑎᒃ 
ᖃᓄᖅ ᐊᐅᓚᔾᔭᒋᐊᕐᓂᐅᔪᑦ ᐊᑦᑐᐊᓂᖃᕐᓂᐊᕐᒪᖔᑕ 
ᐃᑲᔪᖅᓯᓗᑎᓪᓗ ᐊᑐᖅᑐᖁᑎᒋᔭᐅᔪᒥᒃ. ᓲᕐᓗ ᒪᓕᒐᐃᑦ 
ᑎᑎᕋᖅᓯᒪᔪᖓ ᐊᓪᓚᕕᒻᒥ ᐃᓄᓕᕆᐊᑦᓴᓄᑦ ᐊᐅᓚᓂᐅᔪᒧᑦ 
ᐅᖃᖅᓯᒪᒧᖅ ᐃᓄᒃ ᑐᕝᕕᒋᖅᑳᖅᑕᖓ ᐊᓪᓚᕕᒻᒥ 
ᐱᕕᖃᕈᑕᐅᒻᒪᑦ ᐃᖅᑲᓇᐃᔭᖅᑎᓄᑦ ᐱᔭᕆᐅᖅᓴᕈᑕᐅᓗᓂ 
ᑐᓐᖓᓇᕐᓂᖅᒥᒃ: ᑲᔪᓯᑎᑦᓯᓂᖅ ᐅᒪᓂᑦᓯᐊᕙᒻᒥᒃ ᒪᑐᐃᖔᕐᓂᒃᑯᑦ, 
ᑐᓐᖓᓇᕐᓂᒃᑯᑦ ᐃᓚᐅᑎᑦᓯᓂᒃᑯᓪᓗ. ᖃᐅᔨᒪᓕᑕᐃᑦ ᖃᓄᖅ 
ᐃᓄᓐᓂᒃ ᑐᙵᓱᑦᑎᑦᓯᕕᑦᓴᐅᒻᒪᖔᖅ, ᑭᐅᕕᑦᓴᐅᒻᒪᖔᖅ 
ᑭᖑᕙᐅᖅᑲᖏᑦᑐᒥᒃ, ᑐᑭᓯᒋᐊᕐᓂᕐᓪᓗ ᐃᓄᓐᓂᒃ 
ᐃᑲᔪᖅᓯᓂᖃᖅᑐᑦ ᑖᑦᓱᒪᙵᑦ ᐊᑐᖅᑐᖁᑎᒋᔭᐅᔪᒥᒃ. 

ᐃᓗᓕᕆᔭᐅᒻᒥᔪᖅ ᒪᓕᒐᕐᓄᑦ ᖃᓄᖅ ᑲᓲᒪᓂᖃᕐᒪᖔᖅ 
ᐊᒡᓚᕝᕕᐅᑉ ᐊᐅᓚᓂᖏᓐᓄᑦ ᐊᑐᐊᕐᓄᓪᓗ ᑐᕋᐃᓐᓇᖅᑐᒃ 
ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ ᒪᓕᒐᕐᔪᐊᑉ. ᒪᓕᒐᐃᑦ 
ᐃᑲᔪᓲᑦ ᐃᖅᑲᓇᐃᔭᖅᑎᓂᒃ ᓴᓐᖏᓂᐅᔪᑦ ᑲᒪᒋᒋᐊᓖᓪᓗ 
ᓇᓗᓇᐃᔭᖅᓯᒪᔪᑦ ᒪᓕᒐᕐᔪᐊᕐᒥ ᐊᐅᓚᔾᔭᒋᐊᕈᑎᒋᓕᕐᓗᒋᓪᓗ 
ᐃᑲᔪᖅᓯᓂᐊᖅᑎᓪᓗᒋᑦ ᓄᑕᖅᑲᓂᒃ ᒪᒃᑯᑦᑐᓂᓪᓗ. ᒪᓕᒐᐃᑦ 
ᐃᖅᑲᐃᑎᑦᓯᒋᐊᖏᓐᓇᖅᑐᑦ ᐃᖅᑲᓇᐃᔭᖅᑎᓂᒃ RCY 
ᒪᓕᒐᕐᔪᐊᕐᒥᒃ ᐊᑦᑐᐊᓂᖃᖅᑎᓪᓗᒋᑦ ᐃᓗᓕᖏᓐᓂᒃ ᒪᓕᒐᕐᔪᐊᑉ. 

ᑐᕌᒐᐅᔪᖅ ᒪᓕᒐᕐᒧᑦ ᐃᑲᔫᑕᐅᓂᐊᕐᓗᓂ ᐃᖅᑲᓇᐃᔭᖅᑎᓂᒃ 
ᐃᖅᑲᓇᐃᔮᖏᓐᓄᑦ ᓴᖅᑭᖅᑐᖃᓐᖏᓪᓗᓂ ᐊᐳᖅᑕᕐᕕᑦᓴᓂᒃ 
ᐃᓄᓕᕆᐊᖑᔪᓄᑦ ᖃᓄᐃᓕᓯᒪᔪᓄᑦ ᐊᒡᓚᕕᑦᑐᓐᓄᑦ. 
ᑖᒃᑯᐊ ᒪᓕᖓᐃᑦ ᐃᑲᔪᕐᒥᔪᑦ ᐃᖅᑲᓇᐃᔭᖅᑎᓂᒃ 
ᑐᑭᓯᑎᓪᓗᒋᑦ ᐊᔾᔨᒌᓐᖏᑦᑐᓂᖏᓐᓂᒃ ᑲᒪᔭᒋᔭᐅᔪᑦ ᑭᓯᐊᓂ 
ᐃᑲᔪᖅᓯᖃᑦᑕᐅᑎᓯᒪᔪᑦ ᐊᔾᔨᒌᙱᑦᑐᑦ ᐃᖅᑲᓇᐃᔮᑦ. ᑕᒪᓐᓇ 
ᖃᐅᔨᓴᑦᓯᐊᕈᑕᐅᔪᖅ ᐃᖅᑲᓇᐃᔭᖅᓕᒫᑦ ᑐᑭᓯᒐᓗᐊᕐᒪᖔᑕ 
ᑲᒪᒋᔭᒥᓐᓂᒃ ᐃᓘᓐᓈᒍᑦ ᐊᐅᓚᓂᖓᓄᑦ ᐊᒡᓚᕝᕕᐅᑉ ᐊᒻᒪᓗ 
ᑲᔪᓯᑎᑕᐅᓂᖓᓄᑦ ᑭᒡᒐᖅᑐᐃᔩᑦ ᑎᓕᔭᐅᔾᔪᑎᒋᓯᒪᔭᖓᑕ. 

ᐊᓪᓚᕝᕕᕗᑦ ᐱᔭᕇᔪᔪᖅ ᑎᑎᕋᕆᐊᓐᖓᖅᓯᒪᔪᓂᒃ ᒪᓕᖓᕐᓂᒃ 
ᒫᑦᓯ 31, 2015. ᐃᓕᑕᕆᓪᓗᒍ ᑐᓂᒪᓂᕆᔭᕗᑦ ᑲᔪᓯᔪᒥᒃ 
ᐱᕙᓪᓕᐊᑦᓯᐊᕐᓂᕐᒧᑦ, ᓇᓗᓇᐃᖅᓯᔪᒍᑦ ᐊᒡᓚᕕᒻᒧᑦ ᐊᑐᐊᒐᖅ 
ᐊᐅᓚᓂᐅᔪᓄᓪᓗ ᒪᓕᒐᐃᑦ ᐊᓯᔾᔨᐸᓪᓕᐊᓂᐊᕆᐊᖏᑦ ᐊᓪᓚᕝᕕᒃ 
ᑲᔪᓯᓂᖃᖅᑎᓪᓗᒍ ᐱᕙᓪᓕᐊᓂᕐᒥᒃ ᐱᕕᖃᕐᓂᐅᑉ ᐃᓗᐊᓂ. 

ᐃᒻᒥᒃᑰᖓᔪᓂᒃ ᐊᐅᓚᑦᓯᓂᕐᒨᖓᔪᑦ
2014-2015−ᖑᑎᓪᓗᒍ, RCY−ᑯᑦ ᐊᒡᓚᕝᕕᖓᑦ 
ᖃᐅᔨᓴᕐᓂᖃᓕᓚᐅᖅᓯᒪᔪᖅ ᐅᐊᔭᒨᖅᑐᑎᒍᑦ ᐊᐅᓚᑦᓯᕐᓂᒧᑦ 
ᐊᐅᓚᔾᔪᑎᓂᒃ ᐃᑲᔪᖅᓯᒍᑕᐅᓪᓗᓂ ᐊᔾᔨᒌᓐᖏᑦᑐᓂᒃ 
ᐊᓪᓚᕕᒻᒥ ᐊᐅᓚᓂᐅᔪᓂᒃ. ᐅᑉᐱᕈᓱᑦᑐᒍᑦ ᖃᑦᓯᒐᓛᓂᒃ 
ᐱᕚᓪᓕᕈᑎᑦᓴᖃᕆᐊᖏᑦ ᑕᐃᒪᐃᑦᑐᑦ. 

 e ᖃᐅᔨᒪᔭᐅᑎᑦᓯᔪᖅ ᑲᔪᓯᔪᒥᒃ ᐱᔨᑦᓯᕋᐅᑎᑦᑎᓐᓂᒃ.

 e ᐃᑲᔪᖅᓯᓂᖃᖅᑐᖅ ᐱᔪᓐᓇᕐᓂᕆᔭᑦᑎᓐᓂᒃ 
ᐅᓂᒃᑳᖃᕐᓂᕐᒧᑦ ᐊᒡᓚᕝᕕᐅᑉ ᐱᓕᕆᐊᖏᓐᓂᒃ. 

 e ᐃᑲᔪᖅᓯᓂᖃᖅᑐᖅ ᐃᖅᑲᓇᐃᔭᖅᑏᑦ 
ᑲᑎᓯᖃᑦᑕᕐᓂᖏᓐᓂᒃ ᐃᓄᓕᕆᐊᕐᒥ ᑭᓐᖒᒪᒋᔭᖏᓐᓄᑦ 
ᐊᑦᑐᐊᓂᖃᖅᑐᓄᑦ ᐊᓪᓚᕝᕕᐅᑉ ᒪᓕᒋᐊᓕᓐᖏᓄᑦ. 

 e ᐃᑲᔪᖅᓯᓂᖃᖅᑐᖅ ᐃᖅᑲᓇᐃᔭᖅᑐᓂᒃ ᐊᐅᓚᑦᓯᑎᓪᓗᒋᑦ 
ᐃᖅᑲᓇᐃᔮᕆᒋᐊᓕᒻᒥᓂᒃ. 

ᐱᕙᓪᓕᐊᓯᓚᐅᖅᓯᒪᔭᕗᑦ ᐃᖅᑲᓇᐃᔮᕗᑦ ᐊᑦᓱᒋᑦᓱᑕ 
ᑲᒪᔾᔪᑎᑦᓴᓂᒃ ᕿᒥᕐᕈᑦᓱᑕ ᐃᓘᓐᓴᖏᓐᓂᒃ ᑲᓇᑕᒥ ᓄᑲᖅᑕᓄᑦ 
ᒪᒃᑯᑦᑐᓄᓪᓗ ᓂᐱᒋᔭᐅᓂᕐᒧᑦ ᐊᓪᓚᕝᕕᓐᓂᒃ. ᑏᓴᕝᕙ 2014−
ᖑᑎᓪᓗᒍ, ᑲᑎᒪᓂᖃᔪᔪᑦ ᐅᖃᖃᑎᒌᒍᑎᒋᒋᐊᒃᑲᓐᓂᖅᓱᒋᑦ 
ᐊᐅᓚᓂᐅᔪᑦ ᐊᑐᖅᑕᐅᕙᑦᑐᖅ ᓴᔅᑳᑦᓱᐊᓐᒥ, ᓂᐅ ᕗᕋᓐᔅᕕᒃ 
ᐊᒻᒪᓗ ᒫᓂᑑᕙᒥ ᐊᓪᓚᕕᓐᓂ. ᑐᓐᖓᕕᒋᑦᓱᒋᑦ ᐃᓕᑦᑕᕗᑦ, 
ᖃᐅᔨᓴᓕᔪᒻᒥᔪᒍᑦ ᑕᕝᕙᐅᔪᓂᒃ ᐃᓄᓕᕿᔨᒃᑯᓐᓂ 
ᐊᐅᓚᑦᓯᔾᔪᑎᓂᒃ ᐃᓕᒃᑲᓐᓂᕈᒪᓪᓗᑕ ᓱᓇᐃᑦᑕᐅᖅ 
ᐊᑐᐃᓐᓇᐅᒻᒪᖔᑕ. ᑐᑦᓯᕋᔪᔪᒍᑦ ᑐᑦᓯᕋᐅᑎᓂᒃ ᒪᑐᕕᑦᓴᖃᖅᓱᓂ 
ᕖᕝᕗᐊᕆ 18, 2015. ᑐᓴᐅᒪᔾᔪᑎᓕᕆᔩᑦ ᐃᖅᑲᓇᐃᔭᖅᑏᑦ 
ᐊᓪᓚᕝᕕᖓᓐᓂᒃ ᒪᓕᒐᓕᐅᕐᕕᐅᑉ ᐊᒻᒪᓗ ᐃᖅᑲᓇᐃᔭᖅᑐᓕᕆᔩᑦ 

ᐊᔾᔨᓕᐅᕆᓯᒪᔪᖅ: ᐅᑎᐅᓪ ᓂᐅᓪᓴᓐ

...ᐃᓅᑉ ᑕᑯᖅᑳᓂᖅᐹᖓ ᐊᒡᓚᕕᑦᑎᓃᑦᑐᒥᒃ  

ᐃᖅᑲᓇᐃᔭᖅᑏᑦ ᐱᔭᕆᐅᖅᓴᕐᓗᑎᒃ ᑐᙵᓇᕐᓂᕐᒥᒃ: 
ᑲᔪᓯᑎᑦᓯᓂᖅ ᐆᒪᓂᑦᓯᐊᕙᒻᒥᒃ ᒪᑐᐃᖔᕐᓂᒃᑯᑦ, 

ᑐᙵᓇᕐᓂᒃᑯᑦ, ᐃᓚᐅᑎᑦᓯᓂᒃᑯᓪᓗ. 



22 ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ 2014-2015 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ

ᒥᓂᔅᑕᐅᕕᖓᓐᓂᒃ ᓄᓇᓕᓐᓂ ᒐᕙᒪᓕᕆᔨᒃᑯᑦ ᐃᑲᔪᔪᑦ 
ᓂᕈᐊᖅᑕᐅᑎᓪᓗᒋᑦ ᓵᓚᑦᓴᖅᑐᑦ ᑐᑦᓯᕋᖅᑐᑦ. ᑳᑦᑐᓛ 
ᓂᐅᕕᕐᓂᐅᐊᕐᓗᓂ ᐊᓪᓚᕕᒻᒧᑦ ᐃᓄᓕᕆᔾᔪᑎᑦᓴᓄᑦ 
ᐃᑖᒐᑦᓴᓂᒃ ᐊᑦᑐᐊᔪᓂᓪᓗ ᐃᓕᓐᓂᐊᕐᐅᔪᓂᒃ ᐃᑲᔪᖅᓯᓂᕐᒧᓪᓗ 
ᑕᕝᕙᐅᓕᔪᔪᖅ ᒫᑦᓯ 31, 2015. 

ᐃᑭᐊᖅᑭᕕᒃ
ᐱᕙᓪᓕᐊᑦᓯᓂᖅ ᐃᒃᑭᐊᖅᑭᕕᒻᒥᒃ ᓯᕗᓪᓕᐅᑎᔭᐅᓪᓗᐊᑕᖅᓯᒪᔪᖅ 
ᐊᓪᓚᕕᑦᑕ ᐊᐅᓚᔾᔭᒋᐊᕈᑎᖏᓐᓄᑦ 
ᑐᓴᐅᒪᖃᑦᑕᐅᑎᓯᓂᕐᒨᖓᔪᓄᑦ ᐊᒻᒪᓗ ᑕᖅᑲᐅᖓ 
ᑐᓴᐅᒪᑎᑦᓯᓂᕐᒧᑦ ᐃᖅᑲᓇᐃᔮᓄᑦ. ᐃᓕᑕᖅᓯᒐᑦᑕ 
ᐊᑑᑎᖃᕐᓂᖓᓂᒃ ᐋᖅᑭᓱᑦᓯᐊᖅᓯᒪᔫᑉ ᒪᑭᒪᔭᐅᑦᓯᐊᖅᑑᓪᓗ 
ᐃᑭᐊᖅᑭᕕᐅᑉ ᐊᑑᑎᖃᓪᓚᕆᑦᓱᓂ ᑐᓴᐅᒪᖃᑎᒌᓐᓂᕐᒧᑦ 
ᐊᖅᑯᑕᐅᒻᒪᑦ ᐊᑐᐃᓐᓇᐅᑎᑦᓯᒍᑕᐅᓂᐊᖅᓱᓂ ᓄᓇᕗᒻᒥᐅᓄᑦ 
ᑭᖑᕙᐅᖅᑲᖏᓪᓗᓂ ᑐᓴᕋᑦᓴᖃᕐᓗᑎᒃ RCY ᐊᓪᓚᕝᕕᖓᓐᓂᒃ. 
ᑕᒪᓐᓇ ᐅᖃᖅᓱᒍ, ᐃᓕᑕᖅᓯᒻᒥᔪᒍᑦ ᐊᒥᓱᑦ ᓄᓇᕗᒻᒥᐅᑦ 
ᐊᑐᐃᓐᓇᖃᓗᐊᓐᖏᒻᒪᑦ ᓱᒃᑲᐃᑦᑐᒥᓪᓗ ᐊᑐᐃᓐᓇᖃᕐᒪᑕ 
ᖃᕆᑕᐅᔭᒃᑯᑦ ᑕᖅᑲᐅᖓᖓᔪᓂᒃ ᐱᕙᓪᓕᐊᑎᒻᒥᔭᕗᑦ 
ᐃᑭᐊᖅᑭᕕᒃ ᐃᓚᒋᔭᐅᑎᓪᓗᒍ ᐊᑕᖏᖅᑐᓄᑦ 
ᑐᓴᐅᒪᖃᑦᑕᐅᑎᔾᔪᑎᓄᑦ ᑕᖅᑲᐅᖓᓗ ᑐᓴᐅᒪᑎᑦᓯᔾᔪᑎᓄᑦ 
ᐸᒃᕐᓇᐅᑎᓄᑦ ᖃᐅᔨᓴᑦᓯᐊᕈᐅᓗᑎᒃ ᓄᓇᕗᒻᒥᐅᓕᒫᑦ 
ᑐᓴᐅᒪᒐᓗᐊᕐᒪᖔᑕ. 

RCY−ᑯᑦ ᐊᒡᓚᕝᕕᖓᑦ ᐃᖅᑲᓇᐃᔮᒥᓂᒃ ᐱᒋᐊᓚᐅᖅᓯᒪᔪᑦ 
ᑖᑦᓱᒪᙵᑦ ᑭᖑᓂᑦᓯᐊᖓᒍᑦ ᑭᒡᒐᖅᑐᐃᔨ ᑎᓕᔭᐅᓯᒪᓕᖅᑎᓪᓗᒍ. 
ᓯᕗᓪᓕᖅᐹᒥ ᐊᐅᓚᔾᔭᒋᐊᕈᑕᐅᔪᑦ ᐱᖃᓯᐅᔾᔨᔪᑦ ᕿᒥᕐᕈᓂᕐᒥᒃ 
ᐃᑭᐊᖅᑭᕕᓐᓂᒃ ᐊᔾᔨᒐᓚᖏᓐᓂ ᓂᒋᔭᐅᔪᓄᑦ ᐊᓪᓚᕝᕕᐅᔪᓂ 
ᑲᓇᑕᓕᒫᒥ ᓄᓇᕐᔪᐊᕐᒥᓗ, ᐊᒻᒪᓗ ᐊᓯᖏᓐᓂ ᒪᒃᑯᑦᑐᓄᑦ 
ᑐᕌᖓᔪᓂ ᐃᑭᐊᖅᑭᕕᓐᓂ. ᐃᓱᒪᒋᔭᐅᓪᓗᐊᑕᖃᓯᐅᑎᓯᒪᒻᒥᔪᖅ 
ᐱᕙᓪᓕᐊᑎᑦᓯᓂᖅ ᐃᑭᐊᖅᑭᕕᒻᒥᒃ ᐊᑑᑎᖃᕋᔭᖅᑐᒥᒃ ᐊᒡᓚᕕᒻᒧᑦ 
ᐱᖓᓱᓂᒃ ᑕᑯᔨᓪᓗᐊᑕᖃᖅᖢᑎᑦ ᓄᑕᖅᑲᑦ ᒪᒃᑯᑦᑐᓪᓗ, 
ᐊᖓᔪᖅᑳᕆᔭᐅᔪᑦ ᓇᒻᒥᓂᕆᔭᐅᔪᓪᓗ, ᐊᒻᒪᓗ ᐃᓄᐃᑦ 
ᑕᖅᑳᓃ%ᑐᑦ. ᑕᐃᒪᐃᓂᖓᓐᓄᑦ, ᐃᑭᐊᖅᑭᕕᒃ ᒪᕐᕉᓕᖅᑲᖓᔪᖅ: 

ᐊᐃᑉᐸᖓ ᐃᓚᒌᓐᓅᖓᔪᖅ ᑕᖅᑲᐅᖓᓗ ᐃᓄᓐᓄᑦ, ᐊᐃᑉᐸᖓ 
ᑐᕌᖓᔪᖅ ᓄᑕᖅᑲᓄᑦ ᒪᒃᑯᑦᑐᓄᓪᓗ. ᓄᓐᖑᐊᓂ ᒫᑦᓯ 2015, 
RCY−ᑯᑦ ᐊᒡᓚᕝᕕᖓᑦ ᓯᕗᓪᓕᖅᐋᖅᓯᐅᑎᓂᒃ ᐃᑭᐊᖅᑭᕕᒻᒧᑦ 
ᐋᖅᑭᑦᓯᓯᒪᓕᔪᔪᑦ ᐃᓗᓕᖏᓪᓗᑦ ᐊᖏᓪᓕᒋᐊᖅᓱᑎᒃ 
ᑕᑯᑦᓴᐅᑎᑕᐅᑦᓱᑎᑦ ᐊᓪᓚᕝᕕᐅᑉ ᑲᔪᓯᔪᒥᒃ ᐱᓕᕆᓂᖓᑦ. 
ᐊᓪᓚᕝᕕᒃ ᓂᕆᐅᑦᑐᖅ ᐃᑭᐊᖅᑭᕕᒃ ᐊᐅᓚᔾᔭᒐᔭᕆᐊᖓ 
ᐅᑭᐊᖓᓂ 2015. 

ᓄᑕᖅᑲᓄᑦ ᒪᒃᑯᑦᑐᓄᓪᓗ ᐊᐅᓚᓂᐅᔪᖅ 
ᐱᔨᑦᓯᕐᓂᕐᓗ ᓄᓇᕗᒻᒥ
ᑕᐃᒫᒃ ᐅᖃᖅᑕᐅᓯᒪᒻᒪᑦ ᐅᕙᓂ ᑲᔪᓯᔪᒥᒃ ᐃᓚᐅᑎᑦᓯᓂᖅ 
ᑲᑐᔾᔨᖃᑕᐅᔪᓂᒃ, RCY−ᑯᑦ ᐊᓪᓚᕝᕕᖓᑦ ᐊᐅᓪᓚᑎᑦᓯᓯᒪᔪᖅ 
ᑎᑎᖅᑲᓂᒃ ᓇᓗᓇᐃᔭᐃᔪᓂᒃ ᒐᕙᒪᒃᑯᑦ ᒥᓂᔅᑕᐅᕕᖏᓐᓄᑦ 
ᓯᑏᕝᕙ 2014−ᖑᑎᓪᓗᒍ. ᐱᒻᒪᕆᐅᓗᐊᓐᖑᐊᖅᑐᖅ ᑖᒃᑯᐊ 
ᑎᑎᖅᑲᐃᑦ ᑐᑦᓯᕋᖅᓯᒪᒻᒥᔪᑦ ᒐᕙᒪᒃᑯᖏᓐᓄᑦ ᓄᓇᕗᑦ 
ᐃᑲᔪᖅᑕᐅᒍᒪᑦᓱᑕ ᐱᕙᓪᓕᐊᑦᑎᑕᕗᓐᓂ ᐊᓪᓚᕕᑦᑕ 
ᐃᓗᓕᖏᑦᑕ ᒐᕙᒪᒃᑯᑦ ᓄᑕᖅᑲᓄᑦ ᒪᒃᑯᑦᑐᓄᓪᓗ, ᐊᐅᓚᑕᖏᑦ, 
ᐱᔨᑦᓯᕋᐅᑎᖏᑦ ᐊᒻᒪᓗ ᐃᓪᓗᖁᑎᖏᑦ. ᑖᒃᑯᐊ ᐱᖁᑎᒋᔭᐅᔪᑦ 
ᐊᑑᑎᖃᕐᓂᐊᖅᑐᑦ ᓂᐱᒋᔭᐅᓂᕐᒧᑦ ᐃᖅᑲᓇᐃᔭᖅᑎᑎᓐᓄᑦ. 
ᐱᕕᖃᕆᑕᐅᓂᐊᖅᑐᑦ ᓱᑲᓐᓂᖅᓴᒥᒃ ᐊᑐᐃᓐᓇᐅᑎᑦᓯᒍᓐᓇᕐᓂᒥᒃ 
ᑐᓴᕋᑦᓴᓂᒃ ᒐᕙᒪᒃᑯᑦ ᐱᔨᑦᓯᕋᐅᑎᖏᓐᓄᑦ ᐊᐅᓚᑕᖏᓐᓄᓪᓗ 
ᓄᑕᖅᑲᓄᑦ ᒪᒃᑯᑦᑐᓄᓪᓗ ᐊᓪᓚᕕᑦᑐᓐᓄᑦ ᑐᑭᓯᒋᐊᖅᐸᑦᑐᓄᑦ. 
ᑐᑭᓯᒋᐊᕈᑕᐅᒍᓐᓇᕐᓂᐊᕐᒥᔪᖅ ᐃᖅᑲᓇᐃᔭᖅᑎᓄᑦ ᑲᒪᓕᕋᐃᑉᐸᑕ 
ᓄᑕᖅᑲᓂᒃ ᒪᒃᑯᑦᑐᓂᓪᓗ. 

ᓄᐊᑦᓯᓂᖅ ᑕᒃᑯᓇᓐᖓᑦ ᑐᓴᕋᑦᓴᓂᒃ ᐊᑦᓱᕈᕐᓇᖅᓯᒪᔪᖅ 
RCY−ᑯᑦ ᐊᓪᓚᕝᕕᖓᓐᓄᑦ, ᓇᓗᓇᐃᕈᑕᐅᑦᓴᐅᑎᒋᓯᒪᑦᓱᓂ 
ᐃᖅᑲᓇᐃᔭᖅᑎᑎᓐᓄᑦ ᐱᒻᒪᕆᐅᓂᖓᓂᒃ ᐱᓕᕆᖃᑎᖃᕐᓂᖅ 
ᒐᕙᒃᒪᑯᖏᓐᓂ ᓄᓇᕗᑦ ᒥᓂᔅᑕᐅᕕᐅᔪᓂᒃ 
ᓯᕗᕐᖓᓂ ᐊᓪᓚᕝᕕᐅᑉ ᒪᑐᐃᕐᓂᖓᑕ. ᐊᓪᓚᕕᒻᒥ 
ᐃᑉᐱᒍᓱᑦᓯᐊᖅᓯᒪᔪᐹᓗᐃᑦ ᓇᓗᓇᐃᔭᐃᑦᓱᑎᒃ ᒐᕙᒪᒃᑯᑦ 
ᓄᓇᕗᒻᒥ ᑕᐅᑐᑦᑎᓪᓗᐊᑕᐅᒋᐊᖏᑦ ᒪᑐᐃᖅᓯᑲᓐᓂᓂᑦᑎᓐᓄᑦ 
ᑐᓴᐅᒪᖃᑦᑕᐅᑎᓂᕐᒨᖓᔪᓂᒃ. ᐅᑉᐱᕈᓱᒃᑲᑦᑕ ᐱᒋᐊᓐᖓᕐᓂᖓᓂ 
ᑮᓇᐅᔭᖅᑑᑎᖃᕐᓂᖅ ᒐᕙᒪᒃᑯᖏᓐᓂ ᓄᓇᕗᑦ 
ᑎᒍᒥᐊᖅᑎᐅᔪᓂᒃ ᒥᑭᑎᓪᓕᑎᕈᑕᐅᓂᐊᕐᒪᑦ ᐊᑦᓱᕈᕐᓇᖅᑐᓄᑦ 
ᐊᒡᓚᕝᕕᒃ ᒪᑐᑉᐃᓕᖅᐸᑦ ᓯᑦᑕᕝᕙ 2015-ᒥ. 

ᖄᖓᒍᑦ ᑐᓂᔭᐅᓯᒪᔪᑦ ᒐᕙᒪᒃᑯᖏᓐᓂᒃ ᓄᓇᕗᑦ, ᐊᓪᓚᕕᒃ 
ᑐᑭᓯᓂᐊᕐᓂᖃᒻᒪᕆᔪᒻᒥᔪᖅ ᐃᖅᑲᓇᐃᔮᖑᓯᒪᔪᓂᒃ 
ᐃᑲᔪᖅᓯᒍᑕᐅᑦᓱᓂ ᐱᔭᕇᕈᑕᐅᑦᓱᓂᓗ ᐃᓗᓕᕆᔭᐅᒋᐊᓕᓐᓄᑦ. 
ᑖᒃᑯᐊ ᐱᓕᕆᐊᖑᔪᑦ ᐱᖃᓯᐅᔾᔨᔪᔪᑦ ᖃᐅᔨᓴᑦᓯᐊᕐᓂᕐᒥᒃ 
ᑕᑯᑦᓴᐅᒐᓗᐊᕐᒪᖔᑕ ᐃᓗᓕᕆᔭᐅᔪᑦ ᓄᓇᕗᑦ ᓯᓚᑖᓂ 
ᐱᔨᑦᓯᖅᑎᓄᑦ. 

ᐊᔾᔨᓕᐅᕆᓯᒪᔪᖅ: ᑯᕆᔅᑎᐊᓐ ᑭᒻᕙ - ᓄᓇᕗᒻᒥ ᐳᓚᕋᑦᑐᓕᕆᔨᒃᑯᑦ

ᐊᐱᖅᑯᑏᑦ ᐊᑦᑐᐊᔪᑦ 
ᐱᔨᑦᓯᕋᐅᑎᓪᓗᐊᑕᑦᑎᓐᓄᑦ
ᐊᑯᕐᖓᓐᓂ ᔫᓂ 16, 2014 ᐊᒻᒪᓗ ᒫᑦᓯ 31, 2015, RCY−
ᑯᑦ ᐊᒡᓚᕝᕕᖓᑦ ᒪᓕᒐᖅᑎᒍᑦ ᐱᔪᓐᓇᕐᓂᖃᔪᓐᖏᑦᑐᖅ 
ᐊᑐᐃᓐᓇᐅᑎᑦᓯᓂᕐᒧᑦ ᐱᔨᑦᓯᕋᐅᑎᓂᒃ ᓄᑕᖅᑲᓄᑦ, ᒪᒃᑯᑦᑐᓄᑦ 
ᐊᒻᒪᓗ ᓇᒻᒥᓂᖏᓐᓄᑦ. ᑭᓯᐊᓂᓕ, ᐱᕕᖃᕐᓂᐅᑉ ᐃᓗᐊᓂ, 
ᐊᐱᖅᑯᑎᑖᖅᓯᒪᔪᒍᑦ 26−ᓂᒃ ᐃᓄᓐᓂᒃ ᑎᒥᐅᔪᓂᓪᓗ. 
ᑭᐅᓯᒪᔭᔪᑦ ᐊᑐᓂᑦ ᐊᐱᖅᑯᑕᐅᔪᑦ ᒪᓂᒪᑎᑦᓯᓯᒪᑦᓱᑕᓗ 
ᐃᑲᔪᕋᔭᕐᓂᕐᒥᒃ ᐱᕕᖃᕐᕕᒋᔭᑦᑎᓐᓄᑦ. 

ᑖᒃᑯᓇᙵᑦ 26−ᓂᒃ ᐊᐱᖅᑯᑕᐅᔪᓂᒃ, 174 ᑐᕋᐃᓐᓇᖅᓯᒪᔪᑦ 
ᐊᑦᑐᐊᓪᓗᑎᒃ ᓯᑕᒪᓄᑦ ᐱᔨᑦᓯᕋᐅᑎᓪᓗᐊᑕᑦᑎᓐᓄᑦ: ᐃᒻᒥᒃᑯᑦ 
ᓂᐱᒋᔭᐅᓂᖅ (6), ᐃᓘᓐᓇᐃᓐᓅᖓᔪᓄᑦ ᓂᐱᒋᔭᐅᓂᖅ 
(9), ᕿᒥᕐᕆᓂᐅᔪᑦ ᓱᑕᐃᖅᓯᒪᔪᓂᒃ ᐃᓅᒍᓐᓃᖅᑐᓂᓪᓗ (1), 
ᐊᒻᒪᓗ ᑐᓴᐅᒪᑦᑕᐅᑎᓂᕐᒧᑦ ᑕᖅᑲᐅᖓᓗ ᐅᔾᔨᕈᓱᑦᑎᑦᓯᓂᖅ 
(1) (ᑎᑎᖅᑑᔭᖅᓯᒪᔪᖅ 3). ᐊᓯᖏᑦ 9 ᐊᐱᖅᑯᑎᑖᕆᓯᒪᔭᕗᑦ 
ᐃᓗᓕᖃᖅᑐᖅ ᖃᐅᔨᓴᕐᓂᐅᓯᒪᔪᓂᒃ ᑐᑦᓯᕋᐅᑎᓂᒃ ᐊᒻᒪᓗ 
ᑐᑦᓯᕋᖅᑐᑦ ᐊᓪᓚᕕᒻᒧᑦ ᐃᓚᐅᑎᓐᓂᕐᒥᒃ ᓯᓚᑖᓂ ᑲᑎᒪᔨᕋᓛᓂ.

ᐊᐱᖅᑯᑕᐅᔪᑦ ᐊᑦᑐᐊᓂᖃᖅᑐᑦ ᐊᒡᓚᕕᒻᒥ 
ᐱᔨᑦᓯᕈᑎᓪᓗᐊᑕᐅᔪᓂᒃ ᒪᓂᒪᑎᑦᓯᓯᒪᔪᑦ 
ᐱᓕᕆᖃᑎᒌᑦᑐᖁᑎᑦᑎᓐᓄᑦ ᑕᑯᒐᓛᓐᓂᕐᒥᒃ ᐱᓕᕆᐊᑦᓴᑎᓐᓂᒃ 
ᓯᕗᓂᑦᑎᓐᓂ. ᐅᖃᖅᓯᒪᔪᖓ ᑖᒃᑯᐊ 6−ᖑᔪᑦ ᑐᑦᓯᕌᖑᓯᒪᔪᑦ 

ᐃᒻᒥᒃᑯᑦ ᓂᐱᒋᔭᐅᓂᕐᒧᑦ ᐱᔨᑦᓯᕋᐅᑎᓄᑦ ᐱᔪᔭᕗᑦ 2014-2015, 
ᐊᒥᓲᓂᖅᓴᐃᑦ ᐊᑦᑐᐊᓯᒪᔪᑦ ᓄᑕᖅᑲᑦ ᓴᐳᑎᔭᐅᓂᖏᓐᓄᑦ 
ᐃᓱᒫᓘᑕᐅᔪᓄᑦ. ᐅᔾᔨᕆᓯᒪᒻᒥᔭᕗᑦ 9−ᖑᔪᑦ ᓂᐱᒋᔭᐅᓂᕐᒧᑦ 
ᐃᓘᓐᓇᐃᓐᓄᑦ ᐊᐱᖅᑯᑕᐅᔪᑦ ᐃᓚᖃᖅᓯᒪᔪᑦ ᐊᑕᐅᓯᕐᒥᒃ 
ᓯᑕᒪᐅᑦᓱᑎᒃ ᒐᕙᒪᒃᑯᓐᓂ ᒥᓂᔅᑕᐅᕕᐅᒧᑦ: ᐃᓚᒌᓐᓄᑦ 
ᐱᔨᑦᓯᕋᖅᑏᑦ, ᒪᓕᒐᓕᕆᔨᒃᑯᑦ, ᐋᓐᓂᐊᖅᑐᓕᕆᔨᒃᑯᑦ 
ᐃᓕᓐᓂᐊᖅᑐᓕᕆᔨᒃᑯᓪᓗ. ᑖᒃᑯᐊ ᑐᓴᕋᑦᓴᐃᑦ ᓇᓗᓇᐃᖅᓯᓯᒪᔪᑦ 
ᑕᐃᒪᐃᔾᔭᙴᕆᔭᑦᑎᓐᓂᒃ ᐃᓘᓐᓇᒐᓚᑎᒃ ᐊᓪᓚᕝᕖᑦ 
ᓯᕗᓂᕐᒥ ᐃᖅᑲᓇᐃᔮᑦᓴᖏᑦ ᐱᖃᓯᐅᔾᔨᓂᐊᖅᑐᑦ 
ᑖᒃᑯᓇᓐᖓᑦ ᓯᑕᒪᓂᒃ ᒥᓂᔅᑕᐅᕕᐅᔪᓂᒃ ᒪᓂᒪᑎᑦᓯᓂᖏᓐᓄᑦ 
ᐊᐅᓚᓂᓪᓗᐊᑕᐅᔪᓂᒃ ᐱᔨᑦᓯᕋᐅᑎᓂᓪᓗ ᓄᑕᖅᑲᓄᑦ, ᒪᒃᑯᑦᑐᓄᑦ 
ᓇᒻᒥᓂᖏᓐᓄᓪᓗ. ᐊᕐᕌᒎᑉ ᐊᐃᑉᐹᓄᑦ ᐃᖏᕐᕋᒋᐊᓕᖅᑎᓪᓗᑕ, 
ᐊᑦᓱᕉᑎᖃᕆᐊᒃᑲᓐᓂᕐᓂᐊᖅᑐᒍᑦ ᐅᔾᔨᕆᔭᐅᓂᖓᓂᒃ 
ᑎᓕᔭᐅᔾᔪᑎᒋᓯᒪᔭᑦᑕ ᐊᒻᒪᓗ RCY ᒪᓕᒐᕐᔪᐊᖅᑎᒍᑦ 
ᒪᓕᒐᖅᑎᒍᑦ ᑐᓂᒪᓂᖏᓐᓂᒃ ᑖᒃᑯᐊ ᓯᑕᒪᑦ ᒥᓂᔅᑕᐅᕕᐅᔪᑦ. 

4  ᐊᑐᓂᑦ 17−ᖑᔪᑦ ᐱᔨᑦᓯᕋᐅᑎᓪᓗᐊᑕᕐᓄᑦ ᐊᐱᖅᑯᑕᐅᔪᑦ ᐱᔪᔭᕗᑦ 2014-2015−ᒥ ᑐᕌᖓᔪᒧᑦ ᐃᒻᒥᒃᑰᖓᔪᒧᑦ ᐃᓱᒫᓘᑕᐅᔪᒧᑦ. ᑭᓯᐊᓂᓕ, ᐃᓕᑕᖅᓯᒐᑦᑕ ᑕᐃᒪᐃᒐᔪᓲᖑᕙᓪᓚᐃᔪᑦ 
ᐊᑦᑐᐊᓂᖃᖅᑐᓄᑦ ᑕᕝᕗᖓᑦᓴᐃᓐᓇᖅ ᐃᓱᒫᓘᑕᐅᔪᒧᑦ. ᑕᐃᒪᐃᓐᓂᖓᓄᑦ, ᐊᓯᔾᔨᑐᐃᓐᓇᕆᐊᓕᕗᑦ ᐅᓂᒃᑳᓕᐅᕐᓂᕆᕙᑦᑕᕗᑦ ᐱᔨᑦᓯᕋ?ᐅᑎᓪᓗᐊᑕᕐᓄᑦ ᐊᐱᖅᑐᓄᑦ ᐊᓪᓚᕝᕕᒃ ᒪᑐᐃᓕᖓᓕᖅᐸᑦ 
ᐊᑐᓕᖅᑎᑦᓯᓗᑕᓗ ᐋᖅᑭᒋᐊᖅᓯᒪᔪᓂᒃ ᐅᓂᒃᑳᓕᐅᕐᓂᕐᒧᑦ ᐊᐅᓚᓂᐅᔪᓂᒃ.

ᑎᑎᖅᑑᔭᖅᓯᒪᔪᖅ 3: ᐱᔨᑦᓯᕈᑎᓪᓗᐊᑕᕐᓄᑦ ᐊᐱᖅᑯᑏᑦ

ᐱᔨᑦᓯᕋᐅᑎᓪᓗᐊᑕᕐᓄᑦ ᐊᐱᖅᑯᑏᑦ 2014-2015

 

ᐃᓘᓐᓇᐃᓐᓅᖓᔪᓄᑦ	
ᓂᐱᔭᒋᔭᐅᓂᖅ	(9) ᕿᒥᕐᖁᓂᖅ	ᓱᑕᐃᖅᓯᒪᔪᓂᒃ	

ᐃᓅᒍᓐᓃᕐᓂᕐᒥᓪᓗ	(1)

ᑐᓴᐅᒪᖃᑦᑕᐅᑎᓂᖅ	ᑕᖅᑲᐅᖓᓗ	
ᑐᓴᐅᒪᑎᑦᓯᓂᖅ	(1)

ᖃᓄᐃᑦᑑᓂᖏᑦ	
ᐊᐱᖅᑯᑏᑦ	

ᐱᔨᑦᓯᕋᐅᑎᓪ-
ᓗᐊᑕᕐᓅᖓᔪᑦ

ᐃᒻᒥᒃᑯᑦ	ᓂᐱᒋᔭᐅᓂᖅ	(6)



24 ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ 2014-2015 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ

ᐃᓕᑕᕆᔭᕗᑦ ᐊᑦᓱᕈᕐᓇᖅᑐᑦ 
ᐊᒥᓱᓄᑦ ᒪᒃᑯᒃᑐᓄᑦ ᓄᓇᕗᒻᒥᐅᓄᑦ ᓵᙵᔭᐅᔪᑦ, ᑭᓯᐊᓂᓕ, 

ᓱᓕᔪᕐᓴᕐᓂᖃᑦᓯᐊᖅᑐᒍᑦ 
ᓯᕗᓂᑦᓴᖓᓄᑦ 
ᐆᒪ ᐊᕕᑦᑐᖅᓯᒪᓂᕐᔪᑉ ᐊᒻᒪᓗ ᒪᒃᑯᓂᖅᐹᓄᑦ ᑎᒍᔭᐅᒍᒫᕆᐊᖓ. 



2014-2015 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ 25

ᑕᑯᓐᓈᕐᓂᖅ 2015-2016−ᒧᑦ

ᐊᕐᕌᒎᓂᐊᖅᑐᖅ ᑮᓇᐅᔭᑎᒍᑦ ᐊᓚᒃᑲᐃᓐᓂᖃᓪᓚᕆᓐᓂᐊᖅᑐᖅ: 
ᒪᑐᐃᖅᑐᐅᓂᖓ ᑭᒡᒐᖅᑐᐃᕕᖓᑦ ᓄᑕᖅᑕᓂᒃ ᒪᒃᑯᑦᑐᓂᓪᓗ 
ᐊᒡᓚᕝᕕᖓᑦ ᓯᑦᑕᕙ 30, 2015−ᒥ. ᑖᓐᓇ ᐅᓪᓗᖅ ᐊᒥᓱᓄᑦ 
ᐃᓄᓐᓄᑦ, ᐱᖃᓯᐅᑎᑦᓱᑎᒃ ᑭᒡᒐᖅᑐᐃᔩᑦ ᓄᑕᖅᑲᓂᒃ 
ᒪᒃᑯᑦᑐᓂᓪᓗ ᐱᓕᕆᖃᑎᒌᑦᑐᑦ, ᑕᖃᒍᓐᓇᖅᑑᔮᕋᑎᒃ 
ᐱᓕᕆᐊᖃᕐᒪᑕ ᐸᕐᓇᐃᐸᓪᓕᐊᑦᓱᑎᒃ ᑕᒪᑦᓱᒥᖓ. ᒪᑐᐃᖅᓯᓂᖅ 
ᒪᑐᑦᑎᓐᓂᒃ ᐱᔨᑦᓯᕐᓂᐊᕐᓗᑕ ᒪᒃᑯᑦᑐᓂᒃ ᓄᓇᕗᒻᒥᐅᓂᒃ 
ᐃᓚᖏᓐᓂᓪᓗ ᑭᒡᒐᖅᑐᐃᓂᖃᕐᓂᐊᖅᑐᖅ ᓄᑖᕐᒥᒃ ᒪᑉᐱᖅᑐᒥᒃ 
ᐊᓪᓚᕕᑦᑕ ᐊᑑᑎᓯᒪᔭᖏᓐᓂ. ᑖᒃᑯᐊᑕᒡᒐ ᐃᖅᑲᓇᐃᔮᖑᓯᒪᔪᓕᒫᑦ 
ᐅᖃᐅᓯᐅᔪᑦ ᐅᕙᓂ ᐅᓂᒃᑳᓂ: ᓴᖅᑭᖅᑕᐅᓂᖅ ᑐᙵᓇᖅᑐᒧᑦ 
ᐊᑦᑕᓇᓐᖏᑦᑐᒧᑦ ᐊᒻᒪᓗ ᐃᑲᔪᖅᓯᓂᓕᕐᒧᑦ ᓇᔪᒐᕐᒧᑦ ᐃᓇᑦᓯᔪᒧᑦ 
ᒪᒃᑯᑦᑐᓂᒃ ᐊᐅᓚᓂᖃᑦᓯᐊᕐᓗᑎᒃ ᐃᓚᐅᑎᓐᓂᖃᖁᑦᓱᒋᑦ 
ᐊᑦᑐᐃᓂᖃᖅᑐᓄᑦ ᐃᒻᒥᓐᓄᑦ. ᐅᐸᖓᐅᔪᖅ ᑐᓂᒪᓂᖃᖅᑐᖅ 
ᓈᓚᓐᓂᕐᒧᑦ ᐊᒻᒪᓗ ᐱᓕᕆᖃᑎᖃᕐᓂᕐᒧᑦ ᒪᒃᑯᑦᑐᓂᒃ 
ᐅᖃᐅᓯᖃᖅᑎᓪᓗᒋ ᐃᓱᒫᓘᑎᒋᔭᒥᓐᓂᒃ ᐱᒻᒪᕆᐅᒋᔭᒥᓐᓂᒃ 
ᐅᔾᔨᕆᔭᐅᓕᖅᑎᓪᓗᒋᑦ ᒐᕙᒪᒃᑯᓐᓄᑦ ᐊᒻᒪᓗ ᓂᐱᒋᔭᐅᓗᑎᒃ 
ᐊᓯᔾᔨᕐᓂᐅᒋᐊᓕᓐᓄᑦ ᓴᐳᔾᔨᓂᕐᒧᑦ ᓯᕗᕙᖅᑐᑦᓯᓂᕐᒧᓪᓗ 
ᐱᔪᒪᕆᔭᖏᓐᓂᒃ ᐱᔪᓐᓇᐅᑎᖏᓐᓂᓪᓗ. 

2015-2016 ᑮᓇᐅᔭᑎᒍᑦ ᐊᕐᕌᒍᖓᓂ, ᐊᒡᓚᕝᕕᕗᑦ 
ᐱᕈᖅᐸᓪᓕᐊᑎᑦᓯᓂᐊᖅᑐᖅ ᑐᓐᖓᕕᐅᔪᒥᒃ ᓴᖅᑭᖅᑕᐅᓯᒪᔪᒥᒃ 
ᑕᖅᑭᓂᒃ ᖁᓕᐅᓐᖏᒐᖅᑐᓂ ᐊᓂᒍᖅᑐᓂ ᐊᑑᑎᓗᑎᓪᓗ 
ᐅᐸᓗᖓᐃᔭᐅᑎᑎᑎᒍᑦ ᐊᐅᓚᐅᓂᔪᓂᒃ ᑎᑭᐅᑎᒋᐊᕐᓗᑕ 
ᑎᓕᔭᐅᔾᔪᑎᑦᑎᓐᓄᑦ ᐊᕐᕌᒍᓄᑦ ᐊᒡᒋᖅᑐᓄᑦ. ᓯᕗᓪᓕᖅᐹᒥ ᐊᕐᕌᒍ 
ᐊᐅᓚᓂᕆᔭᕗᑦ ᑐᕌᒐᖃᓗᐊᕐᓂᐊᖅᑐᖅ ᐃᒻᒥᒃᑯᑦ ᓂᐱᒋᔭᐅᓂᕐᒧᑦ 
ᑕᖅᑳᓐᖓᓪᓗ ᐅᔾᔨᕆᔭᐅᓂᕐᒧᑦ, ᐃᑲᔪᕐᓂᖃᖅᐸᓪᓕᐊᓂᖃᖅᓱᓂᓗ 
ᐋᖅᑭᓱᖅᐸᓪᓕᐊᑎᓪᓗᒋᑦ ᐃᖅᑲᓇᐃᔮᕗᑦ. ᐊᒻᒪᓗ, 
ᐊᓪᓚᕕᒻᒥ ᐱᕙᓪᓕᐊᓂᐅᔪᖅ ᐱᓕᕆᐊᓄᑦ ᑲᙳᓂᐊᖅᑐᖅ. 
ᐱᕙᓪᓕᐊᓂᖅ ᐱᔭᕇᖅᑕᐅᓲᖑᖏᒻᒪᑦ ᐅᕙᓂ ᐅᓪᓗᕐᒥ 
ᓯᕿᓐᖑᔭᕐᒥᓘᓐᓃᑦ. ᐊᓪᓚᕝᕕᐅᑉ ᑲᔪᓯᔪᒥᒃ ᐱᕙᓪᓕᐊᓂᖓ 
ᓇᓗᓇᐃᖅᑕᐅᓯᒪᓂᐊᖅᑐᖅ ᓴᙱᔪᒻᒪᕆᒻᒥᒃ ᑐᓂᒪᓂᖃᕐᓂᕐᒧᑦ 

ᑲᔪᓯᑎᑦᓯᓂᕐᒧᑦ ᐱᕚᓪᓕᕈᑎᑦᓴᓂᒃ ᖃᐅᔨᓴᑦᓯᐊᕈᑎᒋᓗᒋᑦ 
ᐱᐅᓂᖅᐹᓂᒃ ᓂᐱᒋᔭᐅᔪᓂᒃ ᐱᑕᖃᕋᓗᐊᕐᒪᖔᖅ 
ᐊᑐᐃᓐᓇᑦᓯᐊᕐᓗᑎᓪᓗ ᒪᒃᑯᑦᑐᓄᑦ ᓄᓇᕗᒻᒥᐅᓄᑦ. 

ᑭᒡᒐᖅᑐᐃᕕᖓᑦ ᓄᑕᖅᑲᑦ ᒪᒃᑯᑦᑐᓪᓗ ᐊᒡᓚᕝᕕᖓᑦ 
ᐱᒋᐊᓛᖅᑐᖅ ᑮᓇᐅᔭᑎᒍᑦ ᐊᕐᕌᒍ ᓄᑖᖅ ᐱᒋᐊᖅᐸᑦ 
ᓂᕆᐅᓐᓂᖃᑦᓯᐊᖅᓱᑕ. ᐃᓕᑕᕆᔭᕗᑦ ᐊᑦᓱᕈᕐᓇᖅᑐᑦ 
ᐊᒥᓱᑦ ᓵᙵᔭᐅᕙᑦᑐᑦ ᓄᑕᖅᑲᓄᑦ ᒪᑦᑯᑐᓄᓪᓗ ᓄᓇᕗᒻᒥ, 
ᑭᓯᐊᓂᓕ, ᖁᓚᕐᓂᖃᙱᓯᐊᖅᑐᒍᑦ ᓯᕗᓂᑦᓴᖓᓂ 
ᑖᑦᓱᒪ ᐊᕕᑦᑐᖅᓯᒪᓂᕐᔪᐊᑉ ᐊᒻᒪᓗ ᒪᒃᑯᑦᑐᓂᒃ ᐃᓄᓐᓂᒃ 
ᑎᒍᒥᐊᓯᒍᒫᖅᑐᓂᒃ ᑖᑦᓱᒪᓐᖓᑦ. 

ᑕᒪᓐᓇ ᐅᖃᕇᕐᒪᑦ, ᐱᒻᒪᕆᐅᕗᖅ ᐃᖅᑲᐅᒪᒋᐊᑦᓴᖅ ᐃᓘᓐᓇᑕ 
ᑲᒪᒋᔭᑦᓴᖃᕋᑦᑕ ᐃᑲᔪᖅᑐᐃᓂᕐᒧᑦ ᒪᒃᑯᑦᑐᓂᒃ ᐊᒻᒪᓗ 
ᓴᐳᔾᔨᓂᕐᓂᕐᒥᒃ ᐱᔪᒪᔭᕆᔭᖏᓐᓂᒃ ᐱᔪᓐᓇᐅᑎᖏᓐᓂᓪᓗ. 
ᐱᒻᒪᕆᐊᓘᓪᓗᓂ ᑎᒍᒥᐊᖅᑕᐅᔪᖅ. ᑲᒪᖃᑎᒌᑦᑐᓄᑦ 
ᑎᒍᒥᐊᖅᑕᐅᔪᖅ. ᐃᒻᒪᖃ ᐃᓕᓐᓂᐊᑎᑦᓯᔨ ᕇᑕ ᐸᐃᐊᓴᓐ 
ᐅᖃᑦᓯᐊᖅᓯᒪᔪᖅ ᐅᖃᓕᕋᒥ, “ᐊᑐᓂᑦ ᓄᑕᕋᐃᑦ 
ᑕᐅᑐᒐᖃᑦᓯᐊᕆᐊᓖᑦ. ᐃᓐᓇᖅ ᓴᐱᓚᐅᖅᓯᒪᓚᖓᙱᑦᑐᖅ, 
ᑐᑭᓯᓯᒪᔪᖅ ᓴᓐᖏᓂᖓᓂᒃ ᑲᓲᒪᓂᐅᑉ ᐊᔪᐃᓐᓈᖃᖅᓱᑎᓪᓗ 
ᐱᕕᓕᒫᒃᑯᑦ ᐱᒍᓐᓇᕐᓂᓕᒫᒃᑯᑦ ᐱᒐᓱᐊᖁᑦᓱᒋ.”ᐊᓪᓚᕕᑦᑎᓐᓄᑦ 
ᐃᓚᒋᔭᐅᔪᓗᑎᑦ, ᐅᑯᐊ ᑐᓴᕋᑦᓴᐃᑦ ᑐᓴᖅᑎᑦᓯᔾᔪᑕᐅᖁᔭᕗᑦ 
ᐊᑑᑎᓗᒋᓪᓗ ᖃᐅᑕᒫᑦ ᒪᒃᑯᑦᑐᓄᑦ ᓄᑕᖅᑲᓄᓪᓗ ᐃᓚᒋᔭᐅᔪᓄᑦ 
ᐃᓅᓯᓐᓄᑦ, ᓄᓇᑦᓯᓐᓄᑦ, ᐊᕕᑦᑐᖅᓯᒪᓂᕐᒦᕝᕕᓯᓐᓂ. ᓄᑕᖅᑲᑦ 
ᒪᒃᑯᑦᑐᓪᓗ ᓄᓇᕗᒻᒥᐅᑦ ᐃᑲᔪᖅᑕᐅᓪᓗᐊᓪᓚᕆᑦᑐᑦ. 

ᐃᓘᓐᓇᑦᓯᐊᑎᒃ ᓄᑕᖅᑲᑦ ᑕᐅᑐᒐᑦᓯᐊᖃ-
ᕆᐊᓖᑦ. ᐃᓐᓇᖅ ᓴᐱᓕᓚᐅᖅᓯᒪᔾᔮᖏᑦᑐᖅ 
ᑖᒃᑯᓇᓐᖓᑦ, ᖃᐅᔨᒪᔪᖅ ᓴᓐᖏᓂᖓᓂᒃ ᑲᓲᒪᓂᐅᑉ 

ᐊᔪᐃᓐᓈᖃᖅᓱᑎᓪᓗ ᐱᕕᓕᒫᒃᑯᑦ ᐱᒍᓐᓇᕐᓂᓕᒫᒃᑯᑦ 
ᐱᒐᓱᐊᖁᑦᓱᒋ.

ᕇᑕ ᐸᐃᐅᓴᓐ

ᐊᔾᔨᓕᐅᕆᓯᒪᔪᖅ: ᐅᑎᐅᓪ ᓂᐅᓪᓴᓐ



26 ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ 2014-2015 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ

ᑮᓇᐅᔭᖅᑑᑎᑦᓴᓄᑦ ᐅᓂᒃᑳᑦ

ᑭᒡᒐᖅᑐᐃᔨᐅᑉ ᓄᖅᑕᑲᓄᑦ ᒪᒃᑯᑐᓐᓄᓪᓗ ᐊᒡᓚᕝᕕᖓ 
ᓇᐃᓪᓕᑎᖅᓯᒪᔪᑦ ᓇᓕᖅᑲᐃᑦ ᑮᓇᐅᔭᖅᑑᑎᑦᓴᓄᑦ ᐊᑭᓕᖅᑐᕆᐊᓕᓐᓄᓪᓗ 
ᑮᓇᐅᔭᑎᒍᑦ ᐊᕐᕌᒍ ᐃᓱᓕᑦᑐᖅ ᒫᑦᓯ 31, 2015

ᑮᓇᐅᔭᖅᑑᑎᑦᓴᐃᑦ $1,570,000 .00 100 .00%
ᐊᑭᓕᖅᑐᕆᐊᓖᑦ 2014-2015

ᑮᓇᐅᔾᔭᑦᓵᑦ 278,820.00 17 .76

ᐃᖅᑲᓇᐃᔭᑲᐃᓐᓇᖅᑎᓄᑦ	ᑮᓇᐅᔾᔭᑦᓵᑦ 0 0

ᐊᕐᕕᖅᑕᕈᑏᑦ 14,650.00 0 .93

ᓴᓇᔭᑦᓴᐃᑦ	ᓱᓇᒃᑯᑏᓪᓗ 41,218.00 2 .63

ᓂᐅᕕᐊᖑᓯᒪᔪᑦ	ᐱᔨᑦᓯᕋᐅᑏᑦ 3,976.00 0 .25

ᐃᖏᕐᕋᔾᔪᑏᑦ	ᐊᐅᓚᔾᔪᑎᓄᑦ 0 0

ᑳᑦᑐᓛᑦᓯᒪᔪᑦ	ᐱᔨᑦᓯᕋᐅᑏᑦ 353,421.00 22 .51

ᐊᑭᓕᕆᐋᓖᑦ	ᐊᑭᓕᐅᑏᓪᓗ 5,600.00 0 .36

ᐊᓯᖏᑦ	ᐊᑭᓕᖅᑐᕆᐊᓖᑦ 0 0

ᑕᖏᓖᑦ	ᐱᖁᑎᒋᔭᐅᔪᑦ 18,000.00 1 .15

ᖃᕆᑕᐅᔭᐃᑦ	ᐃᓗᓕᑦᓴᔭᖏᓪᓗ 33,459.00 2 .13

ᑲᑎᑦᑐᒋᑦ ᐊᑭᓕᕆᐊᓖᑦ 749,144 .00 47 .72

ᐊᒥᐊᑯᐃᑦ 820,856 .00 52 .28


